
U A LONDA.

NAA INWI NI A LONDA?

 Ndi a ni livhuwa, Mukomana. Kha ri vhe ro ima lwa 
 tshifhinganyana zwino uri ri ite thabelo. Zwino 
zwifhaṱuwo zwashu zwo kotama, hu na khumbelo yo 
ambiwaho, kana yo ḓivhadzwaho nga u tou imisa tshanḓa 
tshaṋu, arali ni tshi tou imisa tshanḓa tshaṋu, ndi zwone, itonu 
fara khumbelo yaṋu zwino.
2 Khotsi ashu wa Ṱaḓulu, ri sendela kha Iwe hafhu, ri 
tshi itela khumbelo hedzi dze dza…vho imisela zwanḓa 
zwavho muyani. Huno vha na ṱhoḓea matsheloni ano, 
Murena, ya zwithu zwinzhi. Iwe u a zwi ḓivha zwine vha 
khou elekanya mbiluni dzavho, ngauri Iwe u Ipfi, huno Ipfi 
ndi Muṱalukanyi wa mihumbulo na zwine mbilu ya fhima. 
Huno ndi a U rabela, Mudzimu wa Khathutshelo Zwihulusa, 
uri U ḓo fhindula muṅwe na muṅwe wavho u ya nga ṱhoḓea 
dzavho, ri tshi ḓivha hezwi, zwauri Iwe u ḓo zwi ita u ya nga 
lutendo lwavho. Ri ṋee-ha lutendo musi ri tshi amba Ipfi 
Ḽau, Murena, ngavhe Ḽi tshi ḓisa lutendo khavho. Mpfarise 
u amba Ipfi Ḽau, ngauri Ipfi Ḽau ndi Ngoho, uri Ḽi kone u 
ḓisa lutendo lwa u ṋea phindulo kha khumbelo idzi. Huno 
zwenezwo hu nga ḓi vha na vhaṅwe fhano, Murena, vhe vha 
tendelekela nnḓa ha iyo nḓila tsekene, vhane vha sa khou 
tshimbila Ngohoni ya nḓila. Ri a rabela, Khotsi, uri tshiṅwe 
tshithu tshi itwe ṋamusi, nahone tshi ḓivhadzwe, uri vha 
vhuyelele nga u ṱavhanya kha iyo nḓila ya vhuṱama hafhu na 
Kristo. Maḓuvha a khou ṱuwesa, vhuvhi vhu thungo iṅwe na 
iṅwe, hu na u wa huhulwane. Huno ri a rabela, Khotsi, uri 
U ḓo Ḓiḓivhadza kha riṋe ṋamusi, nga u fhodza vhalwadze 
vhukati hashu, u tshi ita maḓembe. Hu si uri U tea u zwi ita 
lini, Murena, u ri ḓivhadza uri U Mudzimu, fhedzi ngauri Wo 
fulufhedzisa u zwi ita. Huno ri a zwi ḓivha uri Iwe u ḓo ri 
tendela pfulufhedziso Dzau arali ri tshi nga dzi tenda fhedzi 
huno ra ḓivha uri ndi ngoho. Ri humbela u takalelwa uhu 
Dzinani ḽa Yesu Kristo. Amene. (Ni nga dzula.)
3 Ndo vha ndi tshi khou shumisa tshifhinganyana u vhala 
dziṅwe dza khumbelo dzi re fhano, hu na mbili kana tharu, 
iṅwe yadzo ndi khumbelo ya thabelo. A hu na zwiṅwe, hu 
na sagaduku nnzhi dzi re fhano dzine ra ḓo takalela u—u dzi 
rabelela nga tshifhinganyana, musi ri tshi pfa uri Vhuhone ha 
Muya Mukhethwa vhu—vhu mugumoni Hawo. Izwo ndi musi 
ndi tshi lingedza u rabelela hezwi, musi tshivhidzo tshoṱhe, 
tshoṱhe tsho ḓoliswa Vhuhone Hawe.

4 Ri humbela pfarelo nga maanḓa kha u—u dina, ri na 
vhanzhi nga maanḓa vho imaho, huno hu si na lufhera lune 
vha nga dzula khalwo. Huno—huno heḽi ndi ḓuvha ḽa mutsho 
u fhisaho u re mugumoni wonoyo waḽo wa mufhiso, ri na 
phesente dzi no ṱoḓou swika dza ḓana dza muṋuṋu na digirii 
dzi no ṱoḓou swika dza ḓana, ngauralo hu na muṋula nga 
maanḓa nahone hu a fhisa.
5 Huno ndo ṋea matsheloni ano u itela tshumelo dza phodzo, 
kana hai…Tshiitisi tsha u ita iyo tshumelo ya “phodzo,” ndi 
ngauri ndi vhea lutendo lwanga kha zwe A fulufhedzisa. Ni a 
vhona? Zwino, ndi nga si kone u amba uri U ḓo zwi ita, fhedzi 
ndi tenda uri nga murahu ha u pfa Ipfi Ḽawe na u tea lutendo 
lwashu kha zwe A fulufhedzisa, zwenezwo ri na pfanelo ya u 
vhila pfulufhedziso dzawe dza phodzo, u tou fana na musi ri 
tshi ita kha pfulufhedziso dza tshidzo Yawe.
6 Idzi khumbelo dzo vhalaho. A thi ḓivhi uri kana vha na 
vharekhodi vha no khou yela hezwi, kana hai. Zwi nga ḓi 
vha zwavhuḓi. Zwo luga, ndi a humbulela uri nnḓa zwo luga, 
vhathu u pfa hezwi, ndi khumbelo.
 Naa no porofita zwauri hu ḓo vha na manegro a 
mi—milioni o vhulawaho kha…kana no sokou ḓivhadza 
zwauri hu ḓo vha na hezwi zwi no khou bvelela?
7 Zwino, ni a vhona, tshifhinga tshoṱhe ndo ni humbela 
uri ni vhe na vhulondi kha zwine na khou zwi thetshelesa. 
Ni a vhona? Hu na zwinzhi nga maanḓa zwazwo zwine zwa 
tou vha siani ḽa vhathu. Fhedzi tshifhinga tshoṱhe arali hu na 
tshiṅwe tshithu tshi no bvelela, ḽi ḓo zwi amba, “Ndi U RALO 
MURENA,” na kha mabono kana tshiṅwe-vho. Mabono a re 
kha pulatifomo, kha vhathetshelesi, inwi muṋe ni khou ita 
hezwo; arali hu si Mudzimu, ndi inwi. Ni a vhona? Mudzimu 
ha bveledzi iḽo bono, inwi muṋe ni tou ḽi ita, nga lutendo lwaṋu 
kha Tshifhiwa tshikhethwa.
8 Vhunga musadzi we a kwama tshiambaro Tshawe, Ho 
ngo ḓivha uri ho vha hu nnyi kana zwe zwa vha zwo khakhea 
khae, fhedzi hezwo o tou zwi ita ene muṋe. Ni a vhona? 
Zwino, izwo zwo vha zwi si U RALO MURENA. Izwo zwo 
vha zwi U RALO MURENA musi Yesu a tshi fhindula huno a 
mu vhudza zwauri lutendo lwawe lwo mu tshidza. Fhedzi, ni 
a vhona, ni tea u sedzesa.
9 Hai, ndo vha ndi tshi khou tou amba nga ha Martin 
Luther King, nga ha tshiwo itshi tshihulwane tshine vha vha 
natsho ngei Tshipembe, na vhathu vha ma—makhaḽadi. Ndo 
ri, “Arali avho vhathu vho vha vhe dziphuli, ndo vha ndi tshi 
ḓo dzhia tshivhidzo huno nda ya tshipembe u farisa avho 
vhathu u bva vhupulini.” Ndi na ngoho ndo vha ndi tshi ḓo 
ralo, ngauri muthu u ita dziphuli, hu si ni Mudzimu. Roṱhe ri 
vha malofha mathihi. Roṱhe ri bva kha muri muthihi, huno 

uyo wo vha u tshi bva kha Adamu. Mudzimu, nga malofha 
mathihi, o ita tshakha dzoṱhe. Huno kana riṋe ri, mivhala 
yashu ndi muronzhe, kana mutswu, kana tshirulwane, kana 
mutswuku, kana muṅwe na muṅwe une u nga vha wone, roṱhe 
ri zwivhumbwa zwa Ramaanḓaoṱhe, ni a vhona, huno a ho ngo 
tea u vha na dziṅwe-vho phambano kha riṋe.
10 Mbudziso ngei fhasi ndi uri hu na “khethululo ya 
tshikolo.” Zwino, ndo vha ndi henengei kha vhuvutshelano 
ha u thoma, huno ndo vhu pfa, huno ndi—ndi a zwi ḓivha 
nga zwine nda amba nga hazwo. Vhathu vha makhaḽadi vha 
na zwikolo zwavhuḓi, nga tshiṅwe tshifhinga zwa khwine 
nga maanḓa u fhira zwiṅwe zwikolo. Huno, sa tsumbo, ngei 
Shreveport vha na zwikolo zwavhuḓinyana u fhira zwine tsha 
vhatshena tsha vha zwone. Fhedzi ndi muhumbulo wa muṅwe 
muthu u no khou vha susumedza uri vha tea u ya huno vha 
ḓiṱanganya vhoṱhe. Zwine, ndi a elekanya uri zwi ḓo luga, 
fhedzi vhathu vha tshi khou ḓi zwi gwalabela, avho vhathu vha 
tshipembe, zwenezwo zwi ita phambano-ḓe naho zwo ralo?
11 Huno ndi elekanya uri Martin Luther King o 
susumedzwa nga Vhukomunisi, vhu no khou yo isa vhathu 
vha no ṱoḓou swika milioni zwa vhukumakuma kha mureo 
wa lufu. Ni a vhona? A thi khou ri Murena o mmbudza 
hezwo. “Ndi” a tenda, ni a vhona. Huno ndi a tenda uri a 
zwo ngo tea u itwa. Ndi elekanya uri vhathu vha fanela u 
vha Vhakriste huno vha limuhana sa vhakomana. Huno, 
fhedzi ndi elekanya uri nga u tou ri…
12 Iḽi United States, uyu muvhuso zwino u mmbudza zwauri 
ndi nga si kone na u saina tsheke ye—ye ya…yo ṋekedzelwaho 
kha nṋe. Ni a vhona? Idzo ndi pfanelo dza ndayotewa dzo 
dzhiwaho kha nṋe, fhedzi ndi mini tshine ndi nga ita nga 
hazwo? U tou bvela phanḓa, ndi zwenezwo fhedzi. Ni a vhona? 
Huno i tea u fhira kha iṅwe sisteme nṋe sa mudzulapo wa 
United States ndi sa athu kona u nga khesha tsheke, i tea u ḓa 
nga tshivhidzo itshi, ndi nga si kone u i khesha. Ni a vhona? 
Huno izwo a si zwone. Izwo a zwi nga nḓila ya ndayotewa. 
Fhedzi ndi nga ita mini—mini nga hazwo? A hu na. Uyu 
mukuvhanganyi wa mithelo hafha fhasi ndi ene we a mmbudza 
zwauri ndi nga si kone u zwi ita, ngauralo, zwo ralo, ngezwo. 
Arali zwi zwone, mini nga hazwo. Ngauralo itonu zwi litsha. 
13 Ndi elekanya uri zwi tea u vha zwenezwo zwithihi, zwe…
zwe vhakomana na khaladzi dzanga dza makhaḽadi ngei 
Tshipembe vha si tee u takutshedza vha dzhia zwiṱhavhani 
vha lwa na vharathu vhavho na zwithu zwo raloho nga nṱhani 
ha tshithu tshiṱuku tsho raloho. Nṋenṋe, zwi ita phambano-ḓe 
arali ni tshi ya tshikoloni ngafhi kana hani? Ndo vhona 
mufumakadzi wavhuḓi wa mukhaḽadi nga matsheloni ayo 
musi vho vha…vho vha vhe na mvutshelano ngei Shreveport, 

huno mushumeli mulala wa mukhaḽadi ndi ene we a dzulela 
u vhudza mmbi, a ri, “I ri ni ndi ambe navho.” Huno 
ngauralo o vha e munna mulala a ofhaho Mudzimu, huno a 
ima henefho nahone a ri, “A thi athu shoniswa nga muvhala 
wanga na kathihi.” A ri, “Musiki wanga o nnyita zwine nda 
vha zwone, huno a zwi athu ntshonisa na kathihi, fhedzi, u 
swika matsheloni ano.” Fhedzi ha pfi, “Musi ndi tshi ni vhona, 
vhathu vhanga, ni tshi ita ngaurali,” ha pfi, “zwenezwo ndi 
a shona u vha munna wa mukhaḽadi.” Henefho mmbi ya 
vhidzwa, ya mu ṱavhela mukosi uri a dzule fhasi.
14 Ngauralo muṅwe mufumakadzi wavhuḓi, o funzeaho, a no 
vhonala e wavhuḓi wa mukhaḽadi a ima, e na vhuṱali, nṋenṋe, 
muhulwane. A ri, “Tshithu tsha u thoma, a thi ṱoḓi vhananga 
vha tshi funzwa nga musadzi mutshena.”

 Ha pfi, “Mulandu?”
15 Ha pfi, “Ngauri a nga si dzhie dzangalelo ḽa vhananga ḽine 
vhanga…mudededzi wa mukhaḽadi u ḓo ita.” Huno ha pfi, 
“Vhonani zwikolo zwashu nga hangeno. Naa ni khou ṱavhelani 
mukosi?” Ha pfi, “Ri na mativha a u bambela na tshiṅwe na 
tshiṅwe zwikoloni zwashu, huno a vha nazwo hangei.” Ha pfi, 
“Zwino, naa inwi vhathu ni ṱavhelani mukosi?” Huno vha mu 
ṱavhela mukosi wa uri a dzule fhasi, ni a vhona.
16 Vho susumedzwa kha tshithu tsho khakheaho, inwi ni a 
vhona, ni a vhona, vhone, avho vhathu. Huno ndi ngazwo ndi 
tshi amba hezwo, hu si uri hu na vhuṅwe-vho—vhuṅwe-vho 
vhuporofita malugana nazwo. A thi na tshithu nga hazwo 
tshi bvaho kha Murena. Huno ivhani na ngoho zwino, arali 
ndi tshi amba tshiṅwe tshithu tshi bvaho kha Murena nga 
u ralo, u ni vhudza, tshifhinga tshoṱhe ndi…nṋe ndi khou 
amba zwino. Fhedzi musi A tshi amba, ndi ri “A si nṋe, ndi U 
RALO MURENA.” Nahone ndi nga si zwi ambe u swika A tshi 
mmbudza. Ndi nga ḓi khakha tshoṱhe muhumbuloni wanga 
nga ha Martin Luther King. A thi ḓivhi, ndi nga si ambe. Uyo 
u tou vha muhumbulo wanga. Tshiṅwe na tshiṅwe tshine 
tsha vusa khakhathi, itsho ndi tshine tsha tea u vha tshone 
maḓuvhani a u fhedzisela. Huno tshoṱhe tsho susumedzwa 
nga Saṱhane, u kwasha muṱanganelano washu na tshiṅwe 
na tshiṅwe tshine ra vha natsho, tshiṅwe na tshiṅwe tshi no 
takuwa nga u ralo. Ngauralo ndi ima na avho vhathu henengei, 
na kathihi ni songo elekanya uri a thi ralo. Ndi—nṋe ndi ima 
na mbofholowo na tshiṅwe na tshiṅwe, fhedzi vhathu a vha 
khou langa iyo nzulele zwino. Fhedzi zwine ya ḓo ita, ndi tenda 
uri i ḓo thoma iṅwe mvutshelano arali muṅwe a sa i imisi. Ni 
a vhona, ndi Makomunisi a no khou shuma vhukati ha avho 
vhathu.
17 Ndo vha ndi ngei Afurika musi vho ita zwenezwo zwithihi. 
Ni a vhona? Huno ndi a zwi ḓivha uri ho vha na Makomunisi o 

dzhenaho henengei a tshi vhudza avho vhathu vha makhaḽadi, 
“Oo, ni hetshi, hetsho, kana tshiṅwe.” Ni hetshi, hetsho, kana 
tshiṅwe.” Huno tshithu tsha u thoma tshine na tshi ḓivha, zwo 
vhanga u vhulawa ha zwigidi zwavho. Huno vho wana ngafhi? 
Na fhethu na huthihi, ni a vhona, na fhethu na huthihi.
18 Huno ndi—ndi funa vhutshilo ha vhathu. Kha ri shumele 
Murena. Muvhuso washu u Ṱaḓulu; a hu na tshithu nga ha 
hetshi tshithu fhano. Sa musi ri tshi ḽa, ri tshi nwa, nahone 
ri tshi kona u vha, naa tshiṅwe-vho tshine na ṱoḓa ndi tshini? 
Ni a vhona? Ngauralo ndi a ḓivha tshine tsha ḓo vha tshone. 
Ndi—ndi a limuwa uri tshi tou vhanga khakhathi.
 Zwino, iṅwe mbudziso i hafha.

Yohane Mulovhedzi, musi a tshi ṱangana na Yesu, ni a 
vhona, ndi ngani O ri, “Zwo ri fanela u khunyeledza 
zwoṱhe zwo lugaho”? Naa zwo ambani?

19 Zwo luga, ndi elelwa Dok. Roy Davis, kho—kho—khonani 
yanga, we a ndovhedza tshifhinga tshi tshoṱhe tshe nda vhuya 
nda lovhedzwa. Huno o amba zwauri Yohane o vha a tshi khou 
amba, ndi elelwa hezwi tshikoloni tshavho, a ri, “Yohane o zwi 
ḓivha uri ha athu lovhedzwa na kathihi, ene muṋe, ngauralo 
o…Yesu. Yohane o ri Yesu u tea u mu lovhedza.” Zwo luga, 
hezwo, ndi—ndi fhambana na do—dokotela muhulwane hangei.
20 Hu si u itela dandetande, fhedzi u itela Ngoho ndi 
nga ḓi amba hezwi. Hai, ho vha hu na vhanna vhavhili, 
vharangaphanḓa vhavhili vha awara, Mesia na muporofita 
Wawe vho ṱangana maḓini. Zwino elelwani, Yohane o vha 
a sa khou lovhedza u itela khangwelo ya zwivhi, fhedzi 
kha tshanduko. Hu si u itela khangwelo ya zwivhi, ngauri 
tshidzimu a tshi athu itwa, ni a vhona, ho vha hu si na 
Tshiṱhavhelo. Huno Tshiṱhavhelo tshi ḓa khae maḓini. Zwino 
dzhielani nzhele. Yohane a tshi khou sedza nahone a tshi khou 
vhona Yesu, o ri, “Ndi tea u lovhedzwa nga Iwe. Huno ndi 
ngani U tshi ḓa kha nṋe?”
21 Yesu a ri, “Tenda izwo zwi tshi vha nga u ralo,” zwe zwa 
vha zwi zwone. “Tenda zwi tshi vha nga u ralo, ngauri izwo 
zwo ri fanela, kana ndi zwo teaho kha riṋe, u khunyeledza 
zwoṱhe zwo lugaho.” Zwenezwo Yohane, e muporofita 
ane khae ha ḓa Ipfi ḽa Murena, ḽi ḓa fhedzi kha muporofita. 
Yohane, e muporofita, o pfesesa zwauri itsho tsho vha tshi 
Tshiṱhavhelo. Huno u ya nga Mulayo, wa uri tshiṱhavhelo 
tsho ḓo tea u ṱanzwiwa tshi sa athu ṋekedzwa, huno izwo ndi 
ngazwo o Mu lovhedza. Ni a vhona? O ri, “Zwo ri fanela u 
khunyeledza zwoṱhe zwo lugaho.” Tshiṱhavhelo, tshe A vha 
e tshone, tshi fanela u ṱanzwelwa sambeloni tshi sa athu 
ṋekedzwa uri tshi vhe tshiṱhavhelo. Huno Yesu o vha e 
Tshiṱhavhelo; huno Yohane o zwi ḓivha, nahone o zwi ḓivha uri 
U fanela u ṱanzwiwa a sa athu ṋekedzwa. Huno zwenezwo nga 

kathihi fhedzi ngavhuya, A ṋekedzelwa vhathu u itela mulingo 
huno e Tshiṱhavhelo tsha vhutshilo hoṱhe ha vhathu. Murena a 
ni fhaṱutshedze.
22 Zwino ri khou yo vha na Mulaedza muṱuku mupfufhi, 
huno ri tshi themba Murena uri u ḓo ri tendela phaṱhutshedzo 
Dzawe. Zwino, hu na khonadzeo, arali nda vhuya…nṋe ndi 
khou ṱuwa ino vhege i tevhelaho u isa vhana kha holodei 
ṱhukhu nṱha mivhunduni. Huno zwenezwo arali nda—arali 
nda vhuya nga tshifhinga, ri ṱoḓou amba nga matsheloni a 
Swondaha i tevhelaho, arali zwi tshi tendelwa nga Mudzimu 
na mufunzi fhano. Ri ḓo ni ḓivhadza u ya phanḓa ino vhege, 
inwi a re nnḓa ha ḓorobo, nga nḓila ya luṅwalo. Ndi ṱoḓou 
amba nga ha ṱhoho kokotolo ya uri ndi ngani ri tshi tenda 
zwithu zwine ra tenda nga ha Kristo, ndi ngani zwi tshi fanela 
u vha nga nḓila heyi nahone zwi sa koni u vha nga iṅwe nḓila. 
Ni a vhona? Nahone nda zwi sumbedza nga Maṅwalo. Zwino, 
arali Murena a tshi funa. Arali nda sa ralo, ndi ḓo lingedza u 
ni vhona vhuno vhuriha kana tshilimo tshi tevhelaho, luthihi, 
musi ri tshi vhuya, arali Murena a tshi lenga. Ri khou humela 
hayani Arizona zwino, uri ri kone u dzhenisa vhana tshikoloni.
23 Zwino, matsheloni ano, hu sa athu vha na thabelo ya 
vhalwadze, ri khou yo vhala zwiṅwe zwa Ipfi ḽa Mudzimu. 
Lune, ri a zwi ḓivha uri nga nnḓa ha heḽi Ipfi, a zwi konadzei, 
a hu na tshine tshi nga itwa. Huno ndi Ipfi fhedzi ḽine ḽi nga 
bveledza hedzi phaṱhutshedzo dzine ra khou humbelela 
vhalwadze na vha re na ṱhoḓea. Huno ndi ṱoḓou vhala dziṅwe 
zwino dzi bvaho kha Petro Ya U Thoma, ndima ya 5, ndi 
tshi thoma nga ndimana ya 1. Huno zwenezwo kha Bugu ya 
Vhaheberu, ndi ṱoḓou vhala Vhaheberu 2:2-4.

Vhahulwane vha re vhukati haṋu ndi a 
kwengweledza, ane na nṋe nda vha muhulwane, na 
ṱhanzi ya u ṱhuphiwa ha Kristo, nahone nda vha na 
mukovhe wa vhugala vhu no ḓo dzumbululwa:

Kanzwani sambi ḽa Mudzimu ḽi re vhukati haṋu, 
ivhani na vhulavhelesi khaḽo, hu si nga u tou 
kombetshedzwa, fhedzi nga u zwi funa; hu si nga 
u ṱoḓa bindu ngazwo, fhedzi nga ṱhalukanyo yo 
ḓilugiselaho;

Nahone ni songo nga vhalangi vha ifa ḽa Mudzimu, 
fhedzi ni dzitsumbo kha sambi.

Huno musi Mulisa muhulwane a tshi ḓo bvelela, ni 
ḓo ṱanganedza khare ya vhugala i sa ṱahali.

Hu ḓi nga, na inwi vhaswa, ḓiṋekedzeni kha 
muhulwane. Iina, noṱhe ni tshilisane, huno ni songo 
ambadzwa…huno ni ambadzwe u ḓiṱukufhadza: 
ngauri Mudzimu u lwa na vha ḓihudzaho, huno u ṋea 
tshilidzi vha no ḓiṱukufhadza.

Ḓiṱukufhadzeni…fhasi ha tshanḓa tsha maanḓa 
tsha Mudzimu, uri a kone u ni hulisa nga tshifhinga 
tshazwo:

Mbilaelo dzaṋu dzoṱhe dzi laṱeleni kha ene; ngauri u 
a ni londa.

24 Kha Vhaheberu, ndima ya 2, ri vhala haya Maipfi. Zwino 
ndi khou kokodzela kha u ḓo ṋea ḽiṅwalwa, “ni tshi laṱela 
mbilaelo yaṋu.” Nṋe…Ḽiṅwalwa ḽanga ndi: U A Londa. Naa 
Inwi Ni A Londa? Ndi khou ṱoḓou vhala hetshi tshipiḓa zwino, 
musi ni tshi khou ya kha Vhaheberu 2, uri ni kone u vhona 
ṱha—ṱhalutshedzo ya vhukuma ya haya Maipfi, zwine a, zwine 
iḽi ḽiṅwalwa ḽa amba.

Ngauralo-ha ri fanela u simesa u sedza zwithu zwe 
ra zwi pfa, uri nga tshiṅwe tshifhinga zwi songo ri 
sutuka.

Ngauri arali ipfi ḽo ambiwaho nga vharuṅwa 
ḽo—ḽo vha ḽo khwaṱha, nahone vhutshinyi vhuṅwe na 
vhuṅwe na u sa thetshelesa zwo ṱanganedza ndifhedzo 
yo lugaho sa malamba; 

Naa ri ḓo ponyoka hani, arali ri sa londi tshidzo 
khulwane zwingafhangafha; ye mathomoni ya thoma 
u ambiwa nga Murena, nahone ya khwaṱhisedzwa kha 
riṋe nga avho vho mu pfaho;

Mudzimu na ene a tshi ṋea…vhuṱanzi, nga…
nga zwiga na maḓembe, na…maḓembe a 
tshakha-tshakha, na zwifhiwa zwa Muya Mukhethwa, 
u ya nga lufuno lwawe?

25 Ndi ṱoḓou shumisa ṱhoho hafha, ya, “U a londa.” Huno, 
“Naa inwi?” Musi O vha e fhano kha ḽifhasi, O londa vhathu. 
Muhumbulo wazwo u a vuwa ṱhalukanyoni yanga ndi sa athu 
amba kana u rabelela vhalwadze, ndi sa ḓivhi uri ri ḓo vha na 
lushaka-ḓe lwa—lwa muduba wa thabelo.
26 Tsha u thoma, nahone u sendela kha hezwi, vhathetshelesi 
vha fanela u ḓoliswa nga lutendo. Inwi, arali ni si na 
lutendo, zwenezwo hu na—a hu na ṱhoḓea ya u vhuya na ḓa u 
rabelelwa, ngauri zwi khou yo ṱoḓa lutendo lwaṋu na lutendo 
lwanga zwoṱhe; lutendo lwanga u Mu tenda, lutendo lwaṋu 
u Mu tenda. Ngauralo a ri zwi hangwi hezwi zwino musi ndi 
tshi khou bvela phanḓa. Ri tea u vha na tshiṅwe tshithu zwi 
khagala, ri na vhuṱanzi, ndi khou amba, vhune ri nga tea 
lutendo lwashu kha zwine ra khou lingedza u zwi ita. Ngauri 
arali munna a tshi sendela tsini na tshiṅwe na tshiṅwe tshine 
a ṱoḓou ita, a si na lutendo lwo eḓanaho, u ḓo tou balelwa. 
Fhedzi arali a tshi nga sendela khatsho e na lutendo lwo 
eḓanaho, zwenezwo u ḓo tou bvelela arali zwi u ya nga lufuno 
lwa Mudzimu na ndivho ya u zwi ita.

27 Zwino, ndo vha ndi tshi khou elekanya nga Hae a tshi 
londa. Madekwe, nga iṅwe nḓila, isili, ndo khadwa nga Muya 
Mukhethwa. Musi ndo lindela vhaṅwe vhathu u ḓa u farisa 
Mukomana Wood u vhea tshi—tshigarikana tshe a tshi fhaṱa 
murahu ha ṱhirakha yawe. A tho ngo ḓivha uri ndi ngani ndo 
vha ndi tshi khou lingedza u wana khonani yanga yavhuḓi, 
Mukomana Evans, huno nda ya, nda thoma u gonya gondo. 
Zwine, mufumakadzi wanga na muṱa vho dzulaho ngeno 
murahu vha a zwi ḓivha uri ndi ngoho. Huno nga iṅwe nḓila, 
isili, nda rembuluwa huno nda humela murahu hafhaḽa 
fhethu, motheḽe.
28 Huno, oo, nga nḓila ye zwa kwama mbilu yanga u vhona 
vhunzhisa ha khonani dzanga dzo kuvhanganaho henefho 
nga tshifhinga tshi no ṱoḓou swika miniti mivhili, u swika 
vha tshi thivha nḓila, mimoḓoro a yo ngo tsha kona u fhira, 
khonani dza vhukuma fhedzi, vha tshi reila maela dza maḓana, 
u bva Georgia na Tennessee na Alabama, na u mona hoṱhe, 
u tou ya u—u pfa tshumelo. Zwenezwo uyo muhumbulo wa 
ḓa ṱhalukanyoni yanga, “Zwenezwo ndi tea u ambani kha 
avho vhathu, ndi tshi zwi ḓivha uri nga Ḓuvha ḽa Khaṱhulo 
ndi ḓo tea u vha na vhuḓifhinduleli ha zwine nda vha vhudza 
zwone?” Huno na nṋe-vho ndi—ndi mufuni wa uvhu vhutshilo 
vhuhulwane vhu no ḓo ḓa, huno ndi—ndi ṱoḓou vha henengei.
29 Huno zwenezwo nga nḓila isili nda ya fhethu he nda 
khona lu songo ḓoweleaho. Vhudzuloni ha u khona henefho, 
nda gonya uri ndi ye u khona. Mbone dza vhonetshela para 
dzavhuḓi nnḓa, vhafumakadzi vhavhili vhaswa vhavhuḓi 
vhane nda kha ḓi bva u vha malisa kha vhashumeli vhavhili 
vhaswa vhavhuḓi. Huno Saṱhane, nga murahu ha musi o no 
vhona mu—mushumeli, muṅwe wavho ane mushumo wawe 
wa khou dzudzanywa huno a dzhia ṱha—ṱhama ya vhutshilo 
henefhano, aḽiṱarini yeneyi. Vho ṱuwa vho takala vha tshi 
ya hanimuni yavho, huno—huno swina ḽa fhufhela kha uyu 
muṱhannga. Huno ndi khou amba hezwi u bula zwine nda 
khou amba, “Naa U a londa?” Nga iṅwe nḓila, nga lutendo 
izwo zwo vha zwi si nga dzhii “hai,” vho khona huno vha 
humela ngeno murahu, vha tshi vho ḓivha nga murahu ha musi 
vho no dzhena tshoṱhe ngomu (ngomu-ngomu vhubvaḓuvha) 
hafha huṅwe fhethu hanimuni yavho, vha humela murahu 
huno vha dzula, vha lindela. Huno nda dzhena, muṱhannga 
wavhuḓi o vhumbeaho; mufumakadzi wawe o dzula nnḓa, a 
tshi khou lila, ene na ṱhama ṱhukhu yavho. Huno uyo muṅwe 
munna na muṅwe mukomana vha tshi khou ḓa, vha tshi 
gidima, ane a vha khonani ya uyu muṱhannga, a tshi ri, “Oo, 
Mukomana Branham, tshino na tshiḽa tsho bvelela.”
30 Nda ya henefho huno nda vhona uyu muṱhannga o 
vhumbeaho o dzula henefho, a tshi tou vha mugumoni wa 
vhutshilo hawe, murangaphanḓa wa vhaṱhannga, o dzula 

henefho, huno Saṱhane o mu vhofha. Ho ngo zwi dzhiela nzhele 
na kathihi, fhedzi nda dzhia tshanḓa tshanga (tsha monde) uri 
ndi mu khaḓe nga tshanḓa tshawe (tsha u ḽa), uri ndi vhone 
arali vhuṅwe vhulwadze ho mu kavha. Fhedzi ho vha hu si 
na na tshiga tsha munzenzero. Ndi tshi bva henefho lufherani 
u rabela na u ḓidzima zwiḽiwa, na u lindela Murena, nḓodzo 
ya Muya Mukhethwa yo vha i hone, huno izwo ndi zwone 
Wo ri khada, ni a vhona. Huno zwenezwo ndi tshi vhona uyu 
murunzi wa swiswi nga nṱha hawe. A tho ngo amba zwe nda 
vha ndi tshi khou ita. Fhedzi nga zwifhinganyana zwi si gathi 
ha vha ho ṱuwa tshoṱhe, murotho wa zwanḓa zwawe wo vha u 
si tsheeho, a tshi khou ṱavha mukosi nahone a tshi khou renda 
Mudzimu, miniti i si gathi ya u ḓiwana. Huno ngevha vho 
dzula henefhano matsheloni ano, vho dzula na vhathetshelesi. 
Vhonani nḓila ye Saṱhane a vha a tshi khou lingedza u dina 
uyo muṱhannga, nga u amba nga hae uri hu dovhe hu vhe na 
mutsiko, we Muya Mukhethwa wa ḓivha, huno ndo u vhona 
nga bono ḽa Murena. Fhedzi Mudzimu o londa uyo munna. 
Mudzimu o londa uyo mutukana muswa.
31 Ndi tshi tou dzhena nga zwikhathi zwi si gathi zwo 
fhiraho, mu—mufumakadzi, ndi khou mu vhona o dzula hafha 
phasedzhini, a si na…ndo sokou mu wanela tshidzulo nga iṅwe 
nḓila, huno a dzula fhasi. A ri, “Miṅwaha ya ṱahe, Mukomana 
Branham, ndo lingedza u ni wana.” Nahone a ri, “Nṋe ndo 
hanganea nga maanḓa! Ndi swika fhano ndo lenga, huno a tho 
ngo vhuya nda wana garaṱa ya thabelo uri ndi vhe mudubani.”
32 Billy, a hu na zwiṅwe, ndi ndaela dzawe u vhona uri a thi 
diniwi, a nnzhenisa nahone a mmvisa. Ni songo pfa Billy a tshi 
ni lemedza, o laiwa nga bodo ya vhalangandaka u ita hezwo. 
Huno arali a songo ita, ndo vha ndi si nga koni u ya mudubani 
wa thabelo, nda dzhena ngomu hafha. Inwi hezwo ni a zwi 
ṱalukanya. Ni a vhona, hu tea u vha na sisteme kha tshiṅwe na 
tshiṅwe tshine ra khou ita. Ri—ri tea u vha nayo, ni a vhona. 
Fhedzi ene a tshi ri, “Kha vha bvele phanḓa, khotsi, kha vha 
ṱavhanye,” hetshi.
33 Mufumakadzi a sendela murahu. Huno a ri, “Khaladzi 
Branham, ndi khou ṱoḓou amba na inwi zwiṱuku.” Ndo 
ima henefho, bono ḽa ḓa malugana na uyu musadzi muswa 
a vhonalaho e wavhuḓi, huno nda vhona uri mbilu yawe yo 
lemedzwa. Huno o vha a tshi khou lingedza u shuma uri a 
kone u tshila. Huno tshi—tshithu tshihulwane tsho bvelela 
kale, kale-kale tshifhingani tsha vhabebi vhawe, tshe tsha 
vhanga u bvelela ha hetshi tshithu tshihulwane khae, huno 
Murena Yesu o Tshi dzumbulula huno a sumbedza zwe 
tsha vha tshi zwone. Huno henefho, nga tshifhinganyana, 
a tshi bvisa kha musadzi. A tshimbila-tshimbila o 
takala. Huno zwino o dzula fhano na vhathetshelesi na 
riṋe zwino, o takala, e na miṱodzi, vhunga a tshi khou 

phumula maṱo awe zwino, a tshi zwi ḓivha uri ngoho ya 
itsho tshithu yo ḓivhadzwa. Huno uyo, mini, uyo musadzi 
muṱuku a ṱungufhadzaho wa mazhuluzhulu, we a vha e na 
mazhuluzhulu lwe a vha a sa ḓivhi uri a nga itani nga ene 
muṋe, huno a tshi khou elekanya uri o ṱuwa, na uri a hu na 
Muya Mukhethwa, huno iḽi ndi ḓuvha ḽawe ḽa u fhedzisela. O 
lingedza lwa miṅwaha ya ṱahe huno o vha e tsini na magumo 
a fulufhuwo, Mudzimu o londa uyo musadzi muṱuku ane ha 
sa vhe na a no mu londa. Ni a vhona? Tshifhinga-ḓe! U a 
londa.
34 Musi O vha e fhano ḽifhasini, vhunga ndi tshi amba, O 
londa vhathu nga maanḓesa u swika A tshi fhodza vhalwadze 
vhavho, a khuthadza mbilu dzavho, a vha vhudza nga ha 
fhe—fhethu hune A ḓo ya huno a vha lugisela, nahone a ḓa 
hafhu u vha ṱanganedza kha Ene muṋe. O vha londa. Huno 
dzhielani nzhele, O londa nga maanḓesa u swika, musi O no 
ḓivha uri U fanela u ṱuwa uri a kone u ḓisa hetshi tshithu 
tshihulwane kha riṋe, A ri, “A thi nga ni ṱutsheli ni si na 
khuthadzo, fhedzi Ndi ḓo ruma Muya Mukhethwa, huno 
U ḓo isa phanḓa na ndondolo Yanga kha inwi,” u swika A 
tshi vhuya. A hu na a no londa vhunga Yesu. A tshi ḓivha 
uri muvhili Wawe, sa Tshifhe Muhulu, kha mushumo wa u 
pfumedzanya une A khou ita zwino, uyo Muvhili u fanela u 
vha Vhuhoneni ha Mudzimu nga zwifhinga zwoṱhe, u itela u 
rabelela vhaṅwe, uri Mudzimu ha koni u vhona tshivhi tsha 
muitazwivhi; U vhona fhedzi Malofha a Murwa Wawe Ene 
muṋe. Huno izwo a tshi zwi ḓivha, A rumela murahu Muya 
Mukhethwa uri u bvele phanḓa na u khuthadza vhathu 
Vhawe. Naa U a londa? Zwa vhukuma, U a londa. Zwino, O 
vha a tshi khou yo bvela phanḓa na u londa vhathu, vhathu 
Vhawe fhano ḽifhasini, nga mukhwa wonoyo muthihi we A 
vha londa ngawo musi E fhano. Ngauri O amba kha Yohane 
Mk., ndima ya 15, arali ni tshi ṱoḓou ita…ndi na notsi dzi 
re hafha na Maṅwalo haya hune nda khou amba ngazwo, 
Yohane Mukhethwa 15:26 na 27.
35 Ndi vhona vhunzhi haṋu ni tshi khou ṅwala Maṅwalo. 
Ngauralo ndi nga ḓi amba nga ha hezwi arali ni sa zwi 
ḓivhi, zwifhinga zwinzhi, kha Luṅwalo. Ndi ṅwala Luṅwalo, 
zwenezwo ndi a ḓivha zwine nda khou amba nga hazwo zwi 
bvaho hafha, ngauri tshifhinga tshoṱhe zwi kha Ipfi ḽa Murena. 
Ni a vhona?
36 O ri, musi Muya Mukhethwa wo no ḓa, Ane Khotsi 
a ḓo u ruma nga Dzina Ḽawe, U ḓo ṱanziela nga Hae. Nga 
maṅwe maipfi, U ḓo ita zwenezwo zwithihi zwe A ita. 
Muya Mukhethwa u tshi shuma nga thaberenakeḽe ye A i 
khethefhadza, u ḓo ita zwenezwo zwithihi zwe A ita. Zwino, 
zwine izwo zwa tea u ri itela zwone! Zwenezwo ri a ḓivha 
uri henefha vhukati hashu ṋamusi ri na Murena Yesu a 

khuthadzaho onoyo muthihi nga tshivhumbeo tsha Muya 
Mukhethwa, tshiṅwe tshidulo tshine Mudzimu Ene muṋe a 
shuma ngatsho.
37 O vha e Khuthadzo kha Israele musi vho vha vha tshi kona 
u sedza nṱha huno vha vhona Khavhu ya Mulilo, huno vha pfa 
muporofita a tshi amba Maipfi a ngoho, huno Mudzimu a Ḽi 
khwaṱhisedza. Iyo yo vha i Khuthadzo yavho.
38 O vha e Khuthadzo musi O vha e fhano ḽifhasini sa muthu, 
Mudzimu o itwaho ṋama. Mudzimu a tshi khou Ḓiimela nahone 
a tshi khou Ḓidzumbulula nga mu—Muthu, Kristo Yesu, We a 
fulufhedzisa uri “Mishumo ine Nda ita na inwi ni ḓo ita. Huno 
Ndi khou ya kha Khotsi, huno ndi khou yo rumela murahu 
Muya Mukhethwa, Une wa ḓo vha u Nṋe nga tshivhumbeo tsha 
Muya. Huno Ndi ḓo vha na inwi, nahone nda dzula kha inwi. 
Huno zwithu zwenezwo zwithihi zwe Nda ita fhano, Muya 
Mukhethwa u ḓo ita hafhu nga Dzina Ḽanga, musi U tshi ḓa.” 
Ni a vhona? Ndi ngazwo O ri, “U amba ni tshi lwa Nawo” zwino 
nga murahu ha musi tshipfumelo tsho no ḓi itwa, ho vha hu 
tshivhi tshi sa hangwelwi, u “nyefula Muya Mukhethwa.”
39 Huno O vha a tshi ḓo zwi ita nga nḓila i fanaho, uri ri 
kone u ḓivha arali ho vha hu khuthadzo u ya nga kuṅwe 
kuvhonele kwa ḽifhasi, arali ro vha ri tshi ḓo ḓivha uri ho vha 
hu khuthadzo i bvaho kha muṅwe muthu mulala we a vha a 
tshi nga ri kuvhatedza huno a ri khavara zwiṱuku nahone a 
ita uri ri ḓiphiṋe, kana—kana iṅwe theme ya ḓivhavhurereli ya 
dinomineisheni ye ya vha i tshi ḓo ri “zwino ni washu, huno ro 
u wana; nahone a ri vha vhaṅwe vhoṱhe, ngauri a vha na.”
40 O ita hezwi ngangoho thwii, ni a vhona, “U ḓo amba nga 
Dzina Ḽanga. Mishumo ine Nda ita na inwi ni ḓo ita, musi U kha 
inwi.” Ni a vhona, O vha a tshi ḓo khuthadza nga nḓila i fanaho, 
nga u hangwela zwivhi zwashu zwoṱhe, a tshi fhodza malwadze 
ashu oṱhe, nahone a tshi amba na riṋe nga ha khuthadzo ya 
Muvhuso u no ḓo ḓa. Ni a vhona, a tshi Ḓisumbedza vhukati 
hashu, vhunga Mudzimu o Ḓisumbedza vhukati hashu nga Yesu 
Kristo. Huno kha—kha Timotheo ya II…Timotheo ya I 3:16, 
zwo ṅwalwa nga nḓila heyi, ḓivhani nga ha Mudzimu, “Hu si na 
na dandetande ri a limuha uri ndi tshihulwane tshiphiri tsha 
u ofha Mudzimu, ngauri Mudzimu o vhonadzwa ṋamani.” Ro 
vhona Mudzimu e ṋama. Iyo yo vha i khuthadzo ya Mudzimu, 
u ḓivha uri U ḓa nga maanḓesa (O ri londa) u swika A tshi vha 
muṅwe washu. Mudzimu o vhonalaho ṋamani. A hu tou vha 
muṅwe muthu, ndi Mudzimu Ene muṋe!
41 Huno zwino u zwi ita uri zwi vhe tsininyana nga ḽiṅwe ḽiga, 
U ruma Muya Mukhethwa u londa khuthadzo dzashu, huno U 
dzula ngomu hashu. Oo, U a londa!
42 Zwino ri fanela u ya kha tshiṅwe tshipiḓa tsha Luṅwalo 
hafha, kana muṅwe muhumbulo u tikedza hezwi. Ndi sa athu 

ṱuwa, ndi nga amba hezwi: a si muṅwe na muṅwe a re na uyu 
Mukhuthadzi. Vhone, a vha, a vha Nae. Ngauralo tshi itisaho 
uri vha sa vhe Nae, ndi ngauri vha sa Mu ṱanganedzi. Ndi 
wavho, fhedzi a vha Mu ṱanganedzi. Zwino, ndi fulufhela uri 
ni wa muya lwo eḓanaho u—u vhala zwine nda khou amba. 
Ni a vhona? Ndi khou amba na tshigwada tsha vhathu vha no 
khou yo rabelelwa nga miniti i si gathi. Huno ri na Khuthadzo 
iyi kha Muya Mukhethwa ine ya rumelwa Mukhuthadzi, fhedzi 
a si vhathu vhoṱhe vha no ḓo Mu ṱanganedza. A vha tendi 
Khae. Ni a vhona? Vhone, uri vha kone u ita hezwo, zwenezwo 
vha wana khuthadzo yavho kha luṅwe lupfumo, nga dziṅwe 
nḓila. Arali vha sa ṱanganedzi Mukhuthadzi o ṋekedzwaho nga 
Mudzimu, zwenezwo vha tea u wana muṅwe mukhuthadzi, ni 
a vhona, ngauri ni nga si kone u tshila ni si na tshiṅwe tshithu 
tshine na tshilela tshone.
43 Huno ndi a fulufhela uri muṅwe na muṅwe waṋu uyo u a 
mu wana, nga maanḓamaanḓa vhoinwi vhathu vha no khou yo 
rabelelwa, vhane vha vha hu uri a vho ngo ḓigeḓa zwihulusa 
matsheloni ano, khamusi vha re na thaidzo dzine madokotela 
vha si kone u dzi kwama.
44 Huno ri tenda uri madokotela a farisa vhathu. Ndi tenda uri 
Mudzimu u a fhodza nga mushonga. Mudzimu u a fhodza nga 
vhuari. Mudzimu u a fhodza nga pfeseso. Mudzimu u a fhodza 
nga lufuno. Lufuno luṱuku fhedzi lu ya kule. I ri ni muṅwe a 
dinalee tshoṱhe, huno ndi tou mu sumbedza ndondolo yaṋu khae. 
Ni a vhona? Mudzimu u fhodza nga lufuno. Mudzimu u fhodza 
nga thabelo. Mudzimu u fhodza nga maḓembe. Mudzimu u 
fhodza nga Ipfi Ḽawe. Mudzimu u a fhodza! Tshiko tshiṅwe na 
tshiṅwe tshine tsha vha tshone, Mudzimu u fhodza ngatsho. Ndi 
Mudzimu a no fhodza, ngauri O ri, “Ndi nṋe Murena a no fhodza 
malwadze au oṱhe.” Ngauralo zwoṱhe zwi tea u shumisana, huno 
vhathu mishumoni yo fhambanaho vha tea u shumisana u itela 
hezwo. Ni a vhona? Zwino, fhedzi a vha zwi iti, ngauri tshiṅwe 
tshifhinga vha a dzivhiswa u dzhia zwiṅwe zwiimo kha Ipfi ḽa 
Mudzimu, ngauri dziṅwe dinomineisheni dzavho a dzi vha 
tendeli u ita hezwo. Fhedzi izwo a zwi imisi Ngoho, nga u tou 
ralo, Mudzimu u bvela phanḓa na u fhodza nga u tou ralo.
45 Ngauralo vha lingedza u wana khuthadzo kha luṅwe 
lupfumo. Kha ri thome ri ambe nga ha muya.
46 Ri wana uri vhathu vhanzhi vha lingedza u wana khuthadzo 
nga u nwa. Ni a ḓivha, ri na ḽiambele ḽi no ḓivhea nga maanḓa 
vhukati hashu ṋamusi, ḽa uri—ḽa uri vhashumeli vhanzhi vha 
a nwa tshiṅwe tshifhinga vha sa athu ya kha phuluphithi, 
vha dzhia tshi—tshi—tshinwiwa tshi kambaho nga maanḓa 
tshavhuḓi. Zwo no ḓi ḓivhea zwa u vhona vhashumeli vhe kha 
pulatifomo, vha tshi swika hune vha dedeleka vho kangwa nga 
tshikambi. Huno izwo—izwo a zwo ngo tea u ralo. A zwi tei u 
ralo. Ndi ngauri zwifhinga zwinzhi ri nga ḓi haṱula muthu ngeno 

hu uri khamusi a ro ngo tea u zwi ita hezwo, ri tea u wana uri 
thaidzo ndi mini murahu. Vhanzhi vhavho vho rembuluswa 
kha aḽikohoḽi. Huno ri a wanulula, arali vhe kha iyo nyimele, 
ndi ṱhoni na u nyadziwa. Fhedzi a si u nyadziwa hu no fhira u 
amba mazwifhi, u tswa, kana u emula vhasadzi, kana tshiṅwe 
tshithu-vho tshi re mulayoni. Ni a vhona? Huno khamusi 
muthu o bebwa e na nyanyuwo dzi re nṱha, huno u vhona avha 
vhadzia-u-sa-fuka vha musalauno tshiṱaraṱani, huno u—u vha 
khakhathini a sa fhidzi. Ni a vhona? Uyo, ane, uyo muthu o 
bebwa o ralo. Zwino, zwine a fanela u zwi ita, mushumeli a no 
nwa, kana—kana musadzi a no daha kana a no…
47 U ambara lwa vhuaḓa, a tshi khou lingedza u ḓiwanela 
khuthadzo kha u vha o dzudzanyeaho zwavhuḓi, lune u ṱoḓou 
itisa munna uri a mu sedze. A hu na tshiṅwe tshiitisi. U a penga 
lwa hafu. Ni a vhona? A hu na musadzi wa ṱhalukanyo ane a 
nga ḓivha u ḓifukula phanḓa ha munna, a re na ṱhalukanyo 
kwae. Ni a vhona? A hu na tshiitisi tshazwo na luthihi. Huno 
ene, fhedzi u khou lingedza u, idzi khomba ṋamusi dzi no bva 
dza ya tshiṱaraṱani, vhukuma dzi…Ndi zwone, kha ndi farelwe 
ḽiambele. Huno elelwani, iyi theiphi a i yi fhedzi kha avha 
vhathu fhano, i ya shangoni ḽoṱhe. Ni a vhona?
48 Huno mu—musadzi a no ḓo ḓibvula zwiambaro, ngauri u 
a zwi ḓivha uri hu a fhisesa. A bvela nnḓa henefho ḓuvhani, 
e fhedzi, huno zwenezwo a bvela nnḓa o ambara zwiṅwe 
zwiambaro, huno ndi zwifhio zwi no rotholesa? Maindia ngei 
Papagos na Navajos; vha Papagos, nga maanḓamaanḓa, na vha 
mbulungo, avho vhasadzi vha bvela nnḓa vho kanyela mabai 
mahulu a mutswule, huno vha dzula ngei nnḓa ḓuvhani uri 
vha rotholelwe. Mulandu? Vha bva biko, huno muya une wa 
vhudzula u ita muya uri u rotholele, inwi ni a vhona. Huno 
avha vhasadzi a vha tshiṅwe tshiitisi fhedzi hu tou…A vha 
zwi ḓivhi, a vha zwi limuhi. A thi khou ri vha a ita. Vhanzhi 
vhavho ndi vhasadzi vhavhuḓi, huno a thi khou zwi ambela 
uri ndi khukhulise. Ndi khou zwi ambela u—u lingedza u—u—u 
vha karusa. Ni a vhona?
49 Ndi Saṱhane fhedzi, ni a vhona. Ni limuha iṅwe 
mbeu, mbeu ya tshinnani i tshi sedza yo raloho, i vha ṋea 
ṱhuṱhuwedzo ine vha swika hune vha ḓo—vha ḓo tzwirinya 
mathaela avho nahone vha lidza tshi—tshi—tshiṱiriri tsha 
phele. Huno—huno—huno izwo vha zwi itelani? Vhasadzi vha 
a zwi ita uri vha kone u wana munna uri izwo a zwi ite. Ndi 
ngani ni tshi bvela nnḓa, henefho mufhisoni wa ḓuvha, nahone 
nga awara ya vhuṋa nga masiari, u gera hatsi musi vhathu 
vha tshi vhuya mushumoni wavho na zwithu zwo raloho? 
Zwi sumba uri ndi muya wa tshipengo. Huno ndi a ḓivha 
uri vhunzhi havho vha nga ḓi vha na IQ i re nṱha ha yanga 
nga maela dza milioni, fhedzi ndi linga IQ yaṋu nga Ipfi ḽa 
Mudzimu huno nda vhona hune ya bva hone. Ni a vhona? Iyo 

ndi IQ ya musalauno, fhedzi vhuṱanzi hone huṋe na mitshelo 
ya vhutshilo zwi a sumbedza. Ngauralo vha lingedza u wana 
khuthadzo nga hezwo.
50 Vhunzhi havho vha ri, “Zwo luga, hezwo a thi zwi iti.” 
Fhedzi ni a ḓiambadza nga maanḓa a u kunga o raloho u swika 
ni tshi lingedza u vha wa musalauno lwo engedzeaho u fhira 
musadzi a no khou yo dzula tsini haṋu kerekeni nga matsheloni 
a tevhelaho, na ambara muṅadzi wa khwine kana zwiambaro 
zwa khwine zwiṱuku, ngauri ni a kona u zwi ita. Ni a vhona? Ni a 
vhona, tshivhi tshi swika fhasi-fhasi. Huno vha lingedza u wana 
khuthadzo nga u ita nga u ralo. Huno vha na…
51 Tsho no vha tshithu tsho raloho u swika zwa 
vhukumakuma tsho no kwama lushaka lwoṱhe, hu si ni 
lushaka, fhedzi shango ḽoṱhe. Ndo vha ndi tshi nga amba 
zwithu zwinzhi hafha, fhedzi, u vhulunga tshifhinga, 
tshumeloni ya phodzo i no khou ḓa, ndi—ndi ḓo amba 
zwinzhi nga hatsho, fhedzi a thi nga ḓo ita. Ndi na ngoho ya 
uri ni ḓo pfesesa zwine nda khou amba zwone. Hetshi, tsho 
kwama shango ḽa politiki, vhutshilo ha politiki, vhutshilo ha 
matshilisano, vhutshilo ha vhuḓilisi ha lushaka, ha vhathu u 
mona na shango. Zwo swika fhethu hune muthu a ṱoḓou vha 
rapolitiki u itela fhedzi u vha na dzina ḽa u vha rapolitiki. 
U na tshelede nnzhi, u kona u kokodza dzivoto huno a hira 
mitshini ya u zwi ita, na—na zwiṅwe-vho, u itela dzina fhedzi, 
nahone zwi zwa ndeme ya doḽara dza dzimilioni na dzimilioni, 
ni a vhona, u itela dzina fhedzi ḽa u vha muṅwe rapolitiki 
muhulwane. Ho ambiwa zwo eḓanaho nga ha hezwo, ni a ḓivha 
zwine nda khou amba nga hazwo.
52 Na vhutshilo ha matshilisano! Vhathu vha lingedza u 
vha vhoṱhe kha uvhu vhutshilo vhu pengaho ha matshilisano. 
Ni songo mmbudza zwauri shango a ḽi pengi, huno ḽi tshi ita 
nga nḓila ine ḽa khou ita. Ngoho ḽi ralo. Zwa vhukuma. Ndi 
shango ḽa mazhuluzhulu. Huno nga tshilidzi tsha Mudzimu 
ndi yone nḓila i yoṱhe ine ra ḓo zwi ponya. Dzhielani nzhele, 
kha vhuno vhutshilo ha matshilisano, vhathu vho swika 
fhethu hune vha—vha ita vhushaka na tshakha ṱhukhu, huno 
vha dzhena ngomu henefho nahone vha elekanya, “Ri khwine 
kha tshigwada tshi tevhelaho.” Ni a vhona? Huno zwi, zwi tou 
itwa nga heyo nḓila. Huno ndi vhuḓilisi, zwo rwa vhuḓilisi ha 
vhathu u swika, khonani, dzi fulufhedzeaho, a thi vhuyi nda 
tenda uri (shango) ipfi “vhuḓilisi” ḽi a limuiwa nga fuṱahe wa 
phesente dza vhathu vha luno lushaka. A vha vhuyi vha ḓivha 
zwine (shango) ipfi “vhuḓilisi” ḽa amba zwone. Ḽo—ḽo ṱuwa 
khavho. Huno ḽo zwi ita nga nḓila ya vhukwila nga maanḓa.
53 Saṱhane o thanya nga maanḓa, ni a vhona, huno u zwi ita 
nga nḓila i leluwaho nga maanḓa, o thanya nga maanḓa—nga 
maanḓa, hu tou vha zwiṱukuṱuku hafha na zwiṱuku afho, huno 
a zwi litsha. U na tshifhinga tshinzhi, ngauralo u tou gidima 

zwiṱukunyana ngomu hafha na zwiṱukunyana ngomu hafha 
nahone, tshithu tsha u thoma ni a ḓivha, vhathu vha tou 
dzheniswa khazwo nga zwiṱuku. Naa ho vha hu tshi ḓo vha ho 
bvelelani kha musadzi, murahu musi ndo vha ndi mutukana 
wa miṅwaha ya fumirathi nga vhukale, arali o vha a tshi ḓo 
vha o tsa nga tshiṱaraṱa vhunga a tshi ita ṋamusi nga itshi 
tshivhumbeo tsha u sa fuka? Mulandu, vho vha vha tshi ḓo 
mu valela ṱironngoni. Ndi zwone, arali zwo vha zwo khakhea 
tshifhingani itsho, zwo khakhea zwino. Ni a vhona? Fhedzi, 
inwi ni a vhona, Saṱhane u sokou thoma u fhungudza zwikete, 
na u zwi tsitsela fhasi, huno—huno zwi ḓo khunyelela zwauri 
hu na muṅwe a no ḓo pulana tshiṅwe tshi no fhira mikini kana 
bikini zwiṱuku, kana tshithu tshine na tshi vhidza tshone, tsha 
vha ṱari ḽa muhuyu. Ni a elelwa! Izwo ndi zwone, ḽi ḓo livha 
henengei murahu. Huno ḽi ralo, ḽi tsinitsini henengei zwino.
54 Huno zwino ri wana, izwo zwithu zwoṱhe ngauri vhathu 
vha khou lingedza u wana khuthadzo. Vha khou lingedza u 
wana tshiṅwe tshithu tshine vha…Huno elelwani, khuthadzo 
yaṋu ndi vhurereli haṋu, huno izwo zwithu ni zwi ita vhurereli 
haṋu. Ni a vhona? Zwi pfisa vhuṱungu vhunzani kha u limuwa 
uri lufu lu henefho phanḓa haṋu. Ni a vhona? U swika, hezwi 
zwoṱhe zwo bvelela u swika hu tshi nga a hu na mu—mutheo 
wo khwaṱhaho kha lushaka wa u fhaṱa tshiṅwe tshithu khawo.
55 Edzonu ntendela ndi tshi ni vhudzisa tshiṅwe tshithu. Ni 
nga si tende tshithu, a zwi sokou itea, nga nnḓa ha Bivhili. Ri 
kha ḓi vha na Kristo; ndivhuwo kha Mudzimu. Ni a vhona? 
Ni—ni nga si kone u tenda tshiṅwe tshithu. Ni vha kha…
Sa tsumbo, musi ni tshi lidza thelevishini yaṋu (inwi a re na 
tshi no nga tshenetsho), huno musi ni tshi lidza thelevishini 
yaṋu huno na vhona ma—makwevho, ndi zwone, arali muthu o 
lingedza u tshila nga tshithihi tsha ḓana tsha makwevho ayo, 
no vha ni tshi ḓo fa nga vhege. Ni a vhona, no vha ni si nga 
koni u zwi ita. Huno tshithu tshenetsho tshine iṅwe khamphani 
ya ḓo tshi bveledza, vhunga tshibveledzwa, huno ya ri, “Hetshi 
tshithu tshi fhano, huno a ri na hetshi tshiṅwe nga hangeno,” 
huno khamphani yeneyo nthihi i rengisa tshibveledzwa. 
Zwenezwo muṅwe mukwevho u ḓo ḓa, a dzhia hetshi kha ḽino 
sia huno hu si ni hetsho, nahone khamphani yeneyo nthihi. 
Vhathu vha America vha zwi wela nga nṱha zwithu zwi no nga 
zwenezwo, u swika tshithu tshoṱhe tshi tshi vha tsho sinaho, u 
swika hu si tshe na mafulufhelo na luthihi. A hu na a no ḓivha 
zwine a tea u tenda. Fhedzi ndi khou yo ni vhudza nga murahu 
ha tshifhinganyana zwine na tea u zwi tenda, arali ni tshi ṱoḓa 
khuthadzo, arali Murena a tshi funa.
56 Vhathu, vha a zwifha, vha a fhura, vha a tswa, u swika 
kaṱukuṱuku ni tshi tea u vha na pfano ya tsireledzo uri ni 
adzime doḽara ṱhanu kha muṅwe. Ndi…Ni a ḓivha, hezwo 
Bivhili i a zwi amba, zwauri a hu nga vhi na lufuno maḓuvhani 

a u fhedzisela nga nnḓa fhedzi ha vhukati ha vhathu vho 
nangiwaho. Izwo ndi zwone. Luṅwalo lu amba nga ha 
zwenezwo, zwauri munna u ḓo kuḓana na mufumakadzi wawe, 
na mufumakadzi u ḓo kuḓana na munna, vhana vha ḓo kuḓana 
na vhabebi. Henefho vhukati ha Vhanangiwa vha Murena ndi 
hone hune lufuno lwa ḓo sala.
57 Zwivhidzo zwo dzhena kha zwenezwo zwithihi zwi bvaho 
kha vhutshilo ha matshilisano. Vho zwi dzhenisa tshivhidzoni, 
vhutshilo havho ha matshilisano na politiki dzavho na zwiṅwe 
zwithu zwavho, u swika vho no ita uri tshivhidzo tshi vhe tsho 
ḓaḓaho lune tsha sa ḓivhe zwine tsha tea u ita. Vho dzhenisa 
politiki tshivhidzoni. Vho ḓisa vhutshilo ha matshilisano hoṱhe, 
vhutshilo havho ha matshilisano tshivhidzoni, vhuitwa havho 
ha matshilisano, mutambo kana maano a vhuḓifulufheli, kana 
zwenezwo zwine vha zwi vhidza zwone, na izwi zwilalelo 
na dzidantsi, na zwiṅwe-vho, nḓuni ya Murena. Mulandu, 
zwi—zwi pfisa vhuṱungu.

 Vha ri, “Zwo ralo, zwino, izwo a si zwone, izwo zwi kha 
u govhela.”
58 Elelwani, ho vha hu u govhela nahone he Yesu a rwa 
vha—vhavhambadzi uri vha bvele nnḓa na thundu dzavho, 
huno a ri, “Ho ṅwaliwa, ‘Nnḓu ya Khotsi Anga yo itwa 
nnḓu ya Thabelo,’ huno inwi no i ita bako ḽa mavemu.” Ni a 
vhona? Zwo khakhea, a thi londi hune zwa vha hone. Sa musi 
tshivhidzo…Tshivhidzo a tshi tou vha nga maanḓa tshifhaṱo, 
ndi vhathu ngomu ha tshifhaṱo. Huno arali avho vhathu vha 
tshi khou sedza phanḓa kha hezwi, mulandu, zwo khakhea. 
Huno vho ḓisa iyo nḓowedzo.
59 Zwino ri wana uri zwivhidzo, na zwone-vho, tshifhinga 
tshoṱhe tshi fulufhedzisa tshiṅwe tshithu, vhunga thelevishini 
na zwiṅwe-vho, lune zwi si swike kha tshi—tshithu tshe zwa 
fulufhedzisa na kathihi. Vhunga ndo no amba kanzhi, muredzo 
wa kale, “Tshifhinga tshoṱhe muthu u renda Mudzimu kha zwe 
A ita, a tshi renda Mudzimu kha zwine A ḓo ita (a tshi khou 
sedza phanḓa kha zwine A ḓo ita), huno zwenezwo a si londe 
zwine A khou ita.” Ni a vhona, vha—vha—vha a kundelwa. 
Huno iyo ndi nḓila ine vha vha ḓivhazwakale ngayo nga 
murahu ha tshifhinganyana, ya vho tshikafhalaho, ni a vhona, 
ngauri vha kundelwa u limuwa zwino! Ni nga amba nga ha 
khuthadzo ine Kristo a i ṋea luthihi, huno na amba nga ha 
khuthadzo ine A ḓo ṋea kha zwikhathi zwi ḓaho, fhedzi na 
lamba khuthadzo ine A vha nayo fhano zwino u itela inwi. Ni 
a vhona? Hezwo ri zwi wana kha theo. Ndi zwone, zwo no vha 
tshithu tshihulwane. Zwino ri wana uri vha—vha ḓa…
60 Izwo zwo vhuya zwo itea kha Pentekoste, zwivhidzoni. 
Zwo no itea kha mivhuso ya Pentekoste, ine tshifhinga tshoṱhe 
ya fulufhedzisa tshiṅwe tshithu tshine ya sa swike khatsho 

na kathihi. Tshifhinga tshoṱhe ndi zwauri muthu muṅwe na 
muṅwe u na lupfiwa lwo fhambanaho, huno—huno a lu ita 
unga lu Luṅwaloni kana hai, nahone vha fulufhedzisa tshiṅwe 
tshithu tshine vha sa swike khatsho na kathihi, u swika zwi 
tshi vhonala vhunga zwo swika fhethu hune a hu vhonali hu 
na vhufulufhedzei. Vha—vhathu a vha swiki kha iyo mbilu 
ya vhukuma ya vhufulufhedzei. A ḽi tshe na…Ipfi ḽeneḽo ḽa 
Tshiisimane ḽa vhufulufhedzei a ḽi tshe na ndeme yaḽo—yaḽo kha 
vhathu. Kana, nga nḓila ya vhathu ya—ya u tshila, a ḽi tshe na 
vhufulufhedzei khavho. Zwino a vha vhonali vha tshi pfesesa.
61 Na kha u bula hashu! Zwino, ndi ṱoḓa vhoinwi vhathu 
vhane na khou ḓa, kana hafha huno na fara…kana kha 
the—theiphi, ndi ṱoḓa ni tshi thetshelesa zwavhuḓi zwino lwa 
tshifhinganyana kha muredzo uyu. U—u…
62 Nnḓani ha musi ni tshi fulufhedzea nga maanḓa! Huno ni 
nga si kone u fulufhedzea u swika ni tshi pfesesa nga nḓila 
i ṱoḓeaho. Arali ni tshi dzhia uri, kana ni tshi humbulela, 
kana ni tshi fulufhela nga u ralo, zwenezwo hu nga si vhe na 
vhudzivha ha vhufulufhedzei vhune Mudzimu a ṱoḓa. Lwone, 
lutendo, a si “fulufhelani nga u ralo” kana “zwi nga ḓi vha 
zwone.” Zwa vhukumakuma zwi tea u vha “Amene!” Ndi 
tsha u fhedza tshaṋu. Ndi—ndi—ndi yaṋu—ndi ambadzifhele 
yaṋu. Ndi tshithu tshe na vhofhelelwa khatsho. Ni a vhona? 
Ni tea u ḓa kha ambadzifhele yaṋu, ya uri “Ndi Ngoho 
nahone hu na…A si tshithu nga nnḓa ha ngoho, huno I 
fanela u vha ngaurali!” Huno zwenezwo musi ni tshi limuha 
izwo ṱhalukanyoni yaṋu, zwenezwo ni tea u sendela Khayo 
nga vhutshilo haṋu hoṱhe, muya, muvhili, zwoṱhe zwi re 
ngomu haṋu, na tou khaukana na tshiṅwe na tshiṅwe uri 
ni i wane. Vhunga Yesu o ri funza nga nḓila ya vhuthu nga 
maanḓa kha munna a tshi khou renga dzinungu, huno a 
wana Iṅwe ya mutengo muhulwane huno a rengisa dziṅwe 
dzawe uri a I wane. Mafhungo-ngoho oṱhe na tshiṅwe na 
tshiṅwe tshe a vha e natsho, o elekanya uri zwo vha zwi 
nungu dzavhuḓi, a—a…iyi Iṅwe yo amba zwoṱhe khae. 
Huno musi ni tshi wana Tsha U Fhedza tsha Mudzimu, Ipfi 
Ḽawe, pfulufhedziso kha tshiṅwe tshithu, tsha u thoma ni 
fanela u ḓivha uri ndi Ipfi ḽa Mudzimu, uri tshithu tshine na 
khou tshi vhona tshi tshi khou itwa ndi Mudzimu. Hu na—a 
hu na—a hu na “zwi nga ḓi vha nga u ralo, zwi nga ḓi ralo, 
zwi vhonala zwi tshi nga zwi nga ḓi ralo.” “Ndi Mudzimu!” 
Zwenezwo musi ni tshi swika afho fhethu, zwenezwo iyo ndi 
Nungu ya mutengo muhulwane, ni fanela u ṱutshela kule 
ha tshiṅwe na tshiṅwe tshine nnyi na nnyi-vho a ni vhudza 
tsho fhambanaho Nayo. Ni songo sedza zwe muthu a zwi 
swikela. Ni fanela u sedza zwe Mudzimu a amba na zwe A 
fulufhedzisa, nahone na Mu vhona a tshi zwi ita, zwenezwo 
uyo ndi ene Tsha U Fhedza tshaṋu henehafho. Huno 

zwenezwo tshiṅwe na tshiṅwe tshine na vha tshone, tshiṅwe 
na tshiṅwe tshe na vha ni tshone, tshiṅwe na tshiṅwe tshine 
na fulufhela u vha tshone, tshi fanela u vhewa kha Hetshi 
zwi tshi tou nga ho vha hu lufu na vhutshilo kha inwi nga 
itsho tshifhinga.
63 Ndi elekanya uri tshiṅwe tsha zwithu zwine zwa ita uri 
vhathu vha hashu vha si fhole ndi u shaeya ha u bula, ndi 
u shaeya ha u bula hu fulufhedzeaho. Zwino, sa tsumbo, 
hezwi zwi nga ḓi pfala zwo vhifha zwiṱuku, fhedzi a thi khou 
zwi amba nga nḓila heyi. Fhedzi, ndo sedza mufumakadzi 
wanga o dzulaho hafha. Arali ndo vha ndi tshi nga bva 
hafha ṋamusi huno nda posela zwanḓa zwanga u mona na 
muṅwe musadzi huno—huno nda eḓela nae, huno nda ḓivha 
na zwenezwo, nga murahu ha musi ndo no ita hezwo, uri ndo 
khakha, ndo khakhesa. Zwino, a hu na zwiṅwe, Mukhuthadzi 
wanga o vha a tshi nga nnyita uri hezwo ndi songo zwi 
ita. Ni a vhona? Ni a vhona? Fhedzi ndi khou amba arali 
ndo—arali ndo ita hezwo, huno nda…zwo sokou itea zwauri 
ndo zwi ita kana tshiṅwe na tshiṅwe tshi fanaho nazwo. 
Huno zwenezwo ndi a ḓivha uri tshithu tsha u thoma ndi u 
ri kha mufumakadzi wanga, ndi sa athu ri kha Mudzimu, 
“nkhangwele,” ngauri ndo mu khakhela. Arali ni tshi ḓa kha 
aḽiṱari huno na elelwa uri no khakha, tsha u thoma iyani u 
lugisa hezwo, ni sa athu ṋekedza tshifhiwa tshaṋu. Ngauralo 
ndi tea u ya khae. Ndi tenda uri kha u bula nahone hu na u 
lulamisa. A si u bula ha ngoho nnḓani ha musi hu hone.
64 Mini-ha arali ndo amba zwino, “Ndi khou yo zwi 
bula, zwauri ndo khakha, ndi ri, ‘Murena wavhuḓi, Oo 
Khonani ine ya vha yanga, U a ḓivha uri ndi a U ḓivha 
zwavhuḓi nga maanḓa. Mudzimu nga a rendwe! Haḽeḽuya! 
Ndi—ndi—ndi—ndi elekanya uri u Muthu wa kale wavhuḓi. 
Nkhangwele. U a ḓivha, ya kale, Khonani ya kale, ndo—ndo 
vha ndi sa khou amba nga heyo nḓila’”? Ni a vhona?
65 Zwino, inwi ni ri, “Izwo zwi a ṱambuludza.” Zwi ralo. U 
bula nga u ralo, zwi ralo.
66 Fhedzi mini-ha arali nda ya nda ri, “Murena, ndo—ndo vha 
ndi sa khou amba u zwi ita nga heyo nḓila, huno Mmpfarise 
huno ndi nga si tsha dovha nda zwi ita”? U ḓo lamba 
tshiṱhavhelo tshanga u swika ndi tshi thoma nda ya huno nda 
lugisa hezwo na mufumakadzi wanga.
67 Zwenezwo mini-ha arali ndi tshi ḓa khae ndi na lunyadzo 
lwo raloho, huno nda ri, “Edzonu ri, musi wa kale, khonani ya 
kale i re yanga, mme wa kale wa vhananga, na mufunwa wa 
kale, u a ḓivha uri ro vha ṱhama dza kale tshifhinga tshilapfu. 
Edzonu ri, mini-ha arali nda vhea zwanḓa zwanga u mona na 
muṅwe musadzi? Huno ni ri mini nga hazwo, ṅwana wa kale, 
naa ni ḓo nkhangwela?”

68 Ndi humbulela uri o vha a tshi ḓo sedza hani. O vha a 
tshi ḓo elekanya, “Naa ho bvelelani kha munna wanga?” Ni a 
vhona? Zwino, tshithu tsha u thoma, o vha a tshi ḓo ḓivha arali 
ndo vha ndi tshi khou swaswa kana ndo vha ndi sa khou ralo.
69 Huno a ni yi nga nḓila heyo u yo bula kha muthu 
wa haṋu kana Mudzimu. Ni ya ni na vhudzivha ha 
vhufulufhedzei, na u vhaisala hune Mudzimu a u takalela ha 
tshivhi tshaṋu. Tsha u thoma, ni fanela u ḓisola. Ndi fanela 
u mu vhudza, “Mufunwa, iḓani ngeno, zwi nga ḓi amba 
vhutshilo ha mbingano yashu ho salaho. Musadzi ane nda 
dzula nae, ane a vha mufunwa wanga, na uri ndo ni funa 
hani miṅwaha iyi yoṱhe. Fhedzi zwino ni nga ḓi nṱutshela, u 
bva zwino u ya phanḓa, ni nga ḓi si dzule na nṋe, ni nga ḓi 
si nṱanganedze. Huno izwo ndi a zwi ḓivha. Fhedzi naho zwo 
ralo, u zwi lugisa, ndi tea u zwi lugisa.” Ndi tea u mu vhudza 
nga vhudzivha ha mbilu yanga.
70 Zwenezwo ndi tea u vhudza Mudzimu nga nḓila i fanaho. 
Nahone u vhudza ene na Mudzimu, hu na vhufulufhedzei, ha 
uri na kathihi a thi tsha ḓo zwi ita hafhu, nga tshilidzi tsha 
Mudzimu. Ni a vhona? Zwa vhukuma ni songo sokou…Zwino, 
ndi nga ḓi kona u zwi vhekanya khae, huno a (ni a vhona?) 
nga si vhone. Khamusi tshipitshi tshanga khae tshi ḓo—tshi 
ḓo ita uri a tende, fhedzi tshipitshi tshanga tshi nga si ite uri 
Mudzimu a tende. U sedza mbiluni yanga nahone U a ḓivha. 
Huno iṱali, i tou vha miṅwaha i si gathi yo engedzeaho ndi nae, 
arali Mudzimu a tshi zwi tendela, huno ri ḓo bviswa shangoni 
iḽi. Fhedzi kha Mudzimu, ndi Vhutshilotshoṱhe, ngauralo 
ndi fanela u fulufhedzea nga maanḓa kha Mudzimu. Huno 
zwenezwo arali ndi tshi fulufhedzea, U ḓo mpfa. Fhedzi arali 
ndi sa fulufhedzei, a hu na ṱhoḓea ya uri ndi tshinye tshifhinga 
tsha Mudzimu a tshi khou nthetshelesa.
71 Huno afho ndi hone he zwa ḓa ṋamusi, vhukati ha vhathu, 
a hu vhonali hu na vhudzivha ha vhufulufhedzei vhune—vhune 
vha fanela u vha naho.
72 Huno ndi tenda uri munna kana musadzi a no ḓa u 
rabelelwa, u tea u bula tshiṅwe na tshiṅwe tshe a ita, huno a 
lugisa tshiṅwe na tshiṅwe. Ngauri, inwi ni a vhona, ni dzhiela 
nzhele zwifhinga zwinzhi kha pulatifomo, ni dzhiela nzhele, 
ni sedza uri iḽo U RALO MURENA ḽi kule hani. Ni a vhona? 
Ni a vhona? Vhathu, bono ḽi ḓo vha hone, a hu na zwiṅwe, nga 
lutendo lwavho, Mudzimu o fulufhedzisa hezwo nga tshifhiwa. 
Fhedzi phodzo ndi tshiṅwe tshithu tsho fhambanaho, ni a 
vhona; Mudzimu u a zwi limuha-ha, ni a vhona.
73 Zwino, ri dzhiela nzhele, zwauri, vhathu vha tshi ḓibula, vha 
tea u ḓa vha na vhudzivha ha vhufulufhedzei. Ndi naho fhano, a 
thi na tshifhinga tsha u hu vhala, fhedzi ndi ngei Binghamton, 
New York, ndi a tenda. Kana, izwo ndo zwi dzhia nga nḓila yo 

khakheaho? Iina, Binghamton, ndi tenda uri ndi zwone. Fhethu 
hune Endicott Shoe Company ya vha hone. Binghamton, 
ndi tenda uri hu vhidzwa Binghamton, Binghamton, izwo 
ndi zwone, New York. Ro vha ri henengei fhethu ha zwienda 
ha Endicott-Johnson, oditoriamu khulu, huno ro vha ri na 
muṱangano henengei. Huno nga maṅwe matsheloni, Billy Paul 
o vha e kha muṋango u re tsini na nṋe, mimuya i rotholaho 
vhukuma, i tshi khou vhudzula. Huno nda wana, vhukati ha 
vhathu, u shaeya ha vhufulufhedzei, zwi tshi vhonala zwo ralo. 
Huno nda—nda mangala uri ndi ngani. Fhano ho vha hu na 
munna muthihi we a fhodzwa, ndivho, kana munna muthihi 
wa—wa vhukuma ane nda khou amba nga hae. Munna o vha e 
na maṱhupho mahulwane, huno o fhodzwa vhusiku vhuno o 
ima henefho. Huno musi ri sa athu ṱuwa, maḓuvha maṱanu, 
maṱhupho a vhuya hafhu khae. Ni a vhona? Ngauri, Vhuhoneni 
ha Muya Mukhethwa, Wo bvisa hayo khae. U tou fana na zwe 
Wa ita uyu musadzi muswa tshifhinganyana tsho fhiraho nnḓa 
hangeno dzharaṱani, muṱhannga vhusiku ho fhiraho, ni a vhona. 
Fhedzi hu fanela u vha na vhufulufhedzei nga maanḓa u ḓivha 
uri Mudzimu ane a nga a ṱuwisa kha inwi zwino, nga nḓodzo 
yeneyo nthihi kha inwi, a nga ita uri a vhe kule na inwi. Ni a 
vhona? Huno zwenezwo Muya Mukhethwa wa amba na nṋe 
nga maṅwe matsheloni, hu tshi ṱoḓou vha na tshedzari, huno 
ḽa ri, “Gonya pulatifomoni kana huṅwe fhethu, huno u ḓise 
avha vhathu ngei nṱha nahone u vha ite uri vha bule tshiṅwe 
na tshiṅwe tshe vha ita, u sa athu vha rabelela.” Ni a vhona? 
Vhudzivha ha vhufulufhedzei!
74 Nnḓani ha shango ḽi tshi shanduka, ḽi tea u lovha. Ni a 
vhona? Huno u bula ndi tshine shango ḽa ṱoḓa ṋamusi, u bula 
hu fhulufhedzeaho.
75 Hu nga mushonga wa vhulwadze. Roṱhe ri nga vhala 
kha boḓelo uri ndi mushonga wa lushaka-ḓe na uri ndi 
vhulwadze-ḓe vhune wa—wa ḓo fhodza. Fhedzi, ni a ḓivha, 
kha u vhala dzindaela, ndi khou yo shumisa honoho vhunga 
kha Bivhili, zwikolo zwashu na dziseminari zwi kona u vhala 
Ipfi ḽoṱhe. Fhedzi, ni a ḓivha, u vhala dzindaela fhedzi na 
uri u tea u dzhiwa hani, a zwi—a zwi fhodzi vhulwadze. Ni 
a vhona? Vhu—vhu na mushonga, ngauralo u tea u dzhiwa! 
Ngauralo muthu a nga ri, “Nṋe ndi mu—muḓivhi wa zwa 
ḓivhavhurereli. Zwino, ni songo amba na nṋe, ndi—ndi—ndi…
nga ha tshino-na-tshiḽa, ndi ḓivha Maṅwalo. Ndi—ndi a ḓivha 
uri Bivhili i amba tshino-na-tshiḽa, hetsho.”
76 “Ane a pfa Ipfi Ḽanga,” Yohane Mukhethwa 5:24, sa 
tsumbo. “Ane a pfa Maipfi Anga huno a tenda kha We a 
Nthuma, u na Vhutshilo Vhu Sa Fheli.” Kana, King James 
i vhu vhea vhu “ha lini na lini,” vhune ha vha “Ha U Ya 
Nga Hu Sa Fheli,” nga nḓila yone. “U na Vhutshilo Vhu 
Sa Fheli nge a tenda.” Vhathu vhanzhi vha ri vha a tenda. 

Zwino, izwo ndi ngoho. Lu—lu—Luṅwalo lwo luga. Ndi—ndi 
khou vhala nda—nda—Ndayamushonga, ndi khou vhala zwine 
Ndayamushonga ya vha zwone, na Tshivhulahamulimo tsha 
tshivhi tshanga, fhedzi ndi nga I dzhia? Naa ndi nga tenda? 
Ndi nga ḓi ri “ndi a tenda,” fhedzi naa ndi a tenda? Itsho 
ndi tshone tshithu tshi tevhelaho. U I vhala fhedzi na ḓivha 
dzindaela, a zwi fhodzi vhulwadze. Khakhathi ndi ya uri 
(kha tsumbo yashu) a ri nga ḓo dzhia tshine Dzilafho ḽa ri 
dzhiani. Ri na Dzilafho, fhedzi a ri nga ḓo Ḽi dzhia. Ri ri ri 
ralo, ngauri ri nga Ḽi vhala; fhedzi u Ḽi dzhia zwa vhukuma, 
a ri zwi iti. Ni a vhona, Mafhungo-maḓifha a nga nḓila yo 
raloho, mushonga, kha tsumbo iyi. Arali mulwadze…
Huno dzilafho ḽo sumbedzwa uri ḽi fhodza mulwadze, huno 
mulwadze u vhala zwoṱhe malugana na ngwa—ngwanuluso ya 
itshi tshidzidzivhadzi, huno vha ḓivha aunsi iṅwe na iṅwe ya 
mushonga ine ya vha khatsho, vha ḓivha dzi—dzina ḽoṱhe ḽa 
rasaintsi we a wana itshi tshidzidzivhadzi tshiṅwe, tshi no nga 
tshihaelo tsha Salk na vhaṅwe-vho. Arali ri—arali ri tshi ḓivha 
Ipfi ḽoṱhe nga Hawo, fhedzi ra lamba u U dzhia, U nga si ri 
farise. Ni a vhona, U—U nga si ri farise.
77 Fhedzi, huno zwenezwo nga nḓila ine ra ri, “Fhedzi ro u 
dzhia!” Huno arali ni tshi ri no u dzhia, huno mulwadze a 
sa sumbedzi mvelelo, ho ngo u dzhia. Ndi zwenezwo fhedzi. 
Hani, arali iyo watshi i re luvhondoni yo vha i si tshithu tshi 
no shuma, ni a vhona. Ndi ḓo takalela u dzula fhano huno nda 
tsitsa zwo khwaṱhaho vhukuma u itela vhathu vha hashu—vha 
hashu, vhunga Mafhungo-maḓifha o sumbedza hezwi zwithu, 
huno vha ri vha a A dzhia, huno vha sumbedza uri a vha 
A dzhii! Muthu a nga vhala hani Maṅwalo nga ha tshithu 
tshiṱuku tshine nda amba nga hatsho, nga ha vhasadzi vha 
re na mavhudzi o fhungudzelwaho nahone vha tshi ambara 
dzishothi, na zwiṅwe zwo raloho, vha nga ḓivhidza hani 
Vhakriste ngeno Mushonga Wone uṋe u tshi amba uri izwo 
zwo fhambana! Ni a vhona? Hani? Inwi ni ri, “Fhedzi ndo 
tshina Muyani, ndo amba nga dzindimi.” Hezwo a zwi ambi na 
tshithu. Vhutshilo haṋu vhu a sumbedza uri a no ngo U dzhia! 
Ni a vhona? No ri no—no U dzhia, fhedzi a no ngo ralo! Ngauri, 
ni kha ḓi sumbedza tsumbadwadze dzoṱhe dzine Mushonga wa 
tea u alafha. Nahone Mushonga, nḓilani ya Mafhungo-maḓifha, 
ndi dzilafho ḽo fulufhedziswaho! Wo tea u ralo. Zwino, ni a 
vhona, ni tea u sumbedza dzimvelelo.
78 Ni dzhia muthu ane a ri u, “Ndi ene. Ndi nṋe mutendi. 
Ndi a tenda.” I ri ni Tshedza tsha Mafhungo-maḓifha tshi 
vha kwame, mukomana, vha a Tshi dzhia zwino! Huno vha 
ḓo sumbedza dzimvelelo. Zwa vhukuma. Ni nga si tsha vhona 
uyo munna pherani dza tivha, ni nga si mu vhone hafha nnḓa 
e na sigareṱe tshanḓani tshawe, ni nga si mu vhone a tshi khou 
nwa. Oo, hai. Ni nga si vhone a tshi ita zwa vhuaḓa na vhaṅwe 

vhasadzi. Hai, hai, hai. A thi londi uri vha posela ṋama yavho 
ya tshisadzini zwingafhani phanḓa hawe, u ḓo rembulusa 
ṱhoho yawe a i sedzisa thungo ya lutomboni huno a sedza 
thungo ya Kristo. Ndi mini? Zwi sumbedza uri Dzilafho ḽo vha 
na masiandaitwa. Huno arali Ḽi si na masiandaitwa, inwi ni ri, 
“Zwo luga, ndi a ḓivha uri ndo Ḽi dzhia,” zwo ralo, zwenezwo 
no vha ni ngafhi-ha? Ni khou fa. Ni a sumbedza! Ndi khou ni 
sedza sa a no wana vhulwadze haṋu, nga—nga Bivhili, uri ni 
kha ḓi vha kha tshivhi. Huno mulifho wa tshivhi ndi lufu. Ni 
songo vhona u nga zwi tea u itwa zwi pfalaho u fhira hafha. 
Ni a vhona, mishumo yaṋu i a sumbedza, mishumo yaṋu i 
a sumbedza uri a no ngo Ḽi dzhia. No elekanya uri no ita. 
Amene. Ni—ni nga ḓi vha no vha a fulufhedzeaho tshoṱhe kha u 
zwi ita, fhedzi a no ngo zwi ita! Ngauri, arali no ita, Mudzimu 
o fulufhedzisa uri Ḽi ḓo vha na masiandaitwa kha inwi. Huno 
tshivhi tsha kale tshi kha ḓi vha hone, kudzulele kwa Adamu 
kwa kale ku kha ḓi mona—mona henefho, u sa tenda. Naho 
zwo ralo ni lingedza u ḓiita, phanḓa ha muthu wa haṋu, na ri, 
“Zwo luga, nṋe ndi mutendi. Oo, thendo kha Mudzimu! Ee, nṋe 
ndi mutendi.” Fhedzi, inwi ni a vhona, a Ḽo ngo ni farisa.
79 Khamusi ene muṋe mulwadze o vha a songo vhuya 
a telwa kha—kha Mushonga. Arali o itwa, U nga si vhe na 
masiandaitwa na kathihi. Izwo ndi zwone. Ni a vhona?
80 Fhedzi sedzani uḽa musadzi muṱuku wa vhuaḓa musi 
Tshedza tshi tshi mu kwama, ho vha hu na tshiṅwe tshithu 
henefho tsha u londa nyimele yawe. Ni a vhona? Arali ri tshi 
tenda nahone ri tshi bula nga u fulufhedzea, uyu Mushonga wa 
nḓila ya Mudzimu u vha na masiandaitwa. Mudzimu u na nḓila 
ye a ṋekedza ya hezwi zwithu.
81 Zwino, ni a vhona, muthu u ḓo ya, a ri, “Zwo luga, ndo 
dzhoina tshivhidzo. Kha nṋe zwi a ḽi ladza.” Iyo a si nḓila ye 
Mudzimu a ṋekedza.
82 Nḓila ye Mudzimu a ṋekedza ndi tshanduko, u bula, na u 
sumbedza dzimvelelo, u aṋwa mutshelo wo teaho tshanduko, i 
sumbedzaho vhufulufhedzei. Arali vhoinwi vhathu ni tshi nga 
tou ita zwenezwo matsheloni ano, vhane na khou yo rabelelwa! 
Huno vhoinwi vhathu vhane na pfa iyi theiphi, shangoni 
ḽoṱhe, na nga murahu ha musi iyi theiphi yo no lidzwa huno 
mushumeli kana muthu a no khou i lidza kha zwigwada zwa 
tshivhidzo nnḓa maṱakani kana huṅwe na huṅwe hune na vha 
hone, a no khou i lidza, ni ḓo thoma na ita uri u bula haṋu 
hu pfale, huno zwenezwo na ḓa ni si na tshithu mbiluni yaṋu 
na luthihi, nga nnḓa ha lutendo, huno na rabelelwa, henefho 
Mushonga u ḓo shuma.
83 Yesu o ri, “Shandukani, noṱhe!” Ndi khou amba uri Petro o 
ita nga Ḓuvha ḽa Pentekoste, “Shandukani, huno ni lovhedzwe 
nga Dzina ḽa Yesu Kristo hu vhe u hangwelwa zwivhi, huno 
ni ḓo ṱanganedza tshifhiwa tsha Muya Mukhethwa.” Musi ni 

tshi shanduka vhukuma huno na tenda kha Murena, nahone na 
lovhedzwa nga Dzina ḽa Yesu Kristo, ni ita Mudzimu muzwifhi 
arali ni sa ṱanganedzi Muya Mukhethwa. Arali…Yesu o amba 
hezwi, ndaela ya u fhedza kha tshivhidzo Tshawe, “Zwiga izwi 
zwi ḓo tevhela avho vha tendaho. Arali vha tshi vhea zwanḓa 
zwavho kha vhalwadze, vha ḓo fhola.” Huno ni vhona izwo zwiga 
zwi tshi tevhela mutendi, huno na ḓa huno uyo mutendi a ni 
vhea zwanḓa, huno tshiṅwe tshithu tsha sa itee, zwenezwo hu na 
tshiṅwe tshithu tsho khakheaho kha lutendo lwaṋu. Ni a vhona? 
“Mutendi!” Mudzimu o fulufhedzisa nḓila yo ṋekedzwaho.
84 Ri lingedza u khuthadza nga u ri, “A thi tei u thetshelesa.” 
Hai, izwo ndi ngoho, a ni tei u thetshelesa.
85 Fhedzi arali no telwa kha Vhutshilo Vhu Sa Fheli, ni ḓo 
U thetshelesa nahone na U takalela. Ndi Khuthadzo yaṋu. 
Ndi Tshithu tshe na tshi ṱulutshelwa vhutshiloni haṋu hoṱhe. 
Ndi—Ndi iyo Nungu, ine, na vha uri no—no ḓilugisela u 
furalela tshiṅwe na tshiṅwe. Ni a vhona? Ni a U ṱoḓa ngauri 
ni a ḓivha uri ndi ndondolo ya Mudzimu ya lufuno kha inwi. 
Ndi tshiṅwe tshithu tsha u ladza fhungo ḽa tshivhi, u ladza u 
sa tenda, u ladza tshiṅwe na tshiṅwe, kha inwi, arali ni tshi U 
ṱoḓa. Uyo a no lwala zwa vhukuma nahone a tshi ḓivha uri u a 
lwala, uyo u zwima ṅanga. Ni a vhona? Hu si ni uyo a sa lwali, 
ha mu ṱoḓi, Yesu o ralo. Fhedzi ndi avho vha no khou lwala. 
Arali ni tshi nga limuha nyimele yaṋu, zwenezwo ni tea u ita 
vhunga O ri ni ite. Zwenezwo zwi tea u itea, kana Mudzimu o 
amba tshiṅwe tshithu tsho khakheaho. Ni a vhona?
86 Ngauralo nga tshiṅwe tshifhinga vhathu, kha tshumelo dza 
phodzo, a ni thomi fhasi hazwo. Ni tea u vhona uri vhutshilo ho 
kunakiswa, ni tea u vha kha nyimele, ni tea u amba zwa vhukuma 
uri, “Ee, ndi a Ḽi tenda,” huno izwo zwi tea u bva mbiluni 
yaṋu. Zwenezwo inwi, a hu na a no tea u ni fara sa lushie, a ri, 
“Zwino, oo, mukomana a funwaho, khaladzi a funwaho, ni fanela 
u ita hetshi, ni fanela u ita hetsho.” Ni mutendi, a hu na tshine 
tshi nga Ḽi ṱusa kha inwi. A thi londi zwine muṅwe muthu-vho 
a nga amba, zwine mufhumudzi, zwine muṅwe mukhuthadzi, 
zwine muṅwe dokotela, zwine tshiṅwe sibadela, zwine ngwano 
ya vhulwadze i nga amba, ni kha ḓi vha a sa zwi tendi. Ni tou Ḽi 
ḓivha! A hu na ṱhoḓea ya u amba tshiṅwe tshithu-vho nga Haḽo, ni 
a Ḽi ḓivha! Zwino, itsho ndi tshithu tsha vhukumakuma.
87 Ri na u edza hunzhisa kha zwithu zwoṱhe. Zwi tea u vha 
nga nḓila yeneyo. Ni songo pfa zwi tshi ni vhaisa. Zwi tea u 
vha hone. Tshifhinga tshoṱhe zwo vha hone nahone zwi ḓo ralo. 
Fhedzi matsheloni ano ndi khou ni vhudza zwi re Ngoho na 
dzimbuno. Ri kha tshifhinga tsha vhufhelo. Ri khou tea u vhea 
tshithu hetshi fhasi kha Ngoho, ni a vhona, huno ra ita uri tshi 
ḓivhe zwine zwa vha Ngoho.
88 Zwino ri wana uri vhathu a vha dzhii nḓila ya Mudzimu 
malugana nazwo. Vha ṱoḓa, vha…Mudzimu u na nḓila yo 

ṋekedzwaho u itela khuthadzo yaṋu. Mudzimu u na nḓila yo 
ṋekedzwaho u itela zwithu hezwi zwoṱhe. Fhedzi vhathu a vha 
I ṱoḓi, vhathu vha tshimbila nga dziṅwe nḓila. Huno tshifhinga 
tshoṱhe vha zwi ita nga iṅwe nḓila nga nnḓani ha nḓila ya 
Mudzimu, vha ḓisa mbiti dza Mudzimu khavho tshifhinga 
tshiṅwe na tshiṅwe vha tshi zwi ita. Zwo luga.
89 Huno zwithu hezwi zwoṱhe zwe nda amba nga hazwo, zwi 
ri ḓisa kha heḽi, shango, vhoṱhe avha vha tshi khou sala murahu 
ha vhuṅwe vhukoni ha zwa saintsi, vha tshi khou sala murahu 
ha vhukoni ha tshivhidzo, u sala zwithu zwo fhambanaho 
murahu zwo ri ḓisa kha vhufhelo ha shango. Ri kha vhufhelo. A 
hu tshe na na fulufhelo na ḽithihi ḽo salaho. Ri vhane vha sa vhe 
na fulufhelo ḽa u phila. A ri na na tshikhala na tshithihi tsha u 
phila. Zwino edzonu ri ndi kwashekanye hezwi lwa miniti i si 
gathi zwayo, huno ndi tou ni sumbedza zwone.
90 Huno muṅwe na muṅwe waṋu, u wana, arali ni sa, 
ni fanela u wana dzhenala ya zwa u alafha, ni tea u dzhia 
Reader’s Digest, na dziṅwe-vho, hune na vhala nga ha uvhu 
vhukoni. Zwino u ita…
91 Mushumeli fhano u khou rumela Mulaedza uyu u mona 
na shango. U ita tshitatamennde tshi no nga hetsho, tsha uri 
ri vha si na fulufhelo, uri ro fhira thengululo, uri ro fhira 
mukano vhukati ha thengululo na khaṱhulo, zwino ndi fanela 
u ṋea tshivhidzo dziṅwe mbuno dza u tea tshitatamennde 
itshi khadzo. Hu fanela u vha na tshiitisi tshine muthu, 
arali ṱhalukanyo yawe yo dzudzea zwavhuḓi vhunga ndi tshi 
elekanya uri ndi ralo, a ita tshitatamennde tshi no nga hetsho, 
u vhudza lushaka lwa hawe, u vhudza tshivhidzo tshawe, u 
vhudza vhathu hune tsha ḓo ya u mona na shango ḽoṱhe kha 
tshakha dzo fhambanaho dza furaru kana fuiṋa, khamusi, u 
mona na shango, na vhathu na dzinyambo, uri “ri tshifhingani 
tsha vhufhelo,” zwo ri fanela u ṋea tshitatamennde 
kana—kana—kana u ṱalutshedza zwiṱuku nga hatsho u swika ri 
tshi dzhena kha ḽiṅwalwa ḽashu ḽihulwane ḽa matsheloni ano.
92 Sedzani, zwino kha ri sedze zwe saintsi na pfunzo zwa 
ri ḓisa khazwo, huno itsho ndi tshone tshithu tshe muthu a 
ṱanganedza vhudzuloni ha Ipfi ḽa Mudzimu, thendelo ya 
tshisaintsi. Huno tshifhinga tshoṱhe i tea u humisa zwe ya 
amba. Ndo vha ndi tshi khou vhala hafha tshiṅwe tshifhinga 
he rasaintsi wa Fura a amba, kha miṅwaha i no ṱoḓou swika 
ya maḓana mavhili yo fhiraho, kana maḓana mararu, “A tshi 
khou kungulusa bola u mona na ḽifhasi,” huno a ri, “arali iyi 
bola, kha ulu luvhilo…Arali shango ḽo vhuya ḽa tumbukisa 
luṅwe lushaka lwa tshiṅwe tshithu tshi no ḓo vha ita uri vha 
ende nga zwiṱuku maela dza furaru nga awara, tshiṅwe tshithu 
tshi no nga tshenetsho, u mona na shango,” uri a nga zwi 
sumbedza nga lwa saintsi, “zwauri yone kha tshileme tshayo i 

ḓo takulelwa nṱha nga vhuhohi u bva kha ḽifhasi.” Ni a vhona? 
Zwino, inwi ni elekanya uri saintsi i ḓo vhuya ya zwi livhanya 
na uyo muthu? Zwa vhukuma hai. Izwo zwi kha tshifhinga 
tsho fhiraho, khavho.
93 Zwino, kha ri tou elekanya zwino, roṱhe ri ṱoḓou ri, “Ndi 
khou ṱoḓou zwi sumbedza nga lwa saintsi.” Izwo ndi zwine 
vhunzhi ha dzidinomineisheni dza vhathu vha vhurereli vha 
amba ṋamusi. Vha ṱoḓa tsumbedzo ya saintsi. Zwo luga, ndi 
nga humela henefho nga tsha murahu huno nda ri, “Nga 
lwa saintsi ntsumbedzeni, Mudzimu tshivhidzoni tshaṋu. 
Ntsumbedzeni tshiṅwe na tshiṅwe, nga lwa saintsi, izwo ndi 
zwa vhukuma. Sumbedzani!” 
94 Naa tsha vhukuma ndi mini? Vhutshilo. Ndi ṱoḓa ni tshi 
nngwanela tshaiṋa tsha ndeme yaho, kana—kana na ri ndi 
rengise tshiṅwe na tshiṅwe tshine nda vha natsho, u wana itsho 
tshipiḓa tsha vhutshilo. Huno naa vhutshilo ndi ha vhukuma? 
Arali vhu si hezwo, naa riṋe roṱhe ro ḓelani fhano?
95 Vhutshilo, lutendo, lufuno, dakalo, mulalo, u sa fhela 
mbilu, vhulenda, u vuḓa, u konḓelela, saintsi i nga si zwi 
kwame. Huno itsho ndi tshone tshithu tshi tshoṱhe tsha 
vhukuma, tshi no fhedza tshifhinga tshilapfu tshi re hone. 
Mafumo oṱhe a Tshikriste o sedza zwi sa vhonwi. Fhedzi zwipfi 
a zwi ḓivhadzi izwo zwithu, fhedzi zwi hone. Ndi ngazwo zwi 
tshi dzhia lutendo u zwi tenda, huno ngomu haṋu zwi bveledza 
zwe lutendo lwa ḓivhadza ngei nnḓa. Lu ḓisa kha inwi, phodzo 
ya Muya na tshithu. A vha koni u sumbedza tshi no fhodza 
lwa Muya, fhedzi vha a zwi ḓivha uri hu na phodzo ya Muya. 
A…A vha koni u sumbedza tshi no tshidza tshivhini, fhedzi 
vha a zwi ḓivha uri vhathu vha a tshidzwa tshivhini. Ngauralo 
zwi nga si sumbedzee nga lwa saintsi, fhedzi zwi nḓilani ya 
Mudzimu ya u zwi sedza nga lwa saintsi.
96 Zwino, naa saintsi yo ri ḓiselani? Zwino, inwi ni nga ḓi 
akhamala lwa tshifhinganyana. Saintsi yo ri ḓisela vhulwadze, 
lufu, na malwadze. Zwino, ni khou funzwa fhedzi sia ḽithihi ḽa 
tshifanyiso. Fhedzi hu na masia mavhili khatsho. Inwi ni ri, 
“Saintsi yo tumbukisa hetshi, hetsho, na tshiṅwe.” Zwo luga, 
ri khou yo ni tendela pfanelo iyo. Fhedzi kha ri sedze kha 
ḽiṅwe sia. Saintsi yo ri ḓisela vhulwadze. Saintsi yo ri ḓisela 
malwadze, lufu.
97 Sedzani! Mbebo ya ṱhanganyo ya tshisaintsi ho ḓisa lufu 
kha murafho, wa zwiḽiwa na zwithu. Zwo ita uri vhathu vha 
vhe vhatete nga maanḓa na nga u ralo, u swika mu—munna 
na vhasadzi vha tshi itwa nga tshigwada tsha tshika, huno a 
hu na—a hu na—a hu na tshivhumbeo khatsho. Tsho no vha 
tshigwada tshitete tshi si na nungo. A vha koni u tshila vha si 
na tshirothodzi, vha a lovha. A vha koni u tamba mutambo wa 
besibola, arali muṅwe wavho a tshi kwamiwa huṅwe fhethu, 

zwi a mu vhulaha, misangweni ya mavili na zwiṅwe-vho. Huno 
ndi tshitete nga maanḓa u swika munna na vhasadzi, zwo ralo, 
zwi tshi vha shanda.
98 Huno vha khou ṱhavhela iyi mbebo ya ṱhanganyo 
kha kholomo ho no dzhenaho kha muthu zwino, u ya nga 
saintsi yone iṋe, huno hu khou vha shanda. Ngauri, musi 
kho—kholomo ya tsadzi i tshibveledzwa tsha ṱhanganyo, 
kana tshiṅwe tshiḽiwa tshi tshibveledzwa tsha ṱhanganyo, 
tshiḽiwa itsho tshi ita sele ya malofha, huno sele ya malofha 
ndi vhutshilo haṋu. Ni a vhona zwe ha ita? Huno zwenezwo, 
ṋamani, vha ṱhavhela hedzi hafha dzhekiseni ṋamani, huno 
zwino zwo no sumbedza uri dzhekiseni idzi dzi vha na 
masiandaitwa kha lushaka lwa vhathu. Zwa saintsi!
99 Vha fafadzela masimu nga iyi DDT, ndo zwi vhona 
ḽiṅwe ḓuvha, huno zwino ri na vhathu vha lwalaho vha 
maḓana maṱanu na mararu kha avha vhapo nga nṱhani ha u 
ḽa makumba. Ni a elelwa miṅwaha yo fhiraho musi ndi tshi 
thoma, musi ro vha ri na tshifhaṱwa tshiṱukuṱuku fhano, 
huno ndo vha ndi tshi khou porofita, huno nda ri, “Zwi ḓo 
khunyelela maḓuvhani a u fhedzisela, ni songo dzula govhani 
nahone ni songo ḽa makumba.” Ndi nazwo kha bugu yanga. 
Ndo elekanya uri hu na tshiṅwe nga ha hezwo, huno ndo 
ya nda tshi sedza. “Ni songo ḽa makumba.” Afho ho vha hu 
kale-kale nga 1933. Makumba a na tshiṅwe tshithu ngomu hao 
zwino, huno ndi vhona hune saintsi ya amba zwauri munna a 
re na miṅwaha i fhiraho ya fuṱhanu nga vhukale ho ngo tea u ḽa 
gumba na kathihi, ngauri ndi tshithu tshi konḓesaho kha mbilu 
tshine tshi nga ḽiwa. Malwadze!
100 Mafhi, o vha a tshi anzela u vha nndyo ndinganywa nga 
maanḓa one mafhi. Madokotela a ḓo ni vhudza, “Sendelani 
kule hao.” A ita sainasi na tshiṅwe na tshiṅwe-vho. Ndi onoyo 
muthu muthihi we a vha a tshi anzela u a nwa huno a tshila 
lwa miṅwaha huno a sa ḓivhe sainasi, fhedzi u ṱanganya ha 
vhukati na zwiṅwe-vho ho kwashekanya tshivhumbeo tsha 
muthu u swika tshi si tshithu nga nnḓa ha tshigwada tsha 
tshika, bola—bola ya vhulwadze. Naa zwo itwa ngani? Saintsi!
101 Sedzani! Yo vhanga u shaya nungo ha dzidzhini dzi re 
vhukati ha mu—munna na musadzi, u shaya nungo ha muvhili 
wa muthu, nga dzidzhini, huno u anda ha vhana vha si na 
nungo hu swika phesente dza furaru. Mumongoḽieni wo ṋaṋa. 
Huno u shaya nungo uhu ha u ṱanganya vhukati zwiḽiwa zwine 
ra ḽa vhutshiloni hoṱhe, hu khou kula muvhili maanḓa, hune 
ha vhanga pfuko, thaidzo dza muhumbulo, na tshakha dzoṱhe 
dza malwadze dzi khou dzhena kha muvhili wa muthu nga 
nṱhani ha u shaya nungo hawo. Nga lwa saintsi, vha tshi khou 
ḓilozwa, vha tshi ṱutshela kule ha puḽane ya Mudzimu.

 O ri, “Mbeu iṅwe na iṅwe kha i bveledze zwa lushaka lwayo.”

102 Ni a vhona hune ra vha hone? Ndi nga bvela phanḓa na 
phanḓa; tshifhinga tshashu tshi khou ṱuwa. Fhedzi, dzhielani 
nzhele, naa ndi mini tshi no khou zwi ita? Saintsi yo ḓisa lufu, 
vhulwadze, na ndozwo.
103 Huno ḽiṅwe ḓuvha ndo vhona, ndo vha ndi tshi khou amba 
na khonani yanga yavhuḓi, Dokotela Vayle o dzulaho hafha, 
nga ha hune ha vha na ḽianetshelwa ḽa vhathu vha no khou 
vhulawa nga penisilini. Zwa vhukuma a si penisilini, ndi tshika 
ine vha i litsha i tshi dzhena ngomu hayo musi vha tshi khou 
maga penisilini. Ndi tshikimu tsha u ita tshelede, tsha tseḓa. 
Madokotela tshiṅwe tshifhinga a tshi i ṋea vhane vha sa ḓivhe 
na fomula ya aspirini, huno khotsi avho vha vha ruma uri vha 
yo wana mu—mugudeleli kha tshiṅwe tshithu, huno a vha ḓivhi 
na u fhodza u totwa thumbuni ha ṅwana. Fhedzi ri nani naa? 
Tseḓa, huṅwe hu kokodzwa, kana tshiṅwe tshithu tshiṱuku. A 
vha tshe na na dokotela mulala wa shango we a vha a tshi tsela 
fhasi huno a amba na inwi nahone a ni khuthadza a ita tshiṅwe 
na tshiṅwe. Vha bvisa Mudzimu henefho kha iyo nzulele, nge 
vha tshimbila nga nḓila yavho. Uri Mudzimu a bviswe kha iyo 
nzulele, vho Mu ṱalutshedzela kule thwii. Khezwo.
104 Izwo ndi zwe ra ita nga u ṱanganyisa vhukati. Ni a vhona, 
muvhili…Tshine tsha ita tshimela tsho takalaho ndi mini, 
tshitzhili tshi nga si kone u swika khatsho. Ndi hezwi zwimela 
zwi re pulotoni i fhisaho, hezwi zwimela zwo ṱanganywaho 
zwine na tea u dzula no zwi fafadzela tshifhinga tshoṱhe. 
Huno vhunzhi haṋu no no vhala mulaedza wanga Vhurereli Ho 
Ṱanganywaho, dzulani no vhu fafadzela nahone no vhu fara sa 
lushie na—na zwiṅwe-vho. Dzhielani nzhele, fhedzi tshimela 
tsha vhukumakuma a tshi tei u fafadzelwa, ndi tsha mathomo.
105 Naa ndi mini tshi no ita uri vhulwadze vhu ḓe kha muvhili 
wa muthu? Naa muvhili…Vhunga ndo vhudzwa nga dokotela 
i re khonani yanga ya vhuṱhogwa, ine ndi sa ḓo ṱoḓa u bula 
dzina ḽayo zwa zwino, fhedzi ndi mukomana wavhuḓi nga 
maanḓa, a si kale o vha a tshi khou mmbalela zwi bvaho 
kha dzhenala ya zwa u alafha, bugu i re ofisini yawe ine a 
vhulunga bugu hedzi dzoṱhe na zwithu zwa zwenezwino zwa 
malugana na mushonga. Ndi u shaya nungo. Ni dzhiela nzhele 
nnyi na nnyi ane a vha wa vhukuma…Inwi ni ri muvhili waṋu 
a u tshe na nungo, ni dzhenwa nga phepho nga u ṱavhanya. 
Naa ndi mini? Ndi u shaya nungo ha muvhili waṋu une wa 
bveledza maduda a bvaho kha thanga dzaṋu. Huno, ngomu 
hadzo, kutzhili kwa phepho ku a fhaṱela huno ni dzhenwa nga 
phepho. Fhedzi arali uyo muvhili wo vha wo khwaṱha, wo vha 
u tshi ḓo posela kule itsho tshitzhili tsha phepho, tsho vha tshi 
si nga u kwami.
106 Ngauralo, ni a vhona, musi Mudzimu a tshi fhaṱa muthu 
lwa u tou thoma, o vha o elulwa kha vhulwadze vhuṅwe na 

vhuṅwe. Ni a vhona? Fhedzi u sa tenda na saintsi, saintsi na 
pfunzo ndi tshone tshithu tsha u thoma tshe tsha ṱuisa muthu 
kha Mudzimu, huno tshi kha ḓi amba nae.
107 Edzonu sedza zwe dzisigareṱe na u nwa, na avha 
vhadzia-u-sa-fuka na vhaṅwe-vho, zwa ita zwone kha u wa 
ha uyu murafho. Ndi a humbulela uri tshifhinga tshoṱhe ni a 
mangala…ndi khou yo ita tshitatamennde hafha. Ndo vha ndi 
sa khou yo zwi ita, fhedzi ndi tenda uri ndi ḓo ralo.
108 Ni a vhona, tshiṅwe tshifhinga vha a mangala, tshifhinga 
tshoṱhe vha mmbudza uri, “Mukomana Branham, ndi mini—ndi 
mini tshi no u ita uri tshifhinga tshoṱhe u sole zwithu zwo 
raloho? A ni zwi pfi…Kha ri ri ni ya tshivhidzoni tsha muthu, 
mulandu, ndi nga ḓi dzhia vhathu vhanga vha vhasadzi huno 
a vha koni na u dzula vha ḓigeḓa hune na khou amba. Ni vha 
ṱavhela mukosi tshifhinga tshoṱhe, ndi zwone, malugana na 
mavhudzi avho mapfufhi, na malugana na u ambara zwiambaro 
zwo teaho munna, na zwithu hezwi zwoṱhe zwo raloho. Ni ri, 
naa ndi ngani ni tshi zwi ita?” Zwino ndi—ndi—nṋe ndi…
109 Uyu u nga ḓi vha Mulaedza wanga wa u fhedza u swika 
tshilimo tshi tevhelaho, ni a ḓivha, fhedzi ndi ṱoḓou ni vhudza. 
Ngoyu. Ndi Muya wa u ṱalukanya wa aya maḓuvha a u 
fhedzisela, une wa ḓivha uri itsho ndi tshithu tsho seṅwaho 
phanḓa ha Mudzimu. Tshiṅwe tshifhinga ndi tou mangala uri 
naa mushumeli u na u ṱalukanya ha maḓuvha a u fhedzisela? 
Mudzimu onoyo a no amba hafha kha pulatifomo nyimele 
dzaṋu na zwe na ita, na—na zwe na vha ni tshi khou yo vha 
zwone, na—na vhuleme vhune na vha naho, wonoyo Muya 
muthihi ngomu haṋu u a sedza huno u kona u ṱalukanya 
zwiga zwa tshifhinga, huno A u koni u sa ṱavha mukosi. Ndi 
Muya wa u ṱalukanya, ngauri Muya Mukhethwa Wone uṋe u 
ri hetsho tshithu ndi tshivhi, nahone ane a vha na mukovhe 
khatsho u ḓo lovha. Huno zwenezwo naa ndi nga itwa hani 
o lugaho maṱoni a Mudzimu, huno ndi tshi vhona khaladzi 
dzanga na vhakomana vhe kha ulwo lushaka lwa nyimele, 
arali ndi sa lu ṱavheli mukosi? Naho vha tshi ntsinyutshela, ndi 
kha ḓi fanela u lu ṱavhela mukosi. Ndi u ṱalukanya. Tshiṅwe 
tshifhinga vha fhambana kha Ipfi na zwiṅwe-vho, huno ndi 
u shaya u ṱalukanya. Iḓani ni livhane nazwo nga Ipfi. Ni a 
vhona? Ni a vhona, ri—ri a ḓivha uri izwo ndi zwone. Ndi 
zwone, ndi, ndi u ḓivha uri ndi ngoho. Ndi u ṱalukanya ha 
maḓuvha a u fhedzisela.
110 Zwino ri vhona nga ha saintsi, a—a thi khou ṱoḓou ya phanḓa 
malugana na hezwo, tshifhinga tshanga tshi khou sokou ṱuwa. 
Zwino kha ri sedze pfunzo lwa vhuvhili huno ri vhone zwe ya 
ita. Ni a vhona? Zwino ri na zwivhidzo zwivhili sa muvhili.
111 Zwino, ri limuha uri zwo vha zwi hezwo, uri ho vha hu 
tshiitisi, maṅaṅa a maḓuvha oṱhe e a thoma mushumo wa 

tshivhi lwa u tou thoma. O vha e maṅaṅa-ḓe? Maṅaṅa a u lwa 
na Ipfi ḽa Mudzimu. Musi Mudzimu o vhudza Adamu na Efa, 
“Ḓuvha ḽine na u ḽa, ḓuvha ḽeneḽo ni a fa.” Zwo dzudzanyea, 
ndi zwenezwo fhedzi. Huno O vha khwaṱhisa vhukuma u itela 
u lwa na swina, vhe murahu ha Ipfi Ḽawe. Fhedzi musi Efa, 
a tshi khou thetshelesa maṅaṅa a Saṱhane, u vhona, mvelele, 
pfeseso, pfunzo, u bveledza, ni a vhona, o bvela nnḓa henefho 
murahu huno a thetshelesa maṅaṅa a Saṱhane, huno a ita 
tshithu tshe Mudzimu a ri “u songo ita.” Huno arali u ṅaṅa 
huthihi, u thetshelesa u ṅaṅa huthihi ha u lwa na Ipfi ho 
vhanga vilinga iḽi ḽoṱhe, u ṅaṅa huthihi ha u lwa hafhu na Ipfi 
a hu nga ni humiseli murahu fhethu henefho huthihi, ngauri 
Mudzimu o vha a tshi ḓo vha hani tsilu u vhuyedzedza muthu 
murahu kha theo yeneyo nthihi ye a Mu ruma a tshi bva khayo. 
Ni a vhona? Ni a vhona? Ni tea u ḓa kha Malofha a Kristo o 
shuluwaho. Dinomineisheni yaṋu i nga si shume, na maṅaṅa 
aṋu a nga si shume. Ndi Malofha na mbebo, huno ngomu haṋu 
A bveledza tshivhumbwa tshiswa, Kristo, huno na tshila u ya 
nga nḓila ye Kristo a tshila, ngauri Mulimo une na u dzhia 
u sumbedza uri U vhulaha tshivhi tsha u sa tenda, u lwa na 
tshiṅwe na tshiṅwe nga nnḓa ha Ipfi ḽa Mudzimu.
112 Pfunzo i ri ṋea…Ri na zwivhidzo zwivhili zwi re 
tsini matsheloni ano. Tshiṅwe tshazwo ndi Tshivhidzo 
tsha pentekoste tshe tsha dzudzanywa Pentekoste nga 
Muya Mukhethwa; tsha vhuvhili ndi tshivhidzo tsha Roma 
Kaṱoḽika tshe tsha dzudzanywa ngei Nicaea, Roma. Tshiṅwe 
tshazwo ndi mbebo ya muya; tshiṅwe ndi vhuraḓo ha vhuṱali. 
Vhaporotestanti vhoṱhe vha bva kha tshivhidzo tshenetsho, hune 
dinomineisheni dzoṱhe dza bva. Iyo yo vha i dinomineisheni ya u 
thoma. Dinomineisheni dzoṱhe dzi bva kha yeneyo huno dzi na 
vhushaka na yeneyo, Nzumbululo 17 i ralo, “O vha e phombwe 
nahone e mme a dziphombwe.” Izwo ndi zwone. Ngauralo a hu 
na…Khali a i koni uri geḓela i na midziru, ni a vhona, ngauri 
yo—yo luga, i tshi tou vha i yoṱhe. Yo dzudzanywa, a i tsheeho, i 
ngei Roma. A thi londi zwine ya vha zwone, a i tsheeho! Bivhili, 
ri kha ḓi bvou fhira izwo zwikhathi zwa tshivhidzo, u sumbedza 
hezwo. Tshiṅwe tsho tewa kha u ṱalukanya; tshiṅwe tsha tewa 
kha muhumbulo wa pfunzo na vhuṱali.
113 Zwino, izwo zwi ri vhuyedzedza Ngadeni ya Edeni hafhu, 
henefho murahu fhethu henefho huthihi. Musadzi (tshivhidzo) 
o vha ene we a thetshelesa, hu si ni Adamu, musadzi! Zwino 
vha ṱoḓou vha tshivhidzo tshihulwane, bvelani phanḓa! Ndi 
zwone kokotolo. A hu na tshi siho tshifhingani. Vha ita u 
ḓibula havho, ni a vhona. Ni a vhona, henefho murahu kha 
tshithu tshenetsho tshithihi, kha u sa tenda Ipfi ḽa Mudzimu! 
Ngei Nicaea, Roma, musi mbudziso i tshi ḓa malugana na 
ndovhedzo ya maḓini, malugana na zwiṅwe zwithu zwo 
raloho, na malugana na ndovhedzo ya Muya Mukhethwa, 

vha—vhabishopo vho dzudzanya tshoṱhe tshe tsha vha tshi 
tshi vhidzwa tshivhidzo tsha Roma Kaṱoḽika, tshe tsha vha tshi 
“tsha vhuhosi” ha Muroma, tsho vhidzwa. Ndi kha ḓi bvou 
fhedza u dzhia ḓivhazwakale mulovha, na u i thetshelesa, u 
i sedzulusa hafhu. Huno yo vha i tshi khou ḓo vha ya Roma 
fhedzi, ngei Roma ho vha hu na tshivhidzo tsha vhuhosi. 
Zwiṅwe zwo vha zwi tshi tou vha zwivhidzo zwiṱuku khatsho, 
zwi tshi sokou vhidzwa zwa Kaṱoḽika.
114 Tshivhidzo tshashu na tshone ndi tsha kaṱoḽika, 
Tshivhidzo tsho angaredzwaho, lune lwa vha lu—lutendo lwo 
angaredzwaho lwa vhatendi vhoṱhe. Tshiṅwe tshazwo tsho 
bebwa nga Muya wa Mudzimu huno tshi na Muya Mukhethwa 
ngomu Hatsho, huno tshi sumbedza nga Vhutshilo hatsho, 
Pfunzo, na muito, uri Muya Mukhethwa u ngomu henefho, 
ngauri Ndi Mukhuthadzi we Kristo—Kristo a fulufhedzisa, 
a tshi khou shuma tshivhidzoni Tshawe, a tshi khou ita 
zwenezwo zwithihi zwe A ita u rangani. Iyo ndi nḓila ye 
Mulimo wa tshidzo ya Kristo wa shuma u rangani, iyo ndi 
nḓila ine Wa shuma ṋamusi, u bveledza zwenezwo zwithihi.
115 Tshiṅwe ndi muhumbulo wa vhuṱali wa dinomineisheni yo 
itwaho nga tshigwada tsha muthu, tshi re na “tshifanyiso tsha 
u ofha Mudzimu,” vhunga muporofita o ri vhudza, “huno vha 
hana iyi Ngoho ya Maanḓa.” Zwino, izwo zwi tou vha khagala 
u ya nga hune nda ḓivha u zwi ita.
116 Zwino, hu na zwivhidzo zwivhili. Tshiṅwe tshazwo 
tsho bebwa Nicaea; huno tshiṅwe tsha bebwa Pentekoste. 
Huno—huno tsho vha tsha u lwa na tshiṅwe tshifhinga tshoṱhe. 
Ro fhira kha zwikhathi zwa tshivhidzo u zwi sumbedza, 
tshiṅwe tshi tshi lwa na tshiṅwe. Tshiṅwe tshazwo ndi 
tshivhidzo tshavhuḓi, tsha tshirunzi, tsha nḓivho tshi re na 
zwikola zwavhuḓi na zwiṅwe-vho; tshiṅwe tshi khethekanywa 
sa “tshigwada tsha vhavhumbuluwi vhakhethwa.” Ho vha 
hu u rangani, “vharei vha khovhe vho kambiwaho, vha songo 
funzwaho,” huno ndi zwenezwo zwithihi ṋamusi, tshi kha 
ḓi vha tsho khethekanywa kha khethekanyo yeneyo nthihi. 
Tshiṅwe tshazwo ndi tsha saintsi; tshiṅwe ndi tsha muya. 
Tshiṅwe ndi mbekanyo ya saintsi; tshiṅwe ndi u ṱalukanya 
ha muya ha Ipfi. Tshiṅwe tsho vhekanywa nga lwa saintsi, 
zwine zwigwada zwa muthu zwa amba, mubishopo a re na 
nḓivho. Tshiṅwe zwa vhukumakuma tsho bebwa nga Muya wa 
Mudzimu, huno tshi tshila nga Muya wa Mudzimu, huno tshi a 
ita nahone tsha khunyeledza Maipfi e Mudzimu a fulufhedzisa. 
Zwi sumbedza mulimo une na khou u dzhia. Naa ni na mulimo 
wa nḓivho? Naa ni na Mulimo wa Muya Mukhethwa? Ni a 
vhona? Zwo luga.
117 Oo, vhukwila ha Saṱhane! Nga nḓila ine a nga pennda itsho 
tshifanyiso, nga lwa nḓivho a nga ita muthu a songo bebwaho 

nga Muya wa Mudzimu uri a sokou mona na u mona! Huno a 
hu na nḓila, nga lwa nḓivho, u vha wisela fhasi ngazwo. A hu 
na nḓila.
118 Ndi u ṱalukanya nga lutendo, ni a vhona, u ṱalukanya. Ri 
vhona zwine Ipfi ḽa amba, ri a Ḽi tenda.
119 “Zwenezwo, Mukomana Branham, vha ri vha na u 
ṱalukanya.” Zwenezwo i ri ni Muya Mukhethwa u bveledze 
kokotolo zwe A fulufhedzisa u bveledza, zwenezwo ri ḓo zwi 
tenda. Ni a vhona? Ngovho vhuṱanzi Hawo.
120 Naa Mulimo wo shuma hani musi Wo kwama muthu? “Izwi 
zwiga zwi ḓo tevhela avho vhane vha tenda,” O ralo. Arali 
Mulimo wo kwama havho, zwenezwo izwo zwo luga. Ni a 
vhona? Ngauralo vha ri ḓisa…
121 Hezwi zwino zwi ri ḓisa, kha u vala, kha miniti i si gathi 
i tevhelaho, ngauralo hezwi u bva kha Abele na Kaini zwi ri 
ḓisa, kha khaṱhulo ya tshifhingani tsha Noaxe, u bva kha u ḓa 
honoho ha maḓuvha a Noaxe. Zwino, ri sa athu vha na muduba 
wa thabelo, thetshelesani zwavhuḓi musi ndi tshi ṱola maṅwe 
Maṅwalo hafha kha ḽiṅwalwa ḽiṱuku—ḽiṱuku.
122 Ri wana uri nga murahu ha musi shango ḽo no dzhia 
muhumbulo waḽo wa nḓivho wa Ipfi, avho vhanna vha vha 
vhanna vhahulwane, vhanna vha ḓivheaho. Bivhili i ralo, Genesi 
6:4. Vhanna vha ḓivheaho vha tshi gidima na vhasadzi vho 
nakaho vhukuma na zwithu, vhunga ro vha navho kha shango 
ḽoṱhe. Ri kha ḓi bva u fhira khazwo kha Mbone Tswuku Dzi 
Taidzaho, ro amba vhuṅwe vhusiku nga nḓila ine vhasadzi vha 
ḓo naka nga maanḓa maḓuvhani a u fhedzisela, nga nḓila ine 
munna, munna a ḓivheaho, vhunga nyito i shishimwaho ngei 
England na United States. Huno i ḓo wanala nga ḽiṅwe ḽa haya 
maḓuvha. Ni a vhona, a ni tou ḓivha zwine avha vhasidzana vha 
dziphombwe na tshiṅwe na tshiṅwe-vho vha vha zwone. Ni a 
vhona? Naa ni a ḓivha uri hu na vhararu kha muthihi kha weta 
wa barani wa musadzi u fhira musidzana a re hone wa tshikolo 
tsha nṱha kana kholidzhi? Weta dza barani dza vhasadzi 
tharu kha muthihi u fhira musidzana wa tshikolo tsha nṱha 
na kholidzhi. Naa ni a ḓivha, iṅwe phesente, ndi nga si i bule 
zwino ngauri a iho phanḓa hanga, na kathihi a tho ngo i ṅwala, 
fhedzi kaṱukuṱuku tshararu tsha vhana vha tshikolo tsha nṱha 
kha lushaka vha nga vha vho sumbedzwa uri a vha na vhuḓilisi 
kana vho ḓo tea u ya hayani u vha vhomme? Naa ni a ḓivha uri u 
dzhia penisilini u pandela vhulwadze ha vhudzekani ho tou ḓisa 
fhedzi vhuaḓa vhukati ha vhathu, lune, itsho tshithu a tsho ngo 
fa? Fhedzi naho zwo ralo, ni a vhona, Mudzimu o ri u ḓo vhila 
u swika kha murafho wa vhuṋa. Zwi khou vhanga Mongoḽi 
na tshiṅwe na tshiṅwe-vho, huno vhana vha…Oo, nga nḓila 
ye tshivhi, nga nḓila ine tsha sa pfesesee! Nga nḓila ine avho 
vhathu, avho vhashumeli vha ḓo ima huno vha si rere vha tshi 

lwa na vhadzia-u-sa-fuka vha re tshiṱaraṱani, huno na vha litsha 
vha tshi imba khwaereni, na tshiṅwe na tshiṅwe tsho raloho, 
huno vha vhona uri itsho ndi tshone tshithu tshe tsha rumela 
lushaka lwa hashu vhudzulavhafu, tsha rumela lushaka lwashu 
vhudzulavhafu. Izwo ndi zwone. Ngauralo zwino ri wana uri 
nga murahu ha musi Mudzimu zwo no mu netisa, vhunga ndi 
tshi tenda uri O ralo ṋamusi…
123 Zwino ndi khou ḓa kha ḽiṅwalwa ḽanga. Ndi na nḓila 
i seisaho ya u ḓisa…ndi takalela u fhaṱa zwithu zwinzhi 
huno zwenezwo nda ya kha ḽiṅwalwa ḽanga. Zwino, ri wana 
uri maḓuvhani a Noaxe, musi Mudzimu o vha a tshi khou yo 
haṱula shango, musi ḽi tshi ḓa u tou fana na zwine ḽa vha zwone 
zwino, ngauri Yesu o ri ḽo vha ḽo ralo, naa O londa? Naa O 
londa? Ene, zwa vhukuma O londa. O londani? Zwino, nga 
murahu ha musi O no ḓi ḓivha uri khaṱhulo i khou ḓa, nahone 
o no ṋea khaṱhulo, O londa avho vhe vha londa. Huno izwo ndi 
zwithihi na zwine zwa vha zwone ṋamusi. O londa avho vhe 
vha vha vha tshi funa u londa. Huno ri wana uri O vha rumela 
muporofita wa u vha sumbedza nḓila, u sumbedza vhathu 
Vhawe vho nangiwaho nḓila ya u ya nḓilani yo ṋekedzwaho 
yavho u itela u ponya havho. Ha shanduki mulovha, ṋamusi, 
na lini na lini. Ni a vhona? Ri wana uri Mudzimu o londa 
vhathu Vhawe. [Tshikhala kha theiphi—Mudz.]
124 Ri kha vhufhelo, huno ri a vhona uri ri kha vhufhelo! A 
hu na nḓila ya u fhaṱa kha vhuaḓa uvho. Naa ri nga fhaṱa hani 
muḓi kha madumba o swaho a Sodoma na Gomora? Naa ri nga 
zwi ita hani? Ho sala tshiṋoni tshithihi fhedzi, huno itsho ndi 
u ḓa ha Murena Yesu; oo, nṋenṋe, u kunakiswa kha tshifhinga 
tsha Maṱhupho, u vhuisa u vhuyedzedzwa ha shango, u itela 
vhathu vho lugaho maṱoni a Mudzimu nahone vha tshi tshila 
nga Ipfi Ḽawe.
125 Dzhielani nzhele, O londa avho vhe vha londa u ponya 
maḓuvhani a Noaxe, huno A vha rumela muporofita. Huno 
uyu muporofita o vha sumbedza nḓila ya u ya nḓilani yo 
ṋekedzwaho ya Mudzimu. Zwino, iyo ndi nḓila ya Mudzimu 
ya u ita zwithu. Ni a vhona? Mudzimu o amba na Noaxe, we 
a vha e Ipfi (ḽo vha ḽi si Ipfi ḽo ṅwalwaho tshifhingani itsho), 
huno a vhudza Noaxe u lugisa gungwa ḽa u tshidza vhathu, na 
u tsivhudza vhathu vhoṱhe uri U na “nḓila nthihi ya tshidzo.” 
Huno uyu munna o vha e muporofita o khwaṱhisedzwaho 
we a vha sumbedza nḓila ya u ponya. Dzhielani nzhele, vha 
ḓiṱukufhadzaho na u fulufhedzea vho pfa uyu munna nahone 
vha mu tenda, huno vha ponya. Naa vho ponyani? Lufu lwa 
shango ḽa tshivhi ḽe ḽa vha ḽi tshi khou tshinyadzwa nga iḽo 
ḓuvha, vho ponya nḓila ya lufu ye ya vha i kha shango ḽoṱhe. 
Mudzimu o londa nga maanḓa! (Oo Mudzimu, farisa hezwi 
uri zwi ye fhasi-fhasi zwino, hu sa athu vha na muduba wa 
thabelo.) Mudzimu o londa!

126 U sedza kha shango zwino ṋamusi, huno O vhidza nahone 
A vhidza, huno vho lamba nahone vha furalela. Ho vha hu na 
tshikhala tsha tshanduko u rangani. Musi Mudzimu o vhudza 
Yesaya uri a gonye huno a vhee…a vhudze Hiskia uri u khou 
yo dzama, Hiskia o rembuluwa huno ha vha na khathutshelo. 
Musi Mudzimu o vhudza Yona u ya Ninive nahone a 
vhidzelela, ngauri nga maḓuvha a fuiṋa U ḓo thutha muḓi, 
vho lilela khathutshelo huno ha vha na tshanduko. Fhedzi 
musi vha tshi i landula, a hu tshe na tsho salaho nga nnḓa ha 
khaṱhulo! Huno lushaka lwo landula Kristo. Vho kundelwa u 
dzhiela nzhele mbidzo, ngauralo a hu tshe na tsho salaho nga 
nnḓa ha uri ro livhana na khaṱhulo.
127 Zwino, naa Mudzimu u a londa avho vho shandukaho? 
Naa O vha itela nḓila? Zwino ri khou yo vhona zwe A ita 
zwifhingani zwo fhiraho.
128 Tshifhingani tsha Noaxe, O londa! O ruma muporofita, 
huno A—A ḓisa nḓila nahone A vha sumbedza nḓila, huno A 
vha itela nḓila ya u ponya huno vha ponya khaṱhulo. Nahone O 
vha londa. Ri wana uri U vha ḓisa fhethu hune Ene, maḓuvhani 
a u fhedzisela, kha hune (ya vhoṱhe) khaṱhulo khulwane i sa 
athu ḓa, O vha londa nga maanḓa u swika A tshi lugisa nḓila ye 
vha kona u dzhena khayo huno vha vhofhololwa kha khaṱhulo 
dzoṱhe dze dza vha dzi tshi khou ḓa.
129 Zwino, O ita hezwo kha vha—Vhanangiwa. Zwino, hezwo 
ri a zwi ḓivha. O ita hezwo kha Vhanangiwa, kha Vhanangiwa 
fhedzi, zwino! Vho vha vhone vhe vha ṱanganedza uku kutshili 
kwa Vhutshilo. Vho vha vhone vhe vha telwa u zwi vhona. Vho 
vha vhone. Riṋe roṱhe, arali ri tshi tenda Bivhili, ri tea u tenda 
kha u tiwa. Ni a vhona? Izwo ndi zwone. A si uri Mudzimu u 
funa muṅwe a tshi tambula, fhedzi O ḓivha uri ndi nnyi a no ḓo 
Ḽi ṱanganedza na ane a sa ḓo ralo.
130 Nahone O tonda vhathu Vhawe vho nangiwaho maḓuvhani 
a u tshinyadziwa ha ḽa Egipita. Vho vha vhe ngei Egipita huno 
vha vha dziphuli. Maḓuvhani a Mushe, O londa vhathu. Naa 
O vha rumela mini? Muporofita, hafhu. Naa izwo ndi zwone? 
Huno O khaukanya vhathu Vhawe na shango ḽi sa tendi, kha 
khaṱhulo i ḓaho ya iḽo ḓuvha. Naa O zwi ita? O londa musi 
ḽa Egipita ḽo khokha zwivhi zwaḽo zwa ya nṱha nga maanḓa 
u swika Mudzimu a tshi tea u rumela khaṱhulo, nge A vha 
o no ḓi vhudza Abrahamu, “Huno Ndi ḓo shuma na ulwo 
lushaka.” Ngauralo vhudzuloni ha u shulula mbiti Dzawe 
khavho vhoṱhe, O rumela ndondolo Yawe khavho. O rumela 
Mukhuthadzi Wawe khavho. O rumela Ipfi Ḽawe khavho. 
Huno tshifhinga tshoṱhe U rumela Ipfi Ḽawe nga muporofita 
Wawe, sa zwe A ita tshifhingani tsha Noaxe. O ita zwenezwo 
zwithihi maḓuvhani a Noaxe. Maḓuvhani a Eḽi-…a Mushe, ri 
wana uri O ita zwenezwo zwithihi. O vha rumela muporofita 

Wawe, huno vha ḓikhaukanya na u sa tenda. Zwino, ulwo ndi 
lushaka lu no bva. Ulwo ndi lushaka lwe lwa Ḽi tenda. Vho 
tenda Mushe, uri o vha e…Maṱoni a Farao, o vha e mpengo, 
o vha e mudziamanditi, o vha e muhoi, o vha e tshiṅwe 
tshithu tshi ofhisaho. Fhedzi kha vhathu vho nangiwaho, vhe 
vha bva u ya nga ha Ipfi ḽa Mudzimu (“Ndi ḓo vha bvisa”), o 
vha e muporofita khavho. O vha e nḓila yo ṋekedzwaho nga 
Mudzimu. Huno nahone o…Dzhielani nzhele, vho Mu tenda 
huno vha ponya khaṱhulo ya iḽo ḓuvha. Vho tenda Mushe.
131 Huno O ri nahone O vha londa nga u vha bvisa, huno O 
vha londa lwendoni nga murahu ha musi vho no bva. Amene. 
Sa izwo zwo vha zwi kha zwa tshivhumbeo, izwi zwi kha 
vhupo ha zwa muya. O londa! Mulandu? O ṋekedza tshiṅwe 
na tshiṅwe tshe vha ṱoḓa musi vhe lwendoni. Naa O ita? O 
vha fhodza musi vha tshi lwala. O ṋea phodzo, O ṋea nḓila 
ya vhulwadze havho. O ṋea ṋo—ṋowa ya musinaseṱha, uri vha 
kone u sedza kha iyo ṋowa ya musinaseṱha, tshiga tsha tshivhi, 
huno vha fhola. O vha kanzwa musi vhe nḓilani, he ha vha 
hu si na tshinnkwa O nisa tshinnkwa tshi tshi bva Ṱaḓulu. O 
vha kanzwa. A si hezwo fhedzi, fhedzi O vha ambadza, a tshi 
sumba uri U londa avho vha no londa.
132 Arali vho ḓilugisela u bula na u shanduka na u tenda na 
u ṱanganedza, Mudzimu u a londa! Fhedzi ni tea u thoma na 
londa, ni tea u ṱanganedza zwe A ni rumela. O vha londa nga 
maanḓa uri vha vhe na ngoho ya uri a hu nga vhi na khakho, 
O khwaṱhisedza muporofita Wawe nga tshiga tsha Khavhu ya 
Mulilo, uri vhathu vha vhone zwauri ho vha hu sa tou vha uyu 
munna a no khou tshimbila nga hafha, uri ho vha hu Mudzimu 
henefho nga nṱha hawe. O vha e Ene we a vha o ranga phanḓa. 
Mudzimu u londa vhathu vha no londa. Mudzimu u londa 
avho vha no Mu londa. Ngauralo O khwaṱhisedza munna uyu 
huno a sumbedza uri o vha e mulanda wa Mudzimu, nga u vha 
rumela Khavhu ya Mulilo ya u vha ranga phanḓa kha shango 
ḽeneḽo. Huno vho zwi ḓivha uri sa musi itshi tshiga tsha uyu 
Mulilo, Phuphu ya Gole na Mulilo zwo vha zwi tshi khou vha 
tevhela…O ri Ene “ho ngo dzhia Khavhu ya Mulilo na Gole.” 
O vha e navho miṅwaha na miṅwaha sogani, miṅwaha ya 
fuiṋa. Naa izwo ndi zwone? Iyo Khavhu ya Mulilo yo vha ranga 
phanḓa! Ri kha ṅwaha washu wa vhuraru, ri tshi tshila lu no 
fhira miṅwaha ya fumi zwi ḓo fanyisa zwenezwo. Zwo luga, 
Khavhu ya Mulilo yo vha ranga phanḓa. O vha londa. Nahone 
O vha londa nga maanḓa u swika A tshi sokou vha litsha vha 
zwi ḓivha uri—uri ho vha hu si tshiṅwe tshithu tsha saintsi, 
ho vha hu si hu redzemuwa huṅwe, fhedzi O khwaṱhisedza 
Mulaedza, a tshi khou U sumbedza.
133 O londa nga maanḓa na musadzi we a vha e mubvannḓa, 
hu si ni Muisraele. O vha e si wa itsho tshigwada, fhedzi o 
vha e mubvannḓa, Mupuresbiterieni, Mumeṱhodisi, kana 

tshiṅwe tshithu, o vha e kha ḽiṅwe sia. Fhedzi musi o no pfa! 
Dzina ḽawe ḽo vha ḽi Rahaba, o vha a tshi khou tshila…o vha 
e phombwe. Fhedzi musi a tshi pfa nga ha nḓila ye Mudzimu 
a vha e kha Khavhu ya Mulilo nahone o vha ranga phanḓa, 
o ri litshani…a vhidzelela kha Mudzimu, huno a sumbedza 
khathutshelo kha ṱholi dze dza vha dzo ḓa u ṱola shango. 
Huno ngauri o mu londa na vhathu vha hawe, Mudzimu o mu 
londa. Kha zwenezwo u swika iyi phombwe ye ya vha i tshi ḓo 
ṋekedza vhutshilo hayo kha Kristo, u itela Ndivho, ngauri o 
vha o no vhona tshiga tsha Mudzimu A Re Nga Nṱha Ha Mupo, 
huno a shumela midzimu yawe henefho kha dinomineisheni 
yawe. Fhedzi musi o no vhona itshi tshiga tshihulwane 
Tshi Re Nga Nṱha Ha Mupo, a vhidzelela huno a humbela 
khathutshelo, na khathutshelo u itela muṱa wawe, huno 
Mudzimu o mu londa lwe muḓi woṱhe wa wa, muthihi nṱha ha 
tshiṅwe, fhedzi a hu na na tombo na ḽithihi ḽe ḽa sudzuluwa kha 
nnḓu yawe. U a londa! Naho ene o vha e mubvannḓa, o vha e si 
kha tshigwada nga itsho tshifhinga, fhedzi O londa. U a londa 
tshifhinga tshoṱhe.

 O londa Eḽiya musi ene, nahone ene e eṱhe, o londa 
Mudzimu.
134 Haḽeḽuya! Afho ndi hone hune zwa ḓa hone. “Mbilaelo 
dzaṋu dzi laṱeleni Khae, ngauri U a ni londa.” Petro, a tshi 
amba na vhahulwane vho nangiwaho, vhahulwane, na avho 
vha re tshivhidzoni, o ri, “Vheani mbilaelo yaṋu Khae, ngauri 
U a ni londa. Vheani tshiṅwe na tshiṅwe henefho, ngauri no 
kuna phanḓa ha Mudzimu. Ni—ni khou tshimbila sa vhalanda 
vha Mudzimu.”
135 Mudzimu o londa Eḽiya nge Eḽiya a londa Mudzimu. 
Vhaṅwe vhareri vhoṱhe vho vha vho no xedza bono ḽa iḽo 
ḓuvha, vho no xedza lufuno lwa Mudzimu na lufuno lwa 
Ipfi Ḽawe, huno zwoṱhe zwa vha zwa musalauḽa. Fhedzi 
a hu londwi uri Jesebele wa musalauḽa o vha e navho hani, 
muṱanuni, a hu londwi uri vhaṅwe vhareri vha litsha vhasadzi 
u ita na u shuma zwingafhani. Eḽiya o zwi ṱavhela mukosi, 
nga Dzina ḽa Murena. O londa zwe Mudzimu a amba, huno 
Mudzimu a londa zwe Eḽiya a amba tshifhingani itsho, nge a 
amba Ipfi ḽa Murena. Mudzimu u a londa musi ni tshi londa, 
fhedzi ni tea u thoma na londa. Iina.
136 Dzhielani nzhele, O londa musi A tshi vhidza Eḽiya, nga 
Ipfi Ḽawe, uri a bve vhukati ha dzidinomineisheni. Zwo 
vhonala zwi tshi nga u ḓo tea u sika, nge ha vha hu si nga vhi 
na tshafumi na minikelo i no ḓa khae. Fhedzi O londa Eḽiya 
nga maanḓa, Ho ngo mu litsha a tshi sika tshifhingani tsha 
musi a tshi thetshelesa Ipfi ḽa Mudzimu. O laya mahunguvhu 
uri a mu kanzwe. O londa Eḽiya nge Eḽiya a Mu londa, huno 
Ndi ene Ipfi.



36 IPFI ḼO AMBIWAHO

137 O londa Daniele musi Daniele o londa Ipfi ḽa Mudzimu 
lwo eḓanaho u rabela nga u fulufhedzea. A hu londwi zwe 
khosi ya amba, “A thi khou ṱoḓa zwiṅwe zwinzhi zwa hezwo 
zwi tshi itwa,” Eḽiya o sokou vula zwifhaṱwa huno a sedza 
thungo dza Yerusalema huno a rabela. Eḽiya o londa Mudzimu, 
huno—huno Mudzimu a londa Eḽiya. Daniele o londa Ipfi ḽa 
Mudzimu, huno Mudzimu a londa Eḽiya. O ruma Khavhu ya 
Mulilo ye ya shushedza iyo ndau uri i mu ṱutshele huno a 
dzula henengei vhusiku hoṱhe. Mudzimu o londa nge Daniele 
a londa. Ee, muṋe wanga. O rabela nga u fulufhedzea, a tshi 
zwi ḓivha uri zwi ḓo amba u poselwa bakoni ḽa ndau arali 
a songo thetshelesa ndaela dza dinomineisheni. Fhedzi o 
gwadama tsini na fasiṱere, a sa ofhi zwe muthu a amba. A 
aṱamisa mafasiṱere nge ha vha hu mulayo wa Mudzimu, huno a 
rabela nga u fulufhedzea na u fhulufhedzea ha Mudzimu wawe 
ḓuvha ḽiṅwe na ḽiṅwe. O londa Mudzimu na mulayo Wawe, 
huno Mudzimu a rembuluwa huno a londa Daniele na ndaela 
yawe, u ima hawe. Daniele o londa Mudzimu na Ipfi Ḽawe, 
huno Mudzimu a londa Daniele na u ima hawe na Ipfi. U ḓo 
zwi ita tshifhinga tshoṱhe. Amene.
138 O londa vhana vha Vhaheberu musi vho ṱhonifha nga u 
fulufhedzea nahone vha londa lutendo lwe vha kumedzwa 
lwone luthihi, Ipfi ḽa Mudzimu. O vha londa u swika musi 
vha tshi lidza porompiṱa…Vho vha vhe na mulayo u bvaho 
ha Mudzimu, “Ni songo gwadamela mudzimu wa vhahedeni 
na muthihi, zwiṅwe zwitatshiu. Ni songo zwi gwadamela na 
zwi luvha.” Uyo wo vha u mulayo. Huno musi vha tshi lidza 
porompiṱa nahone vha ri “ri ḓo posela ṋanḓoni havho vhane 
vha sa ite,” vho londa u swika vha tshi furalela tshitatshiu. 
Izwo ndi zwone. Mudzimu o vha londa, lwe musi mufhiso u 
tshi ḓa, A ruma Muthu wa vhuṋa henefho ṋaṋdoni huno a vha 
rothodza. O londa nge vha londa. 
139 Arali ni tshi khou ṱoḓou farelela kha iṅwe ndaela, 
Mudzimu ha londi tshine na ita. Arali ni tshi ṱoḓou ita hezwo, 
na kathihi A nga si ni londe, ngauri ni khou ita zwe muthu 
a amba. Fhedzi arali ni tshi ḓo farelela kha Ipfi ḽa Mudzimu, 
u bula haṋu ha ngoho ha u fulufhedzea huno na tenda uri 
Mudzimu ndi Mufhodzi, a sa shanduki mulovha, ṋamusi, na 
lini na lini, U ḓo ni londa.
140 O londa tshifhingani itsho, O londa vhana vha Vhaheberu, 
huno A vha rumela Muthu wa vhuṋa uri a vha phuluse, we a 
vha e Kristo. Hezwo ri a zwi ḓivha.
141 Musi wa mapele a tshi vhidzelela, “Murena!” Vha mapele 
vha fumi vho bva huno vha lila vho fulufhela, “Murena, ri 
khathutshele.” Vho vha na zwo eḓanaho u londa ṱhoḓea 
dzavho, O vha e na maanḓa a u vha londa. O londa wa mapele 
nge wa mapele a londa u ḓibula, a Mu vhidza “Murena!”

142 O londa, musi mulangagomane o londa lwo eḓanaho 
malugana na ene muṋe a tshi ruma uri a wane pfariso kha 
Yesu. Musi mulangagomane o sumba nga lutendo lwawe, a 
sasaladza zwifanyisamidzimu zwa Roma, huno a londa lwo 
eḓanaho (nga ṱhanzi ya vhathu) u ruma uri A ḓe a fhodze 
murwa wawe, Yesu o londa lwo eḓanaho u ya u mu fhodza. U 
a londa musi ni tshi londa. Ni tea u thoma na londa, nangwe. 
O londa.
143 O londa musi Yairo o londa lwo eḓanaho malugana na 
Yesu. O vha e mutendi o dzumbamaho. O tenda uri O luga, 
fhedzi nga nṱhani ha vhuimo hawe ha dinomineisheni ho ngo 
kona u bva a zwi bula, fhedzi musi musidzanyana wawe o 
thoma u lwala huno a fa, Yairo o zwi ḓivha, o sedza lufu lwa 
musidzanyana wawe, kana u bula ndondolo yawe, o londa 
lwo eḓanaho u sasaladza vha sa tendi vhe vha vha vho mu 
tingeledza, huno a ambara muṅadzi wawe muṱuku wa 
vhushumeli, huno a ṱuwa a wana Yesu. Musi Yairo o sumbedza 
uri o londa, Yesu o sumbedza uri O londa lwo eḓanaho u ḓa 
huno a mu vusa vhafuni. Isani mbilaelo dzaṋu Khae, ngauri U 
a londa! A hu londwi tshine tsha vha tshone, U a londa!
144 O londa lwo eḓanaho musi ho vha hu si na na mulayo nga 
u ralo, hu si na na tshithu tsho ambaho nga u ralo, Ho ngo 
zwi bula na kathihi, fhedzi O londa nge musadzi muṱuku a 
sa kone u dzhena mudubani, huno a ri, “Arali ndi tshi nga 
kona u kwama lupendelo lwa tshiambaro Tshawe, ndi a Mu 
tenda.” O londa lutendo lwawe kha hezwo, lwe A rembuluwa 
huno a mu vhidza e vhukati ha vhathetshelesi, huno a mu 
vhudza uri lutendo lwawe lwo mu ṋea mutakalo. O londa nge 
musadzi a londa.
145 O londa musi wa u vhilaelesa o amba uri Legioni o londa 
lwo eḓanaho, e kha phikhisano, u bva fhasi ha ayo matombo 
a vhodiabolo huno a bva uri a ye u ṱanganedza Yesu, huno a 
shuvhama. Musi, Legioni! Avho vhodiabolo vho vha vha tshi 
ḓo vha vha songo ḓa na kathihi arali Legioni o vha a songo 
vula nḓila yawe henengei nnḓa uri a Mu ṱanganedze. Huno 
musi o londa lwo eḓanaho u ita uvho vhuḓidini, ho imaho kha 
lutendo lwawe, Yesu o londa lwo eḓanaho u pandela iyi mmbi 
ya vhodiabolo khae, huno nyimele yawe ya luṱaledzi ya vha yo 
ṱuwa. O londa musi ni tshi londa. Ee, muṋe wanga. U a londa 
musi ni tshi londa.
146 Zwino, musi munna wa bofu a tshi vhidzelela khoroni 
ya Jeriko, “Oo Yesu!” E Muyuda, wa Tshiyuda, e na vhuimo 
havhuḓi sinagogoni. Fhedzi musi a tshi ri, “Naa iyo ndi 
phosho-ḓe i no khou fhira?”
 Vho ri, “Yesu wa Nazaretha u a fhira, Muporofita.”
147 Ha pfi, “Yesu, Iwe Murwa wa Dafita!” Oo, ndi u seṅwa-ḓe 
uho kha mufunzi wawe na vhotshifhe vho imaho henefho. 

Fhedzi ho ngo londa zwe mufunzi, tshifhe, kana zwe tshiṅwe 
tshithu-vho tsha amba, o vha a tshi zwi takalela! Huno o londa 
lwo eḓanaho uri a vhone, ngauralo o vhidzelela! Huno musi 
uyo munna wa bofu o ḓilugisa, nahone o londa lwo eḓanaho uri 
a nga vhidzelela, Yesu o londa lwo eḓanaho u mu fhodza. Ha 
shanduki mulovha, ṋamusi, na lini na lini! U a londa musi ni 
tshi londa, fhedzi ni tea u thoma na londa. No tea u sumbedza 
uri ni a londa.
148 O londa nga maanḓa u swika musi musadzi, a no khou 
dzula na vhanna vha rathi, a tshi ṱalula huno a ḓivha nahone 
a limuwa tshiga Tshawe tsha Mesia tsha u ṱalukanya, O 
londa lwo eḓanaho u swika A tshi hangwela tshivhi tshiṅwe 
na tshiṅwe nahone a mu ṋea maḓi e a sa ḓe u a ka henefho, 
nge a limuwa. O ri, “Muṋe wanga, ndi a vhona zwauri U 
muporofita,” musi O mu vhudza zwe zwa khakhea khae. Huno 
vhone, o vha o lindela u ḓa ha iḽo ḓuvha, tshi re hone fhedzi ndi 
uri o vha e kha tshigwada tsha tshivhidzo tshoṱhe, ho ngo vha 
na tshikhala tsha u zwi ita. Fhedzi musi o no vhona Muthu We 
a kona u mu vhudza zwo khakheaho khae, o ri, “Muṋe wanga, 
ndi a vhona zwauri Iwe u Muporofita. Ndi a ḓivha uri musi 
Mesia a tshi ḓa U ḓo ita zwithu hezwi.”

 A ri, “Ndi Ene.”
149 Izwo zwo eḓana! O londa. A sia mvuvhelo yawe, huno 
a dzhena muḓini, nahone a ri, “Iḓani ni vhone Muthu We a 
mmbudza zwithu zwe nda ita. Naa uyu a si ene Mesia?” O 
vha e tshiṅwe tshithu vhunga Rahaba, o londa u swika a tshi 
shusha muḓi woṱhe. O londa ngauri tshiṅwe tshithu tsho itwa, 
Luṅwalo lwo khwaṱhisedzwaho lwo khunyeledzwa nahone lwa 
themendelwa, huno a londa! Ho ngo londa zwe vhanna vha 
amba kana zwe muṅwe muthu-vho a amba; o Ḽi vhona, o vha e 
henefho musi zwi tshi bvelela. O londa. Nahone o londa vhathu 
vha hawe u swika a tshi vhudza muṅwe na muṅwe wavho, 
huno zwa vhanga uri muḓi woṱhe u tende kha Yesu Kristo. O 
londa, huno A londa. Zwa vhukuma, O ita.
150 Yesu o londa lwo eḓanaho u itela Mulaedza wa ṋamusi u 
ita uri hezwi zwithu zwithihi zwi khunyelele sa zwe A amba, 
u swika A tshi fa nahone a vuwa hafhu uri a zwi rumele nga 
Muya Mukhethwa, Mukhuthadzi, u sumbedza mushumo Wawe 
ṋamusi uri U kha ḓi tshila. O londa lwo eḓanaho. Naa riṋe a ri 
nga londi? Iḽo ndi fhungo, naa riṋe a ri nga londi? O fela uyu 
mushumo. O fela u itela uri Muya Mukhethwa u kone u vha 
fhano kha ḽino ḓuvha u sumbedza hezwi zwithu. O ni londa. O 
londa u U ḓisa fhano. O londa u ita tshitatamennde. O londa 
nge A ni funa. O londa lwo eḓanaho u zwi ita, u ruma Muya 
Mukhethwa u ita hezwi, u ita mushumo uyu ṋamusi.
151 Iyo ndi nḓila ye A sumbedza ngayo uri O londa nga ḽiḽa ḓuvha, 
ngauri U ḓa u khwaṱhisedza zwe Mudzimu a ri U ḓo vha zwone. 

Ndi ngazwo musadzi o Mu limuwa. O ri, “Ndi a zwi ḓivha zwauri 
musi Mesia a tshi ḓa, Ndi Muporofita. Musi Mesia a tshi ḓa, 
U ḓo ri vhudza zwithu hezwi zwoṱhe.” Ni a vhona, O londa lwo 
eḓanaho nga ha Ipfi ḽa Mudzimu u Ḽi khwaṱhisedza khae. Amene.
152 Zwino O ruma Muya Mukhethwa, uri nga iḽi ḓuvha ḽa 
muhumbulo wa nḓivho, uri nga wonoyo Muya Mukhethwa 
muthihi A kone u sumbedza nga riṋe zwauri U kha ḓi vha Mesia, 
a zwi sumbedza nga nḓila yeneyo nthihi. Ha shanduki mulovha, 
ṋamusi, na lini na lini. Zwino mbudziso ndi ya uri, ni a londa 
naa? Naa ni elekanyani nga hazwo? Ḽi fhano. Ḽo no ḓi sumbedza 
lunzhi na lunzhi. Naa ni a londa lwo eḓanaho u zwi tenda? Naa 
ni a londa lwo eḓanaho u bula zwivhi zwaṋu, uri no khakha? 
Bulani u sa tenda haṋu huno ni zwi ṱanganedze. Naa ni a londa 
lwo eḓanaho u zwi ṱanganedza? O londa lwo eḓanaho u fa na u 
vuwa hafhu, u zwi ḓisa kha inwi. Ni a londa lwo eḓanaho u zwi 
ṱanganedza. Ndi elekanya uri zwo sumbedzwa misi yoṱhe, u bva 
tshifhingani tsha Noaxe, u bva murahu hoṱhe u bva kha Genesi 
nḓilani yoṱhe. A ri na tshifhinga tsha u zwi wana zwoṱhe. Fhedzi 
ni a vhona uri U a londa, na uri O fa uri ni kone u londa, uri ni 
kone u vha na nḓila. Huno O ḓisa iyo nḓila. O amba kokotolo 
zwine iyo nḓila ya ḓo ita, ya vha i tshi ḓo ita, huno zwino U fhano 
ṋamusi a tshi khou sumba uri ndi Ngoho. Zwino, kha awara 
mmbi iyi ine ra khou tshila khayo, naa ni a londa lwo eḓanaho 
nga hazwo u, zwi tenda, nga mbilu yaṋu yoṱhe?
153 Kana ni dzhena mudubani kana tshiṅwe na tshiṅwe 
tshine tshi nga vha tshone, itsho a si tshone, naa ni a 
londa naa? Mbilaelo dzaṋu dzi laṱeleni Khae, U a ni londa. 
Ivhani a fulufhedzeaho khazwo. Ni a londa lwo eḓanaho 
u vha a fulufhedzeaho, ngauri O sumbedza nga Ipfi Ḽawe ḽo 
khwaṱhisedzwaho uri U a londa. O fulufhedzisa u U rumela, 
O zwi ita! O fulufhedzisa kha Ipfi, Ngoyu! U a londa, zwino 
mini-ha nga ha inwi? Ndi, ni fanela u londa, tshi tevhelaho.
154 O londa lwo eḓanaho, O londa lwo eḓanaho u ni kundela 
swina ḽiṅwe na ḽiṅwe, uri zwoṱhe zwine na tea u ita ndi u 
fulufhedzea na u zwi tenda. O kunda lufu. Lufu a si tshithu 
tshine nda tea u kunda; lwo no ḓi kundwa. Vhulwadze a si 
ha uri ndi vhu kunde; a si ha uri Kristo a vhu kunde; ho no 
ḓi kundwa. Ndi tou tea u londa lwo eḓanaho u zwi tenda. 
Naa ni a ofha zwe muṅwe muthu-vho a ni vhudza? Naa ni a 
ofha ngwano ya vhulwadze ya dokotela? Naa ni a ofha zwine 
tshivhidzo tsha ḓo ni vhudza zwone? Naa ni a ofha u ima 
henefho na imedzana, na Diabolo? I ri ni, “Ndo bula zwivhi 
zwanga, ndo thudzela thungo tshiṅwe na tshiṅwe. Ndo tenda 
Ipfi ḽiṅwe na ḽiṅwe. Ndi fhano, Murena. Sika ndondolo kha nṋe. 
Ndi…Wo ndonda, ndi a U londa.”
155 Ndi humbula luḽa luimbo lwa kale lwa tshilidzi, “U a ni 
londa. Kha tshedza kana mirunzi, U a ni londa.”

 Kha ri kotamise zwifhaṱuwo zwashu zwino, ri nga si kone 
u bvela phanḓa.

U a ni londa,
U a ni londa; 
Kha tshedza kana murunzi,
U a ni londa.

 Kha ri Mu imbele lwone, zwifhaṱuwo zwashu zwo kotama, 
na mbilu yashu.

U a londa…
 Kha ri sedze zwoṱhe zwe A ita.

U a ni londa,
Kha tshedza kana murunzi,
U a ni londa.
U a londa…

 Zwino, arali ni tshi londa, imisani tshanḓa tshaṋu musi ni 
tshi lu imba.

U a ni londa;
Kha tshedza kana murunzi,
U a ni londa. 

156 Khotsi wa Ṱaḓulu, nga tshino tshifhinga nga awara ya 
tshikovhelelo ya ḓuvha, ri khou bula zwi tshi bva vhudzivhani 
ha mbilu dzashu, uri ri a ḓivha nga Ipfi zwino uri tshifhinga 
tshoṱhe Wo vha londa vha Iwe Muṋe. Fhedzi khakhathi, Murena, 
naa ri a londa? Naa ri khou tou ṱoḓa u wana pfunzo, nda ri, “Zwo 
luga, ndi na digirii ya dokotela, kana—kana LL.D.”? Izwo ndi u 
ḓivha Ndayamushonga, izwo a si u U dzhia.
157 Mudzimu, ndi a rabela ṋamusi uri muṅwe na muṅwe 
washu a dzhie maṱungu a Kristo mbiluni yawe, ri tshi ḓihwesa 
u tambula Hawe, u limuha uri na riṋe ri fanela u tambulela 
u nyadziwa ha Dzina Ḽawe, uri ri fanela u tambula. Huno 
ngavhe ri tshi fana na vhafunziwa vha kale, ra vhuya, ro 
takalela uri ro dzhiwa sa vho tondwaho u hwala u nyadziwa 
ha Dzina Ḽawe. Zwi tendele, Khotsi.
158 Ndi khou yo rabelela vhalwadze, Murena, ndi tshi vhea 
zwanḓa khavho. Vho imisela zwanḓa zwavho nṱha, vhunzhi 
havho, huno vhanzhi vha khou yo rabelelwa, nahone vho fara 
garaṱa dza thabelo. Huno vhaṅwe vha hone ngomu hafha vhe 
vha si dzhene nga ngomu nga tshifhinga tsha garaṱa dza thabelo, 
fhedzi vha—vha—vha khou yo tenda, Murena. Vho kona u imisa 
zwanḓa zwavho, zwo vhonala, kha nṋe, tshivhidzo tshoṱhe. 
Vhanzhi vhavho vha khou lwala. Sagaduku idzi asidzi hafha, ri 
tshi pfa Vhuhone Vhukhethwa Hau nga Ipfi ḽo ḓoliswaho, vha 
fhodze, Murena. Zwi tendele uri khumbelo yavho i fhindulwe.
159 Huno zwino u bva kha sagaduku, dzi yaho kha 
vhathetshelesi, dzi yaho kha vhathu vho dzulaho ngei nnḓa 

vha no khou tambula. Oo, Vhuhone ha Murena, i ri Vhu ḓe, 
Khotsi, huno vhu vha fhodze vhoṱhe. Naa U ḓo ralo, matsheloni 
ano nga tshilidzi Tshikhethwa, musi ri tshi bula, Murena? Nṋe 
mulanda Wau, ndi bula u sa vha na vhukoni. A thi na na 
tshithu na tshithihi, Murena, tshine ndi nga U ṋea sa vhukoni. 
A ro ngo fanelwa. A hu na muṅwe washu ane a nga ita hezwo, 
Murena. A ro ngo fanelwa nga zwithu zwine ra khou yo zwi 
humbela. Fhedzi, Murena, ri a zwi ḓivha zwauri Yesu o ya, 
nṱha Vhugalani, huno henengei a tshi khou lugisa fhethu hune 
a ḓo ḓa huno a ri ṱanganedza kha Ene muṋe. Huno O ri vhudza 
zwauri U ḓo ri rumela Mukhuthadzi, ane a ḓo vha Muya 
Mukhethwa, huno U ḓo ita mushumo Wawe nahone a dzula na 
riṋe na lini na lini.
160 Oo Muya Mukhethwa, Muya wa Mudzimu, iḓa nga huswa 
matsheloni ano kha riṋe, huno u khwaṱhisedze Vhuhone Hau, 
Murena, nga kuitele kwonokwo kuthihi kwe Wa ita musi U 
tshi tshimbila fhano kha ḽifhasi, uri avha vhathetshelesi vha 
kone u ḓivha zwauri U fhano maḓuvhani haya a u fhedzisela 
u khwaṱhisedza Ipfi Ḽau, na u sumbedza uri “sa zwe zwa 
vha zwi zwone maḓuvhani a Loto, zwi ḓo ralo kha u ḓa ha 
Murwa-muthu.” Murena, ndi u itela khuliso Yau na vhugala 
ri tshi humbela hezwi, ri tshi ḓikumedzela kha Iwe na u bula 
hashu. Ri ṱanzwe nga Malofha Au, Murena. Ri ṱanzwe nga maḓi 
a Ipfi, huno u ri kunakise Malofhani. Huno ri ṋekedze, Murena, 
sa “dzitsumbo,” sa Petro o amba kha ḽiṅwalwa ḽo vhalwaho 
matsheloni ano, kha shango ḽi sa tendi. Ngauri ri zwi humbela 
nga Dzina ḽa Yesu Kristo. Amene.
161 Ndi khou yo humbela khaladzi zwino a re na…na piano, 
lwa tshifhinganyana. Ri nga ḓi vha vho lengaho zwiṱuku 
ṋamusi, fhedzi, oo, a thi swiki hune nda ḓa kanzhisa. Itonu ri 
konḓelela, fhedzi, naa muṅwe na muṅwe u ḓo dzula lwa miniti 
i si gathi fhedzi zwino, ri khou yo rabelela muṅwe na muṅwe. 
Billy, Billy Paul, u ngafhi—u fhano? Naa no ṋea, no ṋea garaṱa 
dza thabelo? Yo vha i ifhio? B, nthihi u swika kha ḓana. Kha ri 
dzhie zwashu Bii dzi si gathi huno ri vhone arali A tshi ḓo ri 
ṋea u ṱalukanya. Naa izwo zwi hani? Vhonani arali E fhano na 
riṋe. Itonu Mu humbela, ni a tenda uri U ḓo zwi ita? Ndo rera 
nahone ndo—ndo ḓoliswa, fhedzi zwino ndo no fhedza u rera 
zwi tshi bva khayo, ni a vhona.
162 Huno kha ri ri vhathu vha ime. Zwo luga, ri khou yo vha 
rabelela vhoṱhe, naho zwo ralo, ri tou thoma nga nomboro ya u 
thoma. Naa ndi nnyi a re na Bii, nomboro ya u thoma? Imani, a 
re na garaṱa ya thabelo. Hai, ndi khou tou yo vha ḓisa henefha 
u mona hafha, vha ḓa phasedzhi heyi huno vha tsela fhasi. I 
ri ni Bii, nomboro ya u thoma, ndi nnyi a re nayo, garaṱa ya 
thabelo ya nomboro ya u thoma? Ni amba uri a iho tshifhaṱoni? 
Zwo luga, ri ḓo thoma…Oo, pfarelo, mufumakadzi. Ho 
luga, zwo luga. Bii, nomboro ya vhuvhili, zwenezwo arali ro 

no ḓi thoma kha ya u thoma. Tendelani Bii, nomboro ya u 
thoma. Ndi nnyi a re nayo, naa ni nga imisa tshanḓa tshaṋu 
ngaurali uri ri kone u tshi vhona? Iḓani hafha, mufumakadzi, 
henehafha. Raru, ndi nnyi a re na raru? Zwino kha ri ite uri 
muduba washu u ye tsini na luvhondo, ri a sudzuluwa, kana 
murahu nga iyo nḓila huṅwe fhethu. Ngauralo, zwo luga, 
garaṱa ya thabelo ya nomboro ya vhuraru, ndi nyi a no ḓo 
ḓa? Naa mufumakadzi uyu u khou ḓa hafha? A tho ngo vhona 
tshanḓa tshaṋu, mpfareleni, khaladzi. Nomboro ya vhuṋa, ndi 
nnyi a re na garaṱa ya thabelo ya nomboro ya vhuṋa? Naa ni 
nga imisa tshanḓa tshaṋu uri ndi kone u vhona uri ni nnyi? 
Munna a re ngeyo murahu, mukomana wa mukhaḽadi, naa 
ni nga ḓa ngeno, muṋe wanga, nomboro ya vhuṋa. Nomboro 
ya vhuṱanu, ndi nnyi a re na nomboro ya vhuṱanu? Ngamula 
i re henefho murahu, naa ni nga ḓa ngeno arali ni—ni tshi 
funa? Nomboro ya vhurathi, ndi nnyi a re na garaṱa ya 
thabelo ya vhurathi, naa ni nga imisa tshanḓa tshaṋu? Nga 
hangeno, zwo luga, rathi, muṋe wanga. Sumbe. Zwino, hezwi 
zwi ḓo vhanga uri ni sa sokou tsitsikana. Sumbe, zwo luga, 
iḓani hangeno fhasi, sumbe. Zwino nomboro ya malo, vhunga 
ni tshi tou vha…Naa ni nga ḓa, muṋe wanga? Nomboro ya 
ṱahe. Zwo luga, muṋe wanga. Nomboro ya vhufumi. Zwo luga, 
mutukanyana.
163 Musi ri tshi khou elekanya nga ha hetsho, tshithu tshi 
no ḓifhesa; musi ndi tshi dzhena, vhatukanyana, zwi ṱoḓou 
mbulaha u elekanya nga hatsho. Mutukanyana o ima henefho 
tshifhinganyana tsho fhiraho, a ri, “Mukomana Branham, naa 
vha nga nnyitela tshiṅwe tshithu?” Ane a ṱoḓou lingana na uyu 
mutukana muṱuku.

 Nda ri, “Naa ndi mini, murwa?”
164 A ri, “Kha vha rabelele mme anga.” A ri, “Vha sokou amba 
Dzina ḽa Mudzimu nga fhedzi, nahone vha tou vha na vhutshilo 
vhu ofhisaho.”

 Nda ri, “Naa ni dzulafhi? Fhano muḓini?”

 A ri, “Ee, muṋe wanga.”
165 O ṱoḓa mme awe vha tshi vha musadzi wavhuḓi. Huno, a 
zwi mangadzi, Yesaya o ri “ṅwana u ḓo vha ranga phanḓa.”
166 Nomboro ya vhufumi nomboro, naa a si nomboro ya 
vhufumi? Zwo luga, nomboro ya vhufuminthihi. Zwo luga, 
nomboro ya vhufumimbili, nomboro ya vhufumimbili. 
Zwo luga, nomboro ya vhufumiraru, fumiiṋa. Zwo luga, 
fumiṱhanu. Fumiṱhanu, a tho ngo i vhona, nomboro ya 
vhufumiṱhanu. Fumirathi. Zwo luga, monani nga heyo nḓila, 
muṋe wanga, arali ni tshi funa, fumirathi. Fumisumbe, 
fumimalo. Fumimalo, a tho ngo i vhona. Zwo luga, 
mufumakadzi, kana khaladzi, fumimalo. Zwo luga, zwino 

iyani nga heyo nḓila, mufumakadzi, arali ni tshi funa, ibvani 
nga heyo nḓila. Zwino sedzani, sa muduba, wo vha eḓanaho u 
ima nga tshifhinga tshithihi.
167 Sa izwo muduba u tshi thoma u ṱukufhala, ni a vhona, 
zwenezwo i ri ni Billy Paul kana vhaṅwe vhavho ngeno kha 
pulatifomo…Murathu Neville, Murathu Neville, i ri ni 
Murathu Neville nga murahu ha tshifhinga, musi ni tshi vha 
vhona…Zwino, musi ni tshi vhona Murathu Neville a tshi 
vhona muduba u tshi vha…u ḓo sumbedzela ngaurali, ngauri 
ndi khou yo rabela ndi tshi humbela Muya Mukhethwa…
168 Zwino, uyu munna, ni na garaṱa ya thabelo, kha 
tshidulomilinga, muṋe wanga? O—o—o no vha na garaṱa yawe 
ya thabelo. Zwo luga, zwino ni nga mu dzhenisa henefho 
mudubani wa thabelo. Zwino, naa hu na muṅwe muthu-vho 
a—a—a re fhano, ane na sa kone u mu imisa? Muṅwe muthu 
kha vha farise arali vha…musi tshifhinga tshavho—tshavho 
tshi tshi ḓa, ni a vhona. Zwino, inwi itonu elekanya, thomani 
he nda guma henefho tsini na fumimalo na fumbili, huṅwe 
fhethu henefho, zwenezwo na thoma kha fumbilinthihi, 
fumbilimbili, ni ḓivha fhethu haṋu ni tshi dzhena.
169 Zwino ni a londa? Naa ni a tenda uri tshifhinga tshoṱhe 
O londa? Naa ni a tenda uri U a londa zwino? Arali—arali 
O—arali O vhuya a londa, U ḓo londa tshifhinga tshoṱhe. Ni 
a zwi tenda izwo? [Tshivhidzo tshi ri, “Ee!”—Mudz.] Zwino 
ndi ṱoḓa muṅwe na muṅwe a tshi tou vha na khuliso zwa 
vhukuma, dzulani fhethu haṋu huno ni rabele. Zwino, inwi 
a re kha vhathetshelesi, na inwi-vho rabelani. Zwino, naa O 
londa hani? Ngauri A songo tsha londa, huno a hu na munna 
kana a hu na muporofita, a hu na muṅwe-vho ane a nga pfuka 
mikaṋo ya mushumo wo fulufhedziswaho wa Mudzimu. Naa 
izwo ndi zwone? Zwino, a thi londi zwino, ni nga ḓi vha no no 
vha midubani ya thabelo kaḓana, fhedzi inwi o imaho zwino 
na inwi o dzulaho, arali hu na tshivhi vhutshiloni haṋu, u sa 
tenda, u buleni zwa zwino. Ni songo lingedza u dzhena ngomu 
hafha ni si naho. Arali inwi—inwi no vha ni tshi nga fhira nga 
hafha nahone hu sa londwi uri munna o ḓoliswa zwingafhani, 
huno a ima nahone a ni vhea zwanḓa, zwa vhukuma a ni nga 
zwi swikeleli lwa maela dza—dza ḓana nnḓani ha musi ni tshi 
zwi tenda. Ni fanela u zwi tenda. Ni tea u zwi bula. Ni tea u 
ralo. Ni a vhona, zwenezwo arali na sedza hafha, nga nḓila 
ine ha vha na…Ndi fulufhela uri tshifanyiso no tshi wana. 
Ni a vhona? A zwi konadzei uri Mudzimu a si fulufhedzee kha 
Ipfi Ḽawe kha inwi, arali no fulufhedzea kha zwe na vhudza 
Mudzimu. Ni a vhona? Arali ni tshi zwi tenda nga ngoho, a 
hu na tshine tshi nga ni ita uri ni zwi timatime. Tshifhinga, 
tshikhala, a hu na tshiṅwe tshithu-vho tshine tshi nga ni 
ita uri ni zwi timatime. Ni a zwi tenda. Naa ni a zwi tenda? 
[Tshivhidzo tshi ri, “Ee! Amene!”—Mudz.]

170 Zwino, zwino ndi khou yo sedza uyu muduba wa thabelo. 
U ya nga hune nda ḓivha, nnḓani ha musi hu uyu munna a re 
henehafha, ndi a mu ḓivha; huno uḽa ndi a mu ḓivha, ndi ḓivha 
Gene Slaughter hangei, ndi a mu ḓivha; nga nnḓa ha avho…
huno a thi ḓivhi uri ndi mini—mini tshe vha imela tshone 
henefho. A thi na na muhumbulo wa uri vho ḓelani henefho. 
Mudzimu u a ḓivha. Zwino arali noṱhe ni tshi zwi ḓivha zwauri 
a thi ḓivhi tshithu nga ha vhoinwi, imisani zwanḓa zwaṋu, 
vhoinwi no imaho henefho. Zwino, ndi vhangana vha re kha 
avha vhathetshelesi ni no ḓivha uri a thi ḓivhi tshithu nga ha 
vhoinwi, imisani zwanḓa zwaṋu. Zwino ndi vhangana vha no 
ḓivha uri Yesu Kristo u ḓivha nga ha inwi?
171 Huno ndi vhangana vha no ḓo funa u amba hezwi? Ndi a 
tenda [Tshivhidzo tshi ri, “Ndi a tenda”—Mudz.] nga mbilu 
yanga yoṱhe [“nga mbilu yanga yoṱhe”] uri Yesu [“uri Yesu”] 
o mphodza [“o mphodza”] musi A tshi vhambwa [“musi A tshi 
vhambwa”] ngei Khaḽivari [“ngei Khaḽivari.”]. Izwo ndi zwone. 
Ni a vhona? Zwino, arali O no ḓi zwi ita, zwenezwo ndi lutendo 
lwaṋu u zwi ṱanganedza. Zwino, O londa lwo eḓanaho u zwi 
ita, naa ni a londa lwo eḓanaho u thudzela thungo thimothimo 
iṅwe na iṅwe, huno na zwi tenda? Mbilaelo dzaṋu dzi laṱeleni 
khae, ngauri U a londa.
172 Zwino, arali ni tshi lwala, arali ni tshi ṱhuphea, ndo no 
vhona, zwo luga, ni a ḓivha, zwithu zwa zwigidi zwa mahumi 
zwi tshi andiswa nga zwigidi zwe Muya Mukhethwa wa ita. 
Huno izwo ni a zwi ḓivha; u vhaisala vhuluvhini, na u vha o faho.
173 Munna o wa a fa henefha kha pulatifomo, henefha phanḓa 
hashu, zwi ṱoḓou ita vhege tharu dzo fhiraho. Mufumakadzi 
wawe ndi muongi o ṅwaliswaho o dzulaho hafha. Huno uyo 
munna o wela henefho fhasi. O dzula hafha huṅwe fhethu. 
Mufumakadzi wawe ngoyu o dzula hafha zwino, huno—huno 
ene ngoyu hafha nṱhe huṅwe fhethu zwino. Iina, ngoyu o ima 
henehafha. Maṱo a humela murahu, a swifhala nga u ralo, 
henefho…a wa, huno nṋe nda tumba. A mu ṱhaṱhuvha, hu si 
na mbilu, hu si na ndivhitho. Nda mu vhea zwanḓa (o vha o 
no ṱuwa) huno nda sokou vhidzelela muya wawe, nga Dzina ḽa 
Yesu Kristo, huno a vuwa. Ni a vhona? Ni a vhona?
174 Naa ndi mini? Ndi ene Mvuwo na Vhutshilo. Ho vha hu 
si nṋe. Uyo o vha e Mukhuthadzi o itaho, Muya Mukhethwa 
u tshi ri rabelela. Ni a vhona? Ro Mu ṱanganedza, zwino zwi 
Khae u rabelela vhaṅwe. Zwenezwo ndi zwingafhani zwe nda 
vha ndi tshi ḓo…Naa Mudzimu o vha a tshi nga ni tshidza ni 
sa funi? Zwa vhukuma hai. A nga si ni fhodze ni sa funi. Ni tea 
u zwi tenda.
175 Zwino, izwi zwi ḓo vha mini, arali—arali A tshi nga 
sumbedza, arali Mudzimu a tshi ḓo ntendela nga Tshifhiwa 
tshikhethwa u ni sumbedza uri Yesu Kristo u fhano na riṋe, 

uri uyu Mukhuthadzi ndi Yesu Kristo, Ndi ene Ipfi. “U 
rangani Ipfi o vha e hone.” Naa izwo ndi zwone? “Ipfi ḽo vha 
ḽi Mudzimu. Huno Ipfi ḽa itwa ṋama huno ḽa dzula vhukati 
hashu.” Huno Bivhili yo amba, kha Vhaheberu 4, zwauri “Ipfi 
ḽa Mudzimu ḽi na vhuhali u fhira banga ḽa mutsheahoṱhe, ndi 
Muṱalukanyi wa mihumbulo ya mbilu.” Naa izwo ndi zwone? 
Huno izwo ndi zwe Yesu a ita u sumbedza uri O vha e Ipfi ḽo 
ḓoliswaho, Mesia. Yawee, nṋenṋe! Naa izwo a ni zwi vhoni? 
Naa Mesia ndi mini? O ḓoliswaho. Ndi mini tsho ḓoliswaho? 
Ipfi ḽo ḓoliswaho! “Huno Ipfi ḽa itwa ṋama.” O vha e iḽo Ipfi ḽo 
ḓoliswaho! Naa izwo ni a zwi vhona, Mukomana Vayle? Ni a 
vhona, Ndi ene Ipfi ḽo ḓoliswaho!
176 Huno zwino musi ni tshi ḓikumedzela Khae, zwenezwo U a 
ni shumisa u fhirisa zwine na ḓivha, a tshi sumbedza uri U kha 
ḓi vha Ipfi ḽo ḓoliswaho, Muṱalukanyi wa mihumbulo ya mbilu. 
Oo, hani, muṅwe a nga timatima hani? Itonu tenda. Ni songo 
timatima. Huno zwino inwi no dzulaho ngeyo nnḓa, ndo—ndo 
kwama iyo ṱhoho matsheloni ano. Musi musadzi muṱuku o londa 
uri ha khou yo dzhena mudubani wa thabelo, khamusi, fhedzi o 
kwama lupendelo lwa tshiambaro Tshawe huno A rembuluwa. 
Naa izwo ni a zwi tenda? Ni a tenda uri zwi nga itwa hafhu 
ṋamusi? Iina. Zwino, no vha ni tshi ḓo zwi kwama hani?
177 Bivhili yo ri Ndi ene Tshifhe Muhulu, zwa zwino Tshifhe 
Muhulu, o dzulaho kha tshanḓa tsha u ḽa tsha Vhuhulwane 
ha Mudzimu, u ri rabelela arali ro ḓibula. Ri bula zwauri ri 
a Mu tenda, huno ri ṱoḓa u kwama Tshifhe Muhulu. Huno 
ri a Mu kwama, U ḓo ita hani? U fhano nga tshivhumbeo tsha 
Muya Mukhethwa. Zwenezwo U ḓo fhindula huno a ni vhudza 
kokotolo. Naa izwo ndi zwone? Zwino hezwo zwi tendeni 
nahone ni vhe no dzula, ni fhumule, ni ṱhonifhe nahone ni 
sedzese. Zwino, arali A tshi nga tou zwi ita nga zwiṱuku kararu, 
izwo zwi ḓo vha zwo eḓana, a zwi nga ḓo ralo? Kararu, arali A 
tshi ḓo zwi ita. Luthihi, luvhili, luraru, arali A tshi ḓo zwi ita.

 Naa ni vuwa hani? 
178 Zwino, lwa tshifhinganyana musi ri tshi rabela. Ni a vhona, 
hezwi ndi, a thi…Itshi ndi tshiṅwe tshithu tsho fhambanaho 
zwiṱuku zwa zwino; ndo vha ndi tshi khou rera, huno nda mbo 
ḓa kha hezwi. Zwino, a tho ngo huwelela Murena malugana na 
hezwi tshifhinga tshilapfu, fhedzi Murena Mudzimu u ḓivha 
mbilu yanga, huno ngavhe A tshi tendela khumbelo yaṋu. Huno 
ndi khou zwi tenda, zwauri U ḓo zwi ita.
179 Zwino, hafha ho ima musadzi, ri vhatsinda. U ya nga hune 
nda ḓivha, na kathihi a thi athu mu vhona vhutshiloni hanga. 
A nga ḓi vha o dzula vhukati ha vhaṅwe vhathetshelesi huṅwe 
fhethu kana o nnḓivha nga iṅwe litheretsha, fhedzi Khotsi wa 
Ṱaḓulu u a ḓivha, u ya nga hune nda ḓivha, na kathihi a thi 
athu isa maṱo khae vhutshiloni hanga. U mutsinda.

180 Zwino, arali A sa shanduki, ngoyu munna na musadzi 
vha tshi ṱangana fhano vhunga Yesu o ṱangana na musadzi 
tshisimani, we nda amba nga hae tshifhinganyana tsho 
fhiraho. O mu londa. Zwino, khamusi uyu musadzi ha na 
mulandu wa zwenezwo zwithihi zwe uyo musadzi a vha e 
nazwo, fhedzi ho vha hu na tshiṅwe tshithu tsho khakheaho. 
Fhedzi U mu londa u tou fana na nga nḓila ine A ita uyo 
musadzi. Ni a vhona, U a londa. Zwino, nahone musi a tshi 
zwi vhona, o zwi limuwa. Zwino hafha riṋe roṱhe ro ima fhano 
ngaurali. Zwino, na kathihi a thi athu mu vhona.
181 Zwino, arali Muya Mukhethwa muhulwane, A Sa Vhonwi, 
zwino arali zwipfi zwa lutendo zwi tshi ḓo Mu ḓivhadza kha 
nṋe. O ḓisa zwipfi zwa lutendo, huno Ipfi Ḽawe ḽo lu ḓisa 
tsini-tsini maḓuvhani haya a u fhedzisela u swika A tshi 
wana tshifanyiso Tshaḽo hangei. O lu ḓisa tsini-tsini ha zwipfi 
zwashu, lwo ḓoliswa, lwa ṱuwa huno ndo Mu vhona a tshi 
dzhena ngomu hafha huno a mona hoṱhe nga tshivhumbeo 
itsho tsha Khavhu ya Mulilo. Ho ngo ralo? Zwino U fhano, ndi 
a zwi ḓivha zwauri U fhano. Lutendo lwanga lu ri U fhano. 
Zwino arali A tshi nga tou vha hone Ene muṋe lwo eḓanaho 
ngomu hafha u fasha vhutshilo ha musadzi uyu, ni a vhona, 
sa zwe A fulufhedzisa uri U ḓo ita. Muya Mukhethwa u ḓo ita 
mushumo wonoyo muthihi we A ita.
182 Zwino nṋe, ndo vha ndi tshi khou rera, ndi khou tou ṱoḓa u 
amba na inwi lwa tshifhinganyana u itela u tou vhona.
183 Vhunga O ita musadzi ngei tshisimani, O ri, “Nnḓisele 
tshinwiwa.” Ni a ḓivha, O vha a tshi khou sokou…Ṱhamusi 
O vha o dzula henengei a tshi khou elekanya nga havho vha 
tshi khou yo wana zwiḽiwa, huno zwenezwo O—O ḓo tea u 
amba lwa tshifhinganyana, ni a ḓivha. Khotsi vho Mu ruma 
henengei. O ḓo tea u ralo. O vha a tshi khou ya Yeriko; huno 
a ya u swika na Samaria, u re nṱha ha thavha, O ḓo vha na 
“ṱhoḓea ya u fhira nga henengei.”
184 Ndi zwone, nga iṅwe nḓila kana iṅwe, ndo ḓo vha na 
ṱhoḓea, Khotsi o nthuma ndi tshi bva ndi Arizona, fhano, huno 
inwi ni a dzhena. Ngauralo zwoṱhe zwi tou vha zwenezwo 
zwithihi. A hu na tshi no sokou bvelela, zwoṱhe zwi bvelela hu 
na tshiitisi. Tshilidzi tsha Mudzimu, tsho luga.
185 Zwino, ndi sa khou ni ḓivha, nahone ni vhonala ni na 
mutakalo vhukuma, huno zwi nga ḓi vha zwi si zwe na ḓela 
zwone fhano. Hu nga ḓi vha hu tshiṅwe tshithu-vho. Hu nga 
ḓi vha hu muṅwe mufunwa, hu nga ḓi vha hu zwa haya, zwa 
tshelede. A thi na nḓila ya u zwi ḓivha, hezwo ni a zwi ḓivha. 
Fhedzi arali A tshi ḓo nṱalutshedza zwe na ḓela zwone fhano, 
ni ḓo zwi ḓivha arali zwi ngoho kana hai. Huno vhathetshelesi 
vha ḓo tenda mbilu i nthihi-ha? Zwino ni a ri pfa, nahone zwi 
khou theiphiwa, huno ro sokou ima hafha kha pulatifomo.

186 Mufumakadzi, ndi a mu vhona o takusela ṱhoho yawe 
nṱha ngaurali. U na, u na u reṅwa nga ṱhoho hu no mu dina, 
vhunga ṱhoho i no rema lunzhi. Ndi ṱhoho i no dzulela u rema 
tshifhinga tshoṱhe. Izwo ndi ngoho. Arali izwo zwi zwone, 
imisani tshanḓa tshaṋu. Ni a vhona? Izwo ndi zwone. Tshiṅwe 
tshithu, u na thaidzo ya thanga ya mutsingani, hezwo o 
no vhudzwa, naho zwo ralo, i no—i no khou ni dina, huno 
u kha ngoho, ndi thanga ya mutsingani. Huno zwenezwo ni 
sokou vha na zwikonḓisi, hu tou vha na zwithu zwinzhi zwo 
khakheaho kha inwi; ni a ofha, ni a dinalea, ni dzhenwa nga 
nḓaḓo, “tshiṅwe tshifhinga ndi mangala uri ndo imafhi, na uri 
kana ndi nga ngomu kana nnḓa.” Huno izwo ndi zwone. Ndi 
ngoho. Zwino, U a ni ḓivha, ni nga si kone u dzumbama zwino 
arali no vha no tea u ralo. Ni a vhona? Ni a tenda uri A nga 
mmbudza zwine na, uri ni nnyi? Zwo luga, Viola, humelani 
hayani, Yesu Kristo u ni ṋea mutakalo.

 Naa ni a tenda?
187 A thi ḓivhi lini. Yesu Kristo u ḓivha zwoṱhe. Ndi muṅwe 
mutsinda kha nṋe. Mudzimu u ri ḓivha roṱhe. Naa ni a ntenda u 
vha muporofita Wawe, mulanda Wawe? Naa ni a tenda uri hezwi 
zwithu zwe nda zwi rera zwi tshi bva kha Ipfi iḽi ndi Ngoho? Naa 
ni a ralo? Arali Murena Yesu a tshi ḓo mmbudza zwe na ḓela 
zwone fhano, ni ntende uri ndi mulanda Wawe. Huno U khou 
ita hezwi ngauri U a ni londa. Ene, ndondolo Yawe ndi yaṋu, U 
khou ita hezwo ngauri U a ni londa. U khou londa avha vhaṅwe 
vhe vha dzhena mudubani. U a vha londa. No vha na khakhathi, 
khombo, khombo ya moḓorokara. Noṱhe no dzinginyiswa ngayo. 
Izwo ndi zwone. Ni na thaidzo kha muraḓo waṋu. Izwo ndi 
zwone. U khou yo vha na mutakalo, nahone mazhuluzhulu a ḓo 
ni ṱutshela, ngauralo itonu bvela phanḓa na u ya hayani, ni tshi 
livhuwa Murena, nahone ni tshi ri, “Rendani Murena!”

 “Arali ni tshi nga tenda, zwithu zwoṱhe zwi a konadzea.” 
Zwo luga.
188 Naa ni a tenda? A thi ni ḓivhi, ni mutsinda kha nṋe. Fhedzi 
Mudzimu u a ni ḓivha. Naa ni a tenda uri A nga mmbudza 
tshiitisi tsha u vha haṋu fhano, kana tshiṅwe tshithu nga ha 
inwi? Naa ni ḓo zwi tenda? [Musadzi u ri, “Ee”—Mudz.] Hu na 
muṅwe musadzi. Ho vha hu si inwi, ni a vhona. Hai, a si zwone. 
Ndi inwi, ni fhano u itela muṅwe muthu. No ḓela muṅwe, 
ndi mme aṋu. Izwo ndi zwone. U na tshiṅwe tshithu tsho 
khakheaho kha muraḓo wawe, na ene-vho. Izwo ndi zwone. 
Haho fhano. U tsini na fhethu hu no nga, hu vhonala kha nṋe 
vhunga English, hune ha vha, huṅwe fhethu fhasi afha. Inwi, 
izwo ndi zwone, naa ni a tenda? Zwo luga, bvelani phanḓa. O 
fhola. Itonu bvela phanḓa.
189 Ho vha hu na vhasadzi vhavhili. Muṅwe wavho o vha 
o lalama u fhirisa, ngauralo ndo—ndo mangala uri o vha e 

ngafhi. Nda sedza uri ndi vhone he—he a vha e hone. Murena 
Mudzimu u ḓivha zwoṱhe, Ha ralo? Nahone A nga ita zwithu 
zwoṱhe. Naa izwo ni a zwi tenda? Amene. Naa Ha mangadzi? 
Ndi a Mu funa. Ene, U Vhutshilo hanga. U zwoṱhe zwine nda 
vha nazwo. U zwoṱhe zwine nda ṱoḓa.
190 Nḓodzo yo tevhela mufumakadzi uyo. Hu na muṅwe 
mufumakadzi o dzulaho hangei a no dinwa nga mazhuluzhulu, 
nahone u na bundu fhasi ha tshanḓa tshawe. Naa izwo ndi 
zwone? Musi a tshi vhea zwanḓa zwawe kha inwi-ha, no pfa 
vhuḓipfi vhu kanukisaho. Naa izwo zwo vha zwi si zwone? 
Izwo ndi musi A tshi ni fhodza. Ni khou yo vha na mutakalo. 
Yesu Kristo. Sedzani uri u ngafhi. Musadzi we a vha a tshi 
khou rabela, kana fhano, ni a vhona. Naa no dzhiela nzhele 
musi o vha a tshi khou rabela, ndi tshi khou mu rabelela, uri 
ho bvelelani? Ni a vhona? Ndo vhona muṅwe musadzi, huno 
nda sedza hangei. Ho vha hu na vhuḓipfi vhuhulwane. Vha 
fanela u ḓivhana, tshiṅwe tshithu, kana vho ḓowelana, ngauri 
uḽa musadzi o vha e na u pfela uyu musadzi fhano. Huno 
zwenezwo musadzi uyu u tsela fhasi huno a mu kwama, huno, 
musi o ita, ndo sedza nda vhona tshiṅwe tshithu hangei, huno 
ngoyo o vha o ima henehafho. A thi athu vhona uyo musadzi 
vhutshiloni hanga na kathihi. Mudzimu ngei Ṱaḓulu izwo u a 
zwi ḓivha. Yawee, nṋenṋe! Ndi ngani ni tshi nga timatima?
191 Arali ni tshi nga tenda, A nga kona na u ṱuwisa madzema 
kha inwi. Naa izwo ni a zwi tenda? Naa ni a tenda uri U 
ḓo ni ṋea mutakalo? Bvelani phanḓa, huno ni ḓo zwi imisa 
zwenezwino huno na si tsha daha iṅwe na kathihi. Bvelani 
phanḓa, huno ni tende nga mbilu yaṋu yoṱhe. Ivhani na lutendo 
kha Mudzimu. Ni songo timatima.
192 Naa ni khou tenda? Naa ro no vha na vhararu? Ivhani na 
lutendo kha Mudzimu. Ni songo timatima. Itonu tenda. Naa ni 
a tenda uri hu na nḓodzo fhano zwino? [Tshivhidzo tshi ri, “Ee. 
Amene.”—Mudz.] Amene. Ni songo timatima. Tendani!
193 Ndi khou yo vhea zwanḓa kha inwi, huno nda tenda. Naa 
ni ḓo tenda na nṋe? [Munna u ri, “Ee, muṋe wanga.”—Mudz.] 
Nga Dzina ḽa Yesu Kristo, i ri mukomana uyu a fhole. Amene. 
Ivhani na lutendo zwino, ni songo timatima. Imani lwa 
tshifhinganyana.
194 Hu na tshiṅwe tshithu tsho iteaho ngei nnḓa kha 
vhathetshelesi huno a tho ngo kona u tshi vhona, tsho 
vhuyelela ngomu hafha. Ndi elekanya uri zwa zwino tsho 
ndzumbamela. Ngetshi. Ndi tshi vhona kha murunzi. Ndi 
munna, huno u tambudzwa nga mazhuluzhulu. U na mutukana 
a re na tshifakhole. Tendani nga mbilu yaṋu yoṱhe, muṋe 
wanga. Naa ni a ralo? Ndi zwone. Zwo luga, vheani tshanḓa 
tshaṋu kha uyo mutukana henefho huno u ḓo luga tshoṱhe. 
Amene. Rendani Murena.

195 Naa ni khou tenda? Uyo Diabolo o elekanya uri hezwo a 
nga zwi dzumbama, fhedzi zwo mu balela. Naa ni a tenda? 
Itsho tshithu tshi kha ḓi tshimbila huṅwe fhethu. Yawee, 
nṋenṋe, u itela tshilidzi na ndondolo! Hu na muṅwe wa 
tshifakhole huṅwe fhethu hafha. Iina, ngoyu henefha. Naa 
vha a tenda? Kha vha vhe na lutendo. Naa vha a tenda uri 
Mudzimu u a vha ḓivha? Vha nga humela Ohio, vha vhe na 
mutakalo, Vho-Nelson T. Grant. Iḽo ndi dzina ḽavho. Arali vha 
tshi ḓo tenda, izwo zwithu zwi ḓo vha ṱutshela nahone zwa 
si tsha vha dina na kathihi. Na kathihi a thi athu vhona uyo 
munna vhutshiloni hanga, a thi ḓivhi tshithu nga hae.
 Ni nga si kone u zwi dzumba zwino, Muya Mukhethwa u 
fhano!
196 Kha ri tou kotamisa zwifhaṱuwo zwashu huno ri ṋee 
Mudzimu thendo. Murena Yesu, ri a U livhuwa. U a sa 
shanduki mulovha, ṋamusi, na lini na lini. Tshilidzi Tshau 
a tshi kundelwi na kathihi, Murena, tshi a fana tshifhinga 
tshoṱhe. Ndi rabela uri khathutshelo Yau khulu na vhuvhuya 
zwi vhe kha vhathu. Wo londa lwo eḓanaho, Murena, u ḓa 
nahone wa Ḓikhwaṱhisedza. U Mudzimu. U Mukhethwa 
muhulwane, Muya Mukhethwa muhulwane. Zwino ngavhe 
avha vhathu vha tshi tenda, Murena, musi vha tshi fhira nga 
hafha, huno muṅwe na muṅwe wavho nga a fhole. Vhunga 
nḓodzo Yau i fhano, ndi shuvhama kha sagaduku idzi. Ndi 
a rabela, Murena, uri U tendele idzi khumbelo, Khotsi. Dzi 
tendele, Murena, fhano na kha vhathetshelesi.
197 Huno ngavhe muthu muṅwe na muṅwe a re Vhuhoneni 
Vhukhethwa a tshi londa lwo eḓanaho zwino u tenda uri Wo 
londa lwo eḓanaho u vusa nga ḓuvha ḽa u fhedzisela vhukati ha 
vhathu Vhau, na u sumbedza! U nga si vha fhodze, Murena, U 
nga si ite zwe Wa vha wo no ḓi zwi ita. Wo no ḓi vha fhodza. 
Huno itshi ndi tshone tshithu tshi tshoṱhe tshine tshi nga itwa, 
u vha ita uri vha tende. Huno Iwe u londa lwo eḓanaho, naho 
ri tshi dedeleka nga kha u sa tenda huhulu, U kha ḓi londa lwo 
eḓanaho u Ḓisumba uri u a tshila nahone wo vuwa vhafuni, 
vhukati hashu. Ngavhe ri tshi laṱela mbilaelo dzashu kha Iwe, 
huno muthu muṅwe na muṅwe a re Vhuhoneni Vhukhethwa 
nga a fhole, zwoṱhe muya na muvhili wavho. Dzinani ḽa Yesu 
Kristo. Amene.
198 Zwo luga, fhirani nga thungo heyi, litshani vhathu vha 
ḓe afha tsini na hetshi. Zwo luga, Billy u ḓo vha vhidza, 
tshigwada nga tshigwada. Ni songo, zwino ri songo tsha 
amba, nḓo—nḓodzo i kha nṋe, ni a vhona. Ndi ṱoḓa u vhea 
zwanḓa khae musi Iyi i fhano. Ni a vhona? Ndi nga si ime 
kha u ṱalukanya uho. Arali nda ita…Ndi vhangana vha re 
fhano u ḓo rabelelwa, imisani tshanḓa tshaṋu. Vha ṱoḓou swika 
phesente dza fusumbe. Ni a vhona? Zwa zwino ndi miniti ya 
fumi u ya kha awara ya u thoma. Tshumelo ya ndovhedzo i 

khou ḓa nga murahu ha heyi. Ndi nga si kone u zwi ita, fhedzi 
ni nga tenda. Arali A tshi londa lwo eḓanaho u Ḓisumba, ni 
fanela u londa lwo eḓanaho u tenda. Naa izwo ndi zwone? 
Zwo luga, litshani vhathetshelesi vhoṱhe vha rabele. Huno 
Billy kana Murathu Neville, muthihi, u ḓo shumisa hedzi, u ḓo 
shumisa iyi khudzaipfi. Kha ri kotamise zwifhaṱuwo zwashu 
huno ri rabele musi vha tshi fhira nga muduba. Zwino, ndi 
khou yo rabelela muṅwe na muṅwe waṋu zwino, nda vhea 
zwanḓa kha inwi huno nda humbela uri tshiṅwe na tshiṅwe 
tshine na vha natsho, tsha vhuvhi, tshi ḓo bva kha inwi musi ni 
tshi fhira zwenezwino fhasi ha fhethu afha ho ḓoliswaho, arali 
ndo zwi vhea nga u ralo. Nḓodzo yo vhuya hangei sa ngeno. 
Fhedzi ndi zwi itela lutendo lwaṋu, zwi ambeni. Muṅwe na 
muṅwe nga a rabele zwino.
199 Nga Dzina ḽa Yesu Kristo, i ri uyu mutukanyana a fhole. 
Amene. Mudzimu, nga Dzina ḽa Yesu Kristo, i ri mukomana 
washu a fhole. Nga Dzina ḽa Yesu Kristo. Ndi thetshelesa 
mulayo Wau, Murena. Wo ri, “Izwi zwiga zwi ḓo tevhela 
vhatendi.” Vhatendi, vhoṱhe. “Arali vha vhea zwanḓa zwavho 
kha vhalwadze, vha ḓo fhola.” Dzinani ḽa Yesu, ndi ita 
zwenezwo. Nga Dzina ḽa Yesu Kristo, ndi vhea zwanḓa kha 
hoyu mukomana. Amene. Nga Dzina ḽa Yesu Kristo, ndi vhea 
zwanḓa kha mukomana washu, u itela phodzo yawe. Amene.
200 U a ni londa, khaladzi. Ndi a londa u vhea zwanḓa. Naa 
ni a londa lwo eḓanaho u tenda? Amene. Nga Dzina ḽa Yesu 
Kristo, i ri zwi vhe nga u ralo uri khaladzi ashu a fhole.
201 Nga Dzina ḽa Yesu Kristo, i ri mukomana washu a fhole. Nga 
Dzina ḽa Yesu Kristo, i ri mukomana washu a fhole. Nga Dzina 
ḽa Yesu Kristo, i ri khaladzi ashu a fhole. Nga Dzina ḽa Yesu 
Kristo, i ri mukomana washu a fhole. Nga Dzina ḽa Yesu Kristo, 
i ri mukomana washu a fhole. Nga Dzina ḽa Yesu Kristo, i ri 
khaladzi ashu a fhole. Nga Dzina ḽa Yesu Kristo, i ri mukomana 
washu a fhole. Nga Dzina ḽa Yesu Kristo, i ri mukomana washu 
a fhole. Nga Dzina ḽa Yesu Kristo, i ri mukomana washu a 
fhole. Nga Dzina ḽa Yesu Kristo, i ri khaladzi ashu a fhole. 
Dzinani ḽa Yesu, fhodza uyu khaladzi anga, Murena. Dzinani 
ḽa Yesu, fhodza uyu khaladzi anga. Nga Dzina ḽa Yesu, fhodza 
mukomana wanga. Nga Dzina ḽa Yesu Kristo, fhodza uyu 
khaladzi anga. Nga Dzina ḽa Yesu Kristo, fhodza khaladzi anga. 
Nga Dzina ḽa Yesu Kristo, fhodza khaladzi anga. Nga Dzina ḽa 
Murena Yesu Kristo, fhodza khaladzi anga.
 Mukomana, U a londa. Naa inwi ni a ralo? Dzinani ḽa Yesu, 
fholani!
202 Muṅwe na muṅwe thabeloni zwino, muṅwe na muṅwe nga 
a rabele. Avha ndi vhathu vhaṋu vha no khou fhira.
203 Dzinani ḽa Yesu, fhodza khaladzi anga. Dzinani ḽa Yesu, 
fhodza uyu mukomana wanga. Amene. Nga Dzina ḽa Yesu 

Kristo, fhodza uyu mukomana wanga. Nga Dzina ḽa Yesu 
Kristo, fhodza khaladzi anga. Nga Dzina ḽa Yesu Kristo, fhodza 
khaladzi anga. Dzinani ḽa Yesu Kristo, fhodza khaladzi anga. 
Dzinani ḽa Yesu, fhodza khaladzi anga. Nga Dzina ḽa Yesu 
Kristo, fhodza uyu khaladzi anga. Nga Dzina ḽa Yesu Kristo, 
fhodza uyu khaladzi anga, Murena. Dzinani ḽa Yesu, fhodza uyu 
khaladzi anga. Nga Dzina ḽa Yesu Kristo, fhodza uyu khaladzi 
anga, mukomana wanga. Fhodza uyu khaladzi anga. Fhodza 
uyu khaladzi anga, Murena. Fhodza uyu khaladzi anga, ndi a 
rabela Dzinani ḽa Yesu. Fhodza khaladzi anga, Khotsi, Dzinani 
ḽa Yesu. Fhodza khaladzi anga, Dzinani ḽa Yesu.
204 Khaladzi, U a londa. Naa inwi ni a ralo? Dzinani ḽa Yesu, 
ṱanganedzani phodzo yaṋu. Dzinani a Yesu, ṱanganedzani 
phodzo yaṋu, khaladzi. Dzinani ḽa Yesu, ṱanganedzani phodzo 
yaṋu. Nga Dzina ḽa Yesu Kristo, ṱanganedzani phodzo yaṋu. 
Nga Dzina ḽa Yesu Kristo, fhodza uyu khaladzi anga. Fhodza 
uyu khaladzi anga, Khotsi, Dzinani ḽa Yesu. Fhodza uyu 
mukomana wanga, Dzinani ḽa Yesu. Fhodza uyu khaladzi, 
Dzinani ḽa Yesu. Fhodza khaladzi ashu, Dzinani ḽa Yesu. 
Fhodza mukomana wanga, Murena, nga Dzina ḽa Yesu Kristo. 
Fhodza khaladzi anga, Khotsi, Dzinani ḽa Yesu. Fhodza uyu 
mukomana wanga, Dzinani ḽa Yesu. Fhodza khaladzi anga, 
Dzinani ḽa Yesu. Fhodza khaladzi anga, Dzinani ḽa Yesu. 
Fhodza mutukanyana, Dzinani ḽa Yesu. Fhodza Mukomana 
Creech, Murena, Dzinani ḽa Yesu. Fhodza uyu khaladzi ashu, 
Dzinani ḽa Yesu. Fhodza uyu khaladzi ashu, nga Dzina ḽa Yesu 
Kristo. Vha fhodze, Khotsi, Dzinani ḽa Yesu Kristo. Amene.
205 Mudzimu a ni fhaṱutshedze, mukomana. Naa uyo ndi 
ṅwana waṋu? Zwo ralo, a tho ngo zwi ḓivha. Murena a ni 
fhaṱutshedze, mukomana. Fhodza uyu mukomana wanga, 
Dzinani ḽa Yesu. Fhodza uyu khaladzi anga, Mudzimu, Dzinani 
ḽa Yesu. Fhodza uyu khaladzi anga, Dzinani ḽa Yesu. Fhodza 
uyu mukomana wanga, Dzinani ḽa Yesu. Fhodza uyu khaladzi 
anga, nga Dzina ḽa Yesu Kristo. Fhodza uyu mukomana wanga, 
Murena, nga Dzina ḽa Yesu Kristo. Fhodza uyu khaladzi anga, 
Dzinani ḽa Yesu Kristo. Fhodza uyu mukomana wanga, nga 
Dzina ḽa Yesu. Vha fhodze, Khotsi, Dzinani ḽa Yesu.
206 Ndi ṋekedza thabelo yanga i re na fulufhelo, iṅwe na iṅwe. 
Ni a londa zwino. Yesu u a londa. Yesu o rumela Mulaedza. 
Yesu o rumela Muya Wawe. Yesu o rumela Ipfi Ḽawe. Yesu o 
ruma mulanda Wawe. Roṱhe ri a londa. Naa zwino inwi ni a 
ralo? Arali ni tshi londa, zwi tendeni, zwi ṱanganedzeni nga u 
fulufhedzea, zwi ḓo itwa. [Mukomana Branham u bvela phanḓa 
na u rabelela vhalwadze.—Mudz.]

U a ni londa,
U a ni londa;
Kha tshedza kana murunzi,
U a ni londa.

U a ni londa,
 Itonu laṱela mbilaelo dzaṋu Khae, zwenezwo.

U a ni londa;
Kha tshedza kana murunzi,
U a ni londa.

207 Naa ni a Mu londa? Naa ni a londa Ipfi Ḽawe? Amene. 
Murena a ni fhaṱutshedze. Kha ri kotamise zwifhaṱuwo zwashu 
lwa tshifhinganyana. Ndi tenda uri ndo fhindula khumbelo 
idzi. Ndo fhindula dzikhumbelo, a tho ngo ralo, muṅwe na 
muṅwe waṋu.
208 Tshifhinganyana tsho fhiraho ndo ita khakho ṱhukhu 
muṱanganoni, ndi na ngoho ya uri muṅwe muthu o zwi dzhiela 
nzhele. Huno Murena o tou ntsumbedza zwino huṅwe fhethu. 
Ndo amba tshiṅwe tshithu nda tshi livhanya na muṅwe muthu 
ngeno ndo zwi ambela muṅwe muthu-vho. A thi—thi vhoni 
he muthu a vha e hone, fhedzi ho vha hu muṅwe muthu we 
nda vhea phaṱhutshedzo khae i ya muṅwe muthu-vho. Huno 
ndo…Vho vha vha tshi khou ḓa nga u ṱavhanya vhukuma, 
huno ndo vha ndi sa khou dzhiela nzhele. Huno a tho ngo…
Ee, zwo vha zwi zwone, ndi a zwi vhona zwino. Ndi uyu 
munna na musadzi vho dzulaho henefha. Arali ndi sa khakhi, 
ndo vha khaḓa vhusiku ho fhiraho lu—lu—lufherani lwa 
motheḽe, kana tshiṅwe tshithu, dzharaṱani ya motheḽe, hangeno 
nṱha JeffersonVilla. Nda amba tshiṅwe tshithu kha wa munna, 
ndo mu vhidza “khaladzi” vhudzuloni ha “mukomana,” musi 
ni tshi fhira. Naa izwo no zwi dzhiela nzhele? Ndo vha ndi 
tshi khou zwi ambela mufumakadzi wanga. Zwino, o vha e na 
thaidzo nga tshiṅwe tshifhinga, thaidzo ya ḽila lwa tshifhinga 
tshilapfu. Ni bva Illinois. Vho-Mme Mongaland, izwo ndi 
zwone, iḽo ndi dzina ḽavho. Zwino, vha a ḓivha uri ndo vha ndi 
sa vha ḓivhi, fhedzi zwino vha na vhudavhidzano zwino. Vha 
tshi tenda nga mbilu yavho yoṱhe, huno hu ḓo vha na u bvisa 
ho vuledzeaho hu tshi tou nga sa nga misi sa zwe zwa vha zwi 
zwone tshifhinga tshoṱhe, arali ni tshi ḓo tenda. Uri izwo ni 
kone u zwi vhona tshifhinga tshoṱhe, zwino ndi…
209 Tshithu fhedzi tshine nda ḓivha, madekwe ndo elelwa ndi 
tshi elekanya nga wa munna, ndo elekanya uri o vha e na 
mavhudzi o nakaho nga u ralo, a tshi fhandekanya mavhudzi 
awe vhukati, uyu munna a re na mmvi o dzulaho hafha. 
Zwo sokou itea nda sedza, huno ho vha hu na tshiḽa Tshedza 
tshi henefho nga nṱha havho nga u ralo. Huno izwo ndi zwe 
tsha vha tshi zwone. Huno zwenezwo nda vhona bono ḽi tshi 
bvelela. A thi ḓivhi uri vho vha vhe vhonnyi kana tshithu nga 
haḽo. Uyo mufumakadzi o vha e ngei nnḓa madekwe, nda ri, 
“Naa ni khou ḓa muṱanganoni?” A ri, “Ee.” Fhedzi tshilidzi 
tsha Mudzimu tsha ḽi humisela murahu hafhu, huno uyo ndi 
we a vha e ene. Naa no dzhiela nzhele mudubani wa thabelo, 

mukomana, uri tshiṅwe tshithu tsho ambiwa tshe tsha pfukela 
nga hangei? Tsho vha tshi tsha khaladzi vhudzuloni ha u 
vha tshaṋu. Izwo, izwo zwo vha zwi zwone, tsho ya henengei 
kha—kha khaladzi.
210 Zwino uri izwo ni kone u zwi ḓivha, nga uyo muduba wa 
thabelo, uḽa Muruṅwa wa Murena o vha e henengei. O vha 
a tshi kona u vhidzelela. Fhedzi inwi ni tshi vhidzelela, ḽi 
fhela maanḓa, ḽi fhela maanḓa, ḽi fhela maanḓa. Ni a vhona? 
Ngauralo U a ni londa, huno nṋe ndi—ndi a ni londa. Ndo 
vha ndi tshi ḓo vha ndo sokou ya kha zwiṋa kana zwiṱanu 
zwo engedzeaho, huno zwenezwo, tshithu tsha u thoma tshine 
na ḓivha, Billy e fhano a tshi mmbvisa kha phuluphithi. 
Fhedzi ndo elekanya arali, nga ngoho, ndo—ndo dzula 
fhano na vhoinwi miṅwaha iyi yoṱhe, na u mona hoṱhe na 
kha lushaka, ni—ni a zwi ḓivha zwauri ndi a ni funa. Oo, 
ndi ni funa u nga ri no vha ni vhananga, huno ni vhananga 
kha Mafhungo-maḓifha. Ndo ni bebela Kristo, nga 
Mafhungo-maḓifha. Huno zwino ndi elekanya uri idzi, iyi 
khumbelo na tshiṅwe na tshiṅwe fhano, ndo zwi fhindula.
211 Zwino, ndi a ni funa. Huno ndo elekanya, uri arali nda 
ya huno nda ni vhea zwanḓa, nahone no zwi vhona uri Muya 
Mukhethwa wo vha u tshi khou ita hezwo, huno zwenezwo 
iṅwe khakhathi ya thoma muṱanganoni henefho kha 
mutaladzi wo raloho. Ndo zwi pfuka, ni tshi khou ṱavhanya 
nga maanḓesa, huno nda ṋea iṅwe phaṱhutshedzo kha 
muṅwe, huno zwenezwo Muya Mukhethwa wa rembuluwa 
nga murahu ha musi muṱangano wo no fhela huno wa 
zwi sumba hafhu. Ni a vhona? A ni vhoni, U a londa! Naa 
zwino inwi ni a londa? Ni a londa lwo eḓanaho u ri, “U bva 
kha tshino tshifhinga, hu na tshiṅwe tshithu mbiluni yanga 
tshi no mmbudza uri thaidzo dzanga dzo fhela. Ndi—ndi na 
mutakalo, naa ndi ḓo vha na mutakalo”? Naa ni a zwi tenda? 
Imisani zwanḓa zwaṋu, “Ndi a zwi tenda Hezwo!” Mudzimu 
a ni fhaṱutshedze.

Kha tshedza kana murunzi,
U a ni londa.

212 Uyu u tou vha munyanya muhuluhulu wa lufuno. Kha ri lu 
imbe nahone ri khaḓane.

U a ni londa,
U a ni londa;
Kha tshedza kana murunzi,
U a ni londa.

213 Ndo ni fareledza matsheloni ano u swika ndi—ndi…
Mufunzi wanga ha reri tshifhinga tshilapfu vhunga nṋe. U ḓo 
lingedza u ni ḓisela mulaedza madekwana a ṋamusi, huno ri 
ḓo ni ḓivhadza arali hu tshi ḓo vha na tshumelo Swondaha i 
tevhelaho nga ha…iyo ṱhoho. Arali ndi sa koni, hu ḓo vha 



54 IPFI ḼO AMBIWAHO

na dzitshumelo sa nga misi. Ngauralo inwi noṱhe, Murena a 
ni fhaṱutshedze, muṅwe na muṅwe. Ndi elekanya uri hu na 
tshumelo ya ndovhedzo i no khou ḓa zwino.
214 Ngauralo arali ni tshi nga tou ima lwa tshifhinganyana, u 
itela u balangana. Ulwo kha ri lu imbe hafhu. “Mbilaelo dzaṋu 
dzi laṱeleni Khae, ngauri U a ni londa.” Huno zwino arali ni 
tshi Mu londa, kha ri ri, “Murena, ndi…” Musi ni tshi ita 
izwi, ni khou—ni khou ita tshitatamennde itshi, “Murena, ndi a 
zwi ḓivha zwauri U a ndonda. Huno ndi imisa zwanḓa zwanga, 
ndi a U londa.” Huno kha ri takusele zwanḓa zwashu nṱha 
zwino kha uyu munyanya wa lufuno, ri tshi imba.

U a ni londa, 
U a ni londa;
Kha tshedza kana murunzi,
U a ni londa.

215 Zwino ri tshi kotamisa zwifhaṱuwo zwashu, i ri ni…
[Mukomana Branham u ṅuna U A Ni Londa—Mudz.] Oo, 
muḓifho wa Murena wanga! Naa a ni pfi lufuno Lwawe lu 
tshi khou tou ni kokodzela u swika tsini Nae? I ri ni, “Huno, 
Murena, ndi a U funa. Ndi a U funa. U a ndonda, Murena. Wo 
londa zwihulusa u swika U tshi mpfela musi ndi tshi kha ḓi 
vha muitazwivhi. Wo rungelwa vhutshinyi hanga, ndo fhodzwa 
nga ntho Dzau.”

U a ni londa, 
U a ni londa;
Kha tshedza kana murunzi,
U kha ḓi ni londa.

216 Itonu elelwa hezwo zwino musi ni tshi kotamisa 
zwifhaṱuwo zwaṋu. Ndi khou yo humbela Mukomana Edwards 
nga hangeno arali a tshi ḓo ri balanganya nga thabelo. Fhedzi, 
tsha u thoma, kha ri ṅune ulwo hafhu. [Mukomana Branham u 
thoma u ṅuna U A Ni Londa—Mudz.] Elelwani, tshedza kana 
murunzi, U kha ḓi londa. O londa. Naa inwi ni a londa? I ri ni, 
“Ee, Murena, ndi fulufhedzisa uri ndi a londa. Ndi khou bvela 
phanḓa zwino. U bva hafha, ndi a londa. Ndi londa vhuṱanzi 
hanga.” [Mukomana Branham u bvela phanḓa na u ṅuna U A 
Ni Londa.] “U a ni londa.” Mukomana Edwards. 

